
धन्यवाद, मिथिलावासी
अपन देशक संगहि 19 सॅँ बेसी देश मे 5 
लाख + ऑनलाइन अखबार देखय लेल। 

पाठकगणकेँ 20% छूट
नवीनतम छपल मूल्य पर 
20% छूट दर पर ई अखबार 
पाठककेँ उपलब्ध अछि।

 ब्रीफ
कोर्बेवैक्स केँ भेटल बूस्टर 
डोज केर रूप में मंजूरी
दिल्ली | बॉयोलॉजिकल ई 
कंपनी केर कोविड-19 वैक्सीन 
कोर्बेवैक्स केँ आपातकालीन 
स्थिति मे प्रयोग अनुमति भेटि 
गेल अछि। वैक्सीन केँ 18 साल 
सँ बेसी आयु केर व्यक्ति लेल 
बूस्टर शॉट केर रूप मे मंजूरी 
भेटल अछि। ड्रग कंट्रोलर जेनरल 
ऑफ इंडिया (डीसीजीआई) 
शनि दिन कोर्बेवक्स वैक्सीन 
केँ आपात स्थिति मे बूस्टर 
डोज केर अंतर्गत प्रयोग मंजूरी 
द’ देलनि। कोविशील्ड अथवा 
कोवैक्सीन केर दुनू खोराक ल’ 
चुकल 18 साल आ ऊपर केर 
व्यक्ति आपातकालीन स्थिति मे 
कोर्बेवैक्स केँ कोरोनाक बूस्टर 
डोजक रूप मे ल’ सकैत छथि।  
डीसीजीआई अप्रैल केर अंत 
मे 5 सँ 12 सालक बच्चा लेल 
कार्बेवैक्स केँ आपातकालीन 
उपयोगक अनुमति देने छल।

जम्मू-कश्मीर मे लक्षित हत्याक बीच 177 
कश्मीरी पंडित शिक्षकक स्थानांतरण

श्रीनगर | समदिया

कश्मीर मे लक्षित हत्याक बीच 
सरकार श्रीनगर मे कार्यरत 177 
कश्मीरी पंडित शिक्षक केँ सुरक्षित 
स्थान पर स्थानांतरित करबाक 
आदेश द’ देलक। ई कार्रवाई गृह 
मंत्री अमित शाह द्वारा आयोजित 
उच्च स्तरीय बैसारक एक बाद कयल 
गेल अछि। एहि बैसार मे कश्मीरी 
पंडित आ प्रवासी श्रमिक केँ निशाना 
बना क’ कैल जा रहल आक्रमण 
केँ देखैत राज्य मे सुरक्षा स्थितिक 
समीक्षा लेल कयल गेल छल।

कश्मीरी पंडित, जे साल 2012 
मे प्रधानमंत्री केर विशेष पैकेज केर 
अंतर्गत अतए नौकरी करए आयल 

छलाह। मुदा मध्य कश्मीरक 
बडगाम जिला केर चदूरा इलाका मे 
12 मई केँ आतंकवादी द्वारा मारल 
गेल सरकारी कर्मी राहुल भट केर 
हत्याक बाद सँ पलायन केर धमकी 
दैत विरोध प्रदर्शन शुरू क’ देने 
छल। विभिन्न स्थान पर भेल विरोध 

प्रदर्शन मे लगभग 6,000 कर्मचारी 
भाग लेलनि, जाहि मे घाटी केर 
बाहर अपन स्थानांतरण केर मांग 
कए रहल छलाह। ओम्हर घाटी मे 
लक्षित हत्याक घटना बढ़ैत गेल।

वृहस्पति दिन कश्मीर मे एकटा 
बैंक कर्मचारी आ एकटा ईंटा भट्ठा 

मजदूरक हत्या कए देल गेल। 01 
मई केर बाद सँ लक्षति हत्याक केर 
बैंक मैनेजर आठम आ मजदूर 
नवम शिकार छलाह। अइ सँ पहिने 
जम्मू क्षेत्रक सांबा जिला मे एक 
महिला शिक्षिका केर मंगल दिन 
दक्षिण कश्मीरक कुलगाम जिलाक 
स्कूल मे गोली मारि देल गेल छल। 
18 मई केँ बारामूला मे एक व्यक्ति 
केर मृत्यु हैंड ग्रेनेड हमला मे भ’ 
गेल छल। 

24 मई केँ पुलिसकर्मी सैफुल्ला 
कादरी केँ श्रीनगर मे हुनका आवास 
केर बाहर गोली मारि हत्या कए देल 
गेल छल। दू दिन बाद टेलीविजन 
कलाकार अमरीन भट केँ बडगाम 
मे गोली मारि देल गेल छल।

12 मई केँ सरकारी कर्मी राहुल भट केर हत्याक बाद सँ आंदोलनरत छथि कर्मी

कोरोना केस मे वृद्धि सँ 
महाराष्ट्र मे सार्वजनिक 
स्थान पर मास्क अनिवार्य
मुंबई | महाराष्ट्र मे कोविड-19 केर 
मामिला मे वृद्धि केँ देखैत, राज्य 
सरकार खुजल स्थान केँ छोड़ि 
सभ सार्वजनिक स्थान पर मास्क 
पहिरनाइ अनिवार्य क’ देलक। 
महाराष्ट्रक अतिरिक्त मुख्य सचिव, 
डॉ प्रदीप व्यास सभ जिला अधिकारी 
केँ पत्र लिखि सार्वजनिक स्थान पर 
मास्क लगौनाइ अनिवार्य करए सहित 
कए तरहक आदेश देलनि। आदेशक 
अनुसार ट्रेन, बस, सिनेमा, सभागार, 
कार्यालय, अस्पताल, कॉलेज, स्कूल 
आदि बंद सार्वजनिक स्थान पर 
मास्क अनिवार्य होयत। उल्लेखनीय 
अछि कि महाराष्ट्र मे हाल मे बीए.4 
आ बीए.5 सब वेरिएंट केर मरीज 
भेटल अछि। 3 मासक बाद पिछला 
1 जून केँ दैनिक मामिला 1,000 केँ 
पार क’ गेल छल। वर्तमान मे मुंबई 
महानगर क्षेत्र आ ठाणे मे कोविड 
-19 मामिला मे वृद्धि भ’ रहल 
अछि। पिछला सप्ताह केर तुलना मे

तुर्की केर नाम मे भेल परिवर्तन 
आब ‘तुर्किये’ पड़ल नव नाम 
तुर्किये’ नाम इतिहास, 
सभ्यता एवं संस्कृतिक 
प्रतिनिधित्व करैत अछि

अंकारा | एजेंसी 

तुर्की केर राष्ट्रपति रेचप तैयप एर्दोगन 
अपना देशक नाम बदलि देलनि। 
नाम बदलबाक तुर्की केर अनुरोध 
केँ संयुक्त राष्ट्र स्वीकार कय लेलक 
अछि। तुर्की केर नाम आब बदलि केँ 
‘तुर्किये’ राखल गेल अछि। देशक 
विदेश मंत्री मेवलुत कावुसोग्लू एहि 
संबंध मे संयुक्त राष्ट्र महासचिव 
एंटोनियो गुटेरेस केँ एकटा पत्र लिखि 
तुर्की केर नाम ‘तुर्किये’ करए केर  
अनुरोध कयने छलाह। 

राष्ट्रपति एर्दोगन फरवरिये मे 
देशक नाम बदलए केर फैसला 

कयने छलाह। तखन ओ बाजल 
छलाह कि ‘तुर्की’ नाम सँ देशक 
सही छवि नहि बनि रहल अछि। 
‘तुर्किये’ नाम इतिहास, सभ्यता एवं 
संस्कृतिक प्रतिनिधित्व करैत अछि। 
उल्लेखनीय अछि कि लैटिन भाषा 
मे ‘तुर्किया’ केँ ‘तुर्की’ कहनाइ शुरू 
भेल छल। 1923 मे तुर्की आजाद 
भेल त’ देश मे लोक एकरा ‘तुर्किये’ 
कह’ लागल, मुदा अंतरराष्ट्रीय स्तर 
पर ‘तुर्की’ नाम प्रचलित रहल। यानी 
ई नाम गुलामी सँ जुड़ल छल। 

‘तुर्की’ केँ अंग्रेजी में ‘टर्की’ 
कहल जाइत छैक, जेकर अथे मूर्ख 
सेहो होइत छैक। एकर एकटा दोसर 
अर्थ असफलता सेहो होइत छैक। 
सँगहि टर्की एकटा पक्षी केर सेहो 
नाम अछि, जेकरा यूरोप मे लोक 
खाइत अछि।

ओड़िशा मे पटनायक कैबिनेटक सभ मंत्री 
देलनि इस्तीफा, आइ बनत नव मंत्रीमंडल

हिज्ब कमांडर मारल गेल, तीन 
सैनिक आ एक नागरिक घायल

भुवनेश्वर | समदिया

ओडिशा मे मुख्यमंत्री नवीन 
पटनायक नव सिरा सँ मंत्रिमंडलक 
गठन कर’ जा रहल छथि। एहि केँ 
ल’क’ शनि दिन राज्य मंत्रिमंडलक 
सभ सदस्य इस्तीफा द’ देलनि। 
आधिकारिक सूत्रक अनुसार रवि 
दिन दुपहर 12 बजे नव मंत्रिमंडल 
केर शपथ ग्रहण होयत। ओड़िशा मे 
सत्तारूढ़ बीजू जनता दल (बीजद) 
पिछला 29 मई केँ अपन वर्तमान 
कार्यकालक 3 साल पूरा कयने छल। 
ओहि दिन सँ ई अटकल लागब 
शुरू भ’ गेल छल कि मंत्रिमंडल 
मे फेरबदल होयत। ज्ञात होय जे 
ओडिशा मे ब्रजराजनगर मे भेल 
विधानसभा उपचुनाव केर मतगणना 
शुक्र दिन भेल छल, जाहि मे 

सत्तारूढ़ बीजद केर प्रत्याशी अलका 
मोहंती 66,122 मत केर भारी अंतर 
सँ विजयी भेलीह। अतबे नहि 2019 
केर बाद भाजपा पहिल बेर तेसर 
स्थान पर चलि गेल। अलका मोहंती 
केँ 93,953 मत आ हुनक निकटतम 
प्रतिद्वंद्वी दिग्गज काँग्रेस नेता किशोर 
पटेल केँ मात्र 27,831 मत भेटल। 
भाजपा प्रत्याशी पूर्व विधायक 

राधारानी पांडा केँ 22,630 वोट सँ 
संतोष कर’ पड़लनि। पराजित सभ 
उम्मीदवारक जमानत जब्त भ’ गेल।

एहि परिणाम सँ बीजद केर 
आत्मविश्वास मे वृद्धि भेल अछि। 
2024 केर लोकसभा चुनाव सँ 
पहिने पार्टी सरकार छवि मे सुधार 
करए लेल पैघ फेरबदल कयल जा 
रहल अछि।

अनंतनाग इलाका मे 
मुठभेड़, एकटा एके-47 
आ गोला-बारुद बरामद 

श्रीनगर | समदिया

प्रतिबंधित आतंकी संगठन हिज्बुल 
मुजाहिदीन केर आतंकवादी कमांडर 
निसार खांडे शनि केर भोरे जम्मू-
कश्मीरक अनंतनाग जिला मे राति 
भरि भेल मुठभेड़क बाद मारल गेल, 
जखन कि 3 सैनिक आ एकटा 
नागरिक घायल भ’ गेलाह। मारल 
गेल आतंकवादी लग सँ एकटा एके-
47 राइफल सहित आपत्तिजनक 
सामग्री, हथियार आ गोला-बारूद 
बरामद भेल अछि। कश्मीरक पुलिस 
महानिरीक्षक विजय कुमार ट्वीट 
कय एकर जानकारी देलनि। दक्षिण 

कश्मीरक अनंतनाग जिला केर 
कपरान इलाकाक रिशीपोरा गाम मे 
आतंकवादी केर उपस्थितिक सूचना 
पर पुलिस, सेना आ सीआरपीएफ 
केर टीम गामक घेराबंदी कए तलाशी 
अभियान शुरू कयलक। ओहि बीच 
आतंकवादी सभ गोलीबारी शुरू क’ 
देलक। सुरक्षा बलक आओर टीम 
पहुँचि सभ प्रवेश आ निकास बिंदू के 
सील क’ देलक। समाचार लिए तक 
दूटा आतंकवादी घेराबंदी मे फंसल 
छल। अइ वर्ष ई 56म मुठभेड़ छल। 
सुरक्षा बल पहिने केर अभियान मे 26 
पाकिस्तानी सहित 89 आतंकवादी केँ 
मारि गिरौने छल। 44 सक्रिय आतंकी 
आ ओकर 184 साथी गिरफ्तार कयल 
गेल। जखन कि अइ साल कश्मीर मे 
आतंकी घटना मे 17 नागरिक आ 16 
सुरक्षाकर्मी सेहो मारल गेल।

चुनाव सँ पहिने मुख्यमंत्री पटनायक कयलनि पैघ फैसला

उपचुनाव : अखिलेशक गढ़ आजमगढ़ 
सँ निरहुआ फेर हेता भाजपा उम्मीदवार 

लखनऊ | समदिया

लोकसभा आ विधानसभाक आगामी 
उपचुनाव लेल भाजपा शनि दिन 
अपन प्रत्याशीक घोषणा कयलक। 
महत्पवूर्ण सीट उत्तर प्रदेशक 
आजमगढ़ सँ भोजपुरी अभिनेता 
दिनेश लाल यादव “निरहुआ” 
फेर भाजपा प्रत्याशी हेता। रामपुर 
लोकसभा सीट सँ सपा केर पूर्व 
एमएलसी घनश्याम लोधी भाजपा 
प्रत्याशी घोषित कयल गेलाह। 
निरहुआ आ लोधी दुनू ओबीसी 
समुदाय सँ छथि।

2019 केर लोकसभा चुनाव मे 
सेहो निरहुआ आजमगढ़ लोकसभा 
क्षेत्र सँ अखिलेश यादव केर विरुद्ध 
भाजपा प्रत्याशी छलाह। ओहि बेर 
अखिलेश यादव 2.5 लाख सँ बेसी 
मत सँ चुनाव जीति गेल छलाह। 
हाल मे निरहुआ आजमगढ़क कएक 
बेर दौरा कयने छलाह, जाहि सँ 
स्पष्ट भ’ गेल छल कि निरहुआ फेर 
भाजपा प्रत्याशी हेता।

रामपुर लोकसभा सीट सँ भाजपा 
घनश्याम लोधी केँ उम्मीदवार घोषित 

कयलक। रामपुर सँ 2019 मे सपा 
नेता आजम खान विजयी भेल 
छलाह। विधानसभा लेल चुनयलाक 
बाद ओ ई सीट खाली कए देलनि। 
बसपा एहि सीट पर अपन प्रत्याशी 
नहि उतारि रहल अछि। जखन कि 
आजमगढ़ मे बसपा मुस्लिम प्रत्याशी 
गुड्‌डू जमाली केँ उतारि रहल अछि। 

भाजपा 4 राज्य त्रिपुरा (4), 
आंध्र प्रदेश (1), दिल्ली (1) आ 
झारखंड (1) केर सात विधानसभा 
सीट लेल उम्मीदवारक नाम केर 
घोषणा कयलक अछि। उपचुनाव 
लेल नामांकन करबाक अंतिम तिथि 
6 जून अछि। मतदान 23 जून केँ 
आ मतगणना 26 जून केँ होयत।

रामपुर सँ पूर्व सपा एमएलसी घनश्याम लोधी पर दांव

राज्यक नंबर वन सदर 
अस्पताल मे घायल 
महिलाक लेल नहि भेटल 
स्ट्रेचर

बेगूसराय | समदिया

बेगूसराय मे जमीनी विवाद के 
ल’क’ बदमाश पड़ोसी के द्वारा 
महिला सहित चारि लोक के बेहरमी 
सँ पिटाई कएल जएबाक मामिला 
सामने आएल अछि। एहि मामिला मे 
सभ घायल के इलाजक लेल सदर 
अस्पताल आनल गेल। खास बात 
ई अछि जे राज्यक नंबर वन सदर 
अस्पताल मे महिला के इलाजक 
लेल घंटो एम्हर सँ ओम्हर भटकए 

पड़ल, ओ हो, तखन जखन परिजन 
महिला के अपना कोरा मे ल’क’ 
सदर अस्पताल पहुंचल छल।

ओतहि मौका पर पहुंचल 
संवेदनहीन कर्मचारी स्ट्रेचर देब 
सेहो मुनासिब नहि बुझलनि आ नहि 
घायल महिला के तत्काल इलाज 
करएबाक जरूरति महसूस कएलनि। 

मारिपीटक ई घटना मटिहानी थाना 
क्षेत्रक मटिहानी वार्ड नंबर 1 केर 
अछि। घायल व्यक्तिक पहिचान 
मटिहानी थाना क्षेत्रक मटिहानी वार्ड 
नंबर 1 के रहएवला टुनटुन रजक 
के पत्नी चिंता देवी एवं पुत्र कन्हैया 
कुमार कृष्ण के रूप मे भेल अछि।

कृष्ण कुमार बतौलनि जे घरक 
बगल केर पड़ोसी के संग जमीन 
विवाद चलि रहल छल। आइ भिनसर 
मे अपना जमीन पर घर निर्माण क’ 
रहल छलहुं तखने पड़ोसी के द्वारा 
जबरदस्ती घर बनाबए सँ रोकल 
जा रहल छल। अही दौरान कहासुनी 
शुरू भेल। अही सँ नाराज भ’क’ 
बदमाश पड़ोसी लाठी डंडा एवं लोहा 
के रॉड सँ सभके पीटब शुरू क’ 

देलक। एहि पिटाई मे महिला सहित 
चारि लोक गंभीर रूप सँ घायल भ’ 
गेल।

घायल अवस्था मे परिजन 
इलाजक लेल सदर अस्पताल 
अनलहुं, जतए परिजन डॉक्टर पर 
ससमय इलाज नहि करबाक आरोप 
लगौलनि। परिजन बतौलनि जे काफी 
कहासुनी के बाद डॉक्टर इलाजक 
लेल पहुंचलाह जकर बाद मरीज 
के आईसीयू रूम मे भर्ती करौलनि। 
जतए महिलाक स्थिति चिंताजनक 
बनल अछि। फिलहाल मटिहानी 
थाना के पुलिस पूरा मामिलाक जांच 
मे जुटि गेलाह अछि। बतबैत चली जे 
बेगूसराय के सदर अस्पताल राज्यक 
नंबर वन अस्पताल रहल अछि।

मां के कोरा म ेल’क’ अस्पताल 
म ेभटकैत रहल एकटा बटेा

यकू्रे नक युद्ध 100 दिन : जलेंस्की बजलाह-
ककरहु उम्मीद नहि छल कि हम डटल रहब

कीव | एजेंसी

रूस-यूक्रेन युद्धक 100 दिन 
पूरा भेला पर यूक्रेनक राष्ट्रपति 
वोलोदिमीर जेलेंस्की बजलाह कि 
100 दिन पहिने जखन रूस हमला 
कयने छल, त’ ककरहु ई उम्मीद नहि 
छल कि हुनक देश बचत। दुनियाभरि 
केर नेता हुनका देश छोड़ि परा जाय 
केर सलाह देने छलाह। एहि सँ पहिने 
युद्धक 50म दिन वीडियो संबोधन मे 
जलेंस्की बाजल छलाह कि, ‘‘ओ 
नहि जनए छथि कि यूक्रेनक लोक 
कतेक बहादुर छथि, हम स्वतंत्रता केँ 
कतेक महत्व दैत छी।’’ 

बता दी जे युद्ध शुरू भेलाक 

बाद सँ जेलेंस्की प्रत्येक राति सोशल 
मीडिया पर वीडियो संबोधन केर 
माध्यम सँ यूक्रेनक लोक मे लड़ाई 

केँ ल’क’ जोश भरैत छथि। युद्धक 
100 दिन पूरा भेलाक बादो प्रत्येक 
राति संबोधन मे ओ लोक केँ याद 

दियाबैत छथि कि ओ मैदान छोड़ि 
नहि भागल छथि। युद्धक आरंभे सँ 
ओ सेना केर रंग सँ मेल खाइत वस्त्र 
पहिरै छथि। 
रूसी सेना केँ पाछाँ हटए 
केर दावा कयलक यूक्रेन 

शनि दिन यूक्रेन दिस सँ दावा 
कयल गेल कि रणनीतिक रूप सँ 
महत्वपूर्ण शहर सेवेरोदोनेत्स्क केर 
भीषण लड़ाई मे यूक्रेनी जवान रूसी 
सैनिक केँ पाछाँ धकेलि देलक 
अछि। लुगांस्क केर क्षेत्रीय गवर्नर 
सेरही गदाई अपन आधिकारिक 
सोशल मीडिया पर पोस्ट एकटा 
इंटरव्यू मे कहलनि कि रूसी बल 

शहर केर अधिकांश भाग पर कब्जा 
क’ लेने छल, मुदा आब हमर सेना 
ओकरा दूर भगा देलक।

101 दिन पहिने यूक्रेन पर 
रूसी हमलाक बाद सँ हजारो लोक 
मारल गेलाह, लाखो यूक्रेन छोड़ए 
पर विविश भेलाह आ कतेको शहर 
मलबा केर ढेर मे बदलि गेल। 
ओम्हर 

रूसी सेना केर प्रगति केँ कठोर 
यूक्रेनी प्रतिरोध मंद करि देलक। 
रूसी सैनिक केँ राजधानी कीव केर 
अगिल-बगिल सँ खिहारि देल गेल 
अछि। ओहि केर बाद मॉस्को आब 
यूक्रेनक पूर्वी भाग पर कब्जा करए 
पर ध्यान केंद्रित क’ रहल अछि।

100 दिनक युद्ध मे हजारो लोक मारल गेलाह, लाखो विस्थापति आ कतेको नगर बर्बाद भेल दिल्ली उप चुनाव ः राजेंद्र 
नगर सीट सँ कांग्रेस  
प्रेमलता पर लगेलक दांव

नई दिल्ली | समदिया

दिल्ली कें राजेन्द्र नगर विधानसभा 
सीटक उपचुनाव के लेल कांग्रेस 
अपन उम्मीदवार के घोषणा केलक 
अछि। कांग्रेस एहि सीट पर प्रेमलता 
के टिकट देलक अछि। प्रेमलता पूर्व 
पार्षद रहल छथि। दरअसल, आप 
नेता राघव चढ़ा राजेन्द्र नगर सँ 
चुनाव जीतने छलाह, मुदा राज्यसभा 
मे गेलाक बाद इ सीट रिक्त भ गेल। 
ज्ञात हुए जे राजेन्द्र नगर विधानसभा 
सीट सँ आम आदमी पार्टी एहि बेर 
नगर निगम क प्रभारी रहल दुर्गेश 
पाठक कए मैदान मे उतारलक 
अछि। दोसर दिस राजेश भाटिया 
भाजपा क टिकट सँ लड़ि रहल 
छथि। उम्मीदवारक घोषणा मे कांग्रेस 
पिछड़ल छल। एहन मे आब शनि 
दिन कांग्रेस सेहो अपन उम्मीदवारक 
घोषणा केलक अछि।

दिल्ली | समदिया

असम मे पीपीई किट खरीद पर आम 
आदमी पार्टी आ भाजपा मे तकरार 
शुरू भ’ गेल अछि। ‘आप’ असम 
केर मुख्यमंत्री हिमंत बिस्वा सरमा 
पर भ्रष्टाचारक आरोप लगौलक 
अछि। पार्टी नेता आ दिल्ली केर 
उपमुख्यमंत्री मनीष सिसोदिया शनि 
दिन आरोप लगौलनि कि साल 2020 
मे स्वास्थ्य मंत्री रहैत हिमंत अपन 
पत्नी केर कंपनी, पत्नी केर बिजनेस 
पार्टनरक कंपनी आ अपना बेटाक 
बिजनेस पार्टनर केर कंपनी केँ पीपीई 
किट सप्लाइ केर ठेका अनाप-शनाप 
कीमत पर देने छलथि। ई मामिला ‘द 
वायर’ आओर ‘द क्रास करंट’ नामक 
वेबसाइट उजागर कयने छल।

असम केर मुख्यमंत्री हिमंत बिस्वा 
सरमा सिसोदिया केर दावा केँ झूठा 
बताबैत आपराधिक मानहानि केर 
धमकी देलनि। हिमंत कहलनि कि 
जखन पूरा देश कोरोना सँ जूझि रहल 

छल, तखन असम लग मुश्किल सँ 
कोनो पीपीई किट छल। हमर पत्नी 
आगाँ आबि सरकार केँ 1,500 पीपीई 
किट मुफ्त मे देने छलीह। ओ एक 
रुपया तक नहि लेने छलीह। ओ 
सिसोदिया सँ कहलनि कि आधा-
अधूरा दस्तावेज नहि दिखाऊ। सब 
तथ्य केँ सोझां राखू।

एहि सँ पहिने ‘आप’ नेता मनीष 
सिसोदिया पत्रकार सभ सँ बात 

करैत बजलाह कि भाजपा विरोधी 
पर भ्रष्टाचारक फर्जी आरोप लगा 
केंद्रीय एजेंसि केर दुरुपयोग करैत 
अछि। एहन मे जखन भाजपा केर पैघ 
नेता आ असम केर मुख्यमंत्री हिमंत 
बिस्वा सरमा केर भ्रष्टाचार सुबूत सँग 
पेश कैल गेल, त’ भाजपा ओहि पर 
कोनो कार्रवाई करत? हुनका जेल 
पठाओत? सिसोदिया कहलनि कि 
कोरोना काल मे सरमा केर पत्नी केर 

कंपनी जेसीबी इंडस्ट्रीज केँ पीपीई 
किट केँ ठेका देल गेल। अइ कंपनी 
केँ मेडिकल सप्लाई सँ कोनो लेना-
देना नहि छल। ओहि समय बाजार मे 
पीपीई किट केर दाम 600 टाका छल, 
जखन कि हुनका पत्नी केर कंपनी केँ 
990 टाका प्रति किट भुगतान देल 
गेल। 

ओ कहलनि कि सरमा केर बेटाक 
बिजनेस पार्टनरक कंपनी जीआरडी 
फार्मास्यूटिकल आ मेडीटाइम 
हेल्थकेयर केँ सेहो प्रति किट 990 
टाका मे ठेका देल गेल, मुदा ई दुनू 
कंपनी सप्लाई पूरा नहि कए सकल। 
तैयो एहि कंपनी केँ आओर ठेका देल 
गेल। एहि बेर पीपीई किट केर कीमत 
1,680 टाका छल।  सप्लाई असम 
केर बदला मे दिल्ली स्थित असम 
भवन मे करए लेल कहल गेल। बाद 
मे दिल्ली सँ सरकारी खर्च पर पीपीई 

किट असम भेजल गेल। सिसोदिया 
कहलनि कि सीएम केर पत्नी केर 
बिजनेस पार्टनरक कंपनी एजाइल 
एसोसिएट्स केँ पीपीई किट केर ठेका 
2,205 टाका प्रति पीपीई किट देल 
गेल, जे साफ-साफ भ्रष्टाचार अछि।

सिसोदिया केर आरोप पर 
पलटवार करैत हिमंत बिस्वा सरमा 
ट्वीट कयलनि कि महामारी केर समय 
आप नेता दोसर रूप देखौलनि। हम 
दिल्ली मे फँसल असम केर लोकक 
मदति लेल सिसोदिया केँ बेर-बेर 
फोन कयलहुँ, मुदा ओ किछु नहि 
कयलनि। हम ओ घटना नहि बिसरब 
जखन हमरा असम केर एकटा मृतक 
केर शव दिल्ली केर मार्चुरी सँ लए 
लेल 07 दिन प्रतीक्षा कर’ पड़ल। ओ 
सिसोदिया सँ कहलनि कि आब अहाँ 
केँ गुवाहाटी मे आपराधिक मानहानि 
केर सामना कर’ पड़त। 

सुधीजन,

कृपया अखबारक लेल आब निम्नांकित 

मेल आईडी परिवर्तन जनतब

पीपीई किट खरीद मे असम मे भेल घोटाला : 
सिसोदिया, मानहानि केर करब केस : हिमंता

सिसौदिया केर आरोप- 2020 मे सीएम केर पत्नी आ बेटा केर बिजनेस पार्टनर के देल गेल ठेका

 600 टाका केर पीपीई किट केर कयल गेल 990 टाका केर भुगतान 

राजदक ‘महागठबंधन प्रतिनिधि सम म्ेलन 
केर पोस्टर मे कांगेस कँे नहि देल गेल स्थान

बिहार मे बीजेपी शुरू क’ देलक अछि 
चुनावक तैयारी, 4 पैघ रैली करत पार्टी

पटना | समदिया

राजद संपूर्ण क्रांति दिवस के अवसर 
पर बापू सभागार मे होमएवला 
आयोजन के ल’क’ पटना के कतेको 
स्थान पर पोस्टर आ तोरण द्वार 
लगवा देलनि अछि। एहि मे कोनो 
कांग्रेस नेता के फोटो नहि अछि 
जखन कि लेफ्ट के कतेको नेता के 
फोटो लगाओल गेल अछि। राजद 
एहि के ‘महागठबंधन प्रतिनिधि 
सम्मेलन’ नाम देलक अछि आ 
कांग्रेस के आउट क’ देलक अछि। 
एकर खूब चर्चा भ’ रहल अछि।

ई सभ देखि लोक के कुशेश्वर 
स्थानक उपचुनाव याद आबि रहल 
अछि, जखन राजद कांग्रेसक सीट 
पर अपन उम्मीदवार उतारि देने छल 
आ ओकर बाद कुशेश्वर स्थान 
सहित तारापुर उपचुनाव मे सेहो 
कांग्रेस अपन उम्मीदवार उतारि देने 
छल। बाद मे बोचहां उपचुनाव मे 
सेहो महागठबंधनक दू प्रमुख पार्टी 
कांग्रेस आ राजद के रास्ता अलग 
रहल। एहि सँ पहिने विधानसभा 
चुनाव 2020 मे कांग्रेस के 70 सीट 
देल गेल आ ओ महज 19 सीट 
जीत सकल। तखन राजद के कतेको 
वरिष्ठ नेता ई आरोप लगौने रहथि जे 

जिद्द क’ कांग्रेस एतेक बेसी सीट ल’ 
लेलनि, जँ कांग्रेस एतेक सीट नहि 
लेने रहैत तँ तेजस्वी यादव मुख्यमंत्री 
बनि गेल रहितथि। दोसर दिस 
कांग्रेसक वरिष्ठ नेता के आरोप रहल 
जे हुनका बेसी कमजोर सीट देल 
गेल। एक दिस तेजस्वी यादव सभके 
संग ल’क’ चलबाक बात करैत छथि 
आ दोसर दिस महागठबंधनक नव 
परिभाषा बना देल गेल। आब हुनका 
महागठबंधन के मतलब अछि लेफ्ट 
पार्टी आ राजद के गठजोड़। एहि मे 
कांग्रेस के जगह नहि अछि। राजद 
प्रवक्ता एजाज अहमद कहैत छथि 
जे राजद कम संख्या बल रहबाक 
बाजवूद कांग्रेसक अखिलेश यादव 
के राज्यसभा भेजने छल आ अशोक 

चौधरी के विधान परिषद। कांग्रेस 
लग दमदार उम्मीदवार नहि हेबाक 
बाजवूद उम्मीदवार उतारबाक जिद्द 
रहैत अछि। देख लिअए कांग्रेस के 
कुशेश्वर स्थान, तारापुर आ बोचहां 
मे कतेक वोट भेटल। ओतहि 
कांग्रेसक प्रवक्ता आसित नाथ 
तिवारी के कहब अछि जे कांग्रेसक 
बिना कोनो महागठबंधन नहि अछि। 
तेजस्वी जिनका महागठबंधन कहि 
रहलाह अछि ओ आब अछिए नहि। 
ओ स्वयं तोड़ि देलनि अछि। पता 
नहि कोन मजबूरी मे वामदल के 
लोक तेजस्वी यादव के एकतरफा 
फैसलाक सामने घुटना टेकने छथि। 
एकतरफा फैसला सँ कोनो गठबंधन 
नहि चलैछ।

महागठबंधन मे काँग्रेस आ राजद केर बीच दूरी आओर बढ़ल

कांग्रेस नेता बजलाह- तेजस्वी पहिनहि तोड़ि चुकल छथि नाता

बीजेपी अगिला सात दिन मे राज्य 
मे 4 पैघ रैली क’ रहल अछि। पार्टी 
के अनुसार 7 जून के भागलपुर मे, 
10 जून के पुर्णिया मे, 12 जून के 
गया मे आ 14 जून के मुजफ्फरपुर 
मे रैली होयत। एहि मे पंकज चौधरी, 
रामदास अठवाले जेहन केंद्रीय मंत्री 
शामिल हेताह।

एहि मे केंद्रीय मंत्री मनसुख 
मंडाविया के सेहो शामिल हेबाक 
छल। हालांकि ओ शनि के बिहार 
पहुंच गेलाह अछि। ओ अगिला दू 
दिन तक बिहारक अलग-अलग 
जिला मे आयोजित कार्यक्रम मे 
शामिल हेताह। ओतहि केंद्रीय सड़क 
परिवहन मंत्री नितिन गडकरी के सेहो 
कार्यक्रम मे शामिल हेबाक सूचना 
अछि। भनहि ई रैली केंद्र सरकारक 
8 सालक उपलब्धि के गनएबाक 
लेल आयोजित हो लेकिन ई तय 

अछि जे एहि के माध्यम सँ बिहार 
मे राजनीतिक पारा चढ़त। विपक्ष 
एतय पहिने जाति आधारित गणना 
के अपन जीत बताकए एकर श्रेय 
लेबाक तैयारी मे अछि।

सूत्रक कहब अछि जे ई सीधा 
तौर पर बिहार मे बीजेपी के चुनावी 
अभियानक शुरुआत अछि। बिहार मे 
BJP सबसँ पैघ पार्टी अछि आ ओ 
एहि के गंवामए नहि चाहैत अछि। 
यैह कारण अछि जे पार्टी एहि रैली 
के माध्यम सँ अपन जनाधार व 
संगठन के विस्तार देबाक कोशिश 
क’ रहल अछि।सूत्रक कहब अछि 
जे बीजेपी आब केवल शहरी पार्टी 
नहि रहि गेल अछि। एकर विस्तार 
आब ग्रामीण क्षेत्र तक भ’ चुकल 
अछि। यैह कारण अछि जे पार्टीक 
सभ रैली के छोट शहर मे आयोजित 
कएल जा रहल अछि ताकि शहरी 
क्षेत्र सँ निकलि ग्रामीण क्षेत्र तक पार्टी 
अपन पकड़ मजबूत क’ सकए।

जेल सँ निकलल आरोपी केँ गेट पर 
फेर गिरफ्तार कयलक पुलिस

मुजफ्फरपुर | समदिया

मुजफ्फरपुर मे एक रोचक मामिला 
प्रकाश मे आएल अछि। दरअसल, 
शनि के सेंट्रल जेल सँ ठगीक एक 
आरोपी जमानत भेटए पर बाहर 
निकलल। जखने ओ गेट सँ बाहर 
निकलिकए रोड पर आएल, तखने 
पूर्व सँ तैनात सदर थानाक पुलिस 
हुनका पकड़ि लेलक। गाड़ी मे 
बैसाकए सदर थाना ल’ गेल। ओतए 
सँ पूछताछ करबाक बाद हुनका 
कोर्ट मे पेश क’ पुन: जेल भेजबाक 
प्रयास कएल जा रहल अछि। आरोपी 
रजनीश पांडेय देवरिया के रहएवला 
अछि। ओ बतौलनि जे तीन मास 
सँ ओ जेल मे छल। जमानत पर 
बाहर निकलल, फेर पुलिस हुनका 
गिरफ्तार क’ लेलक। जैतपुर ओपी 
के पुलिस हुनका ठगी के मामिला 
मे गिरफ्तार क’ जेल भेजने छल। 
हुनका पर 4.80 लाख टाका गबन 
करबाक आरोप छल। प्रकाश कुमार 
एफआईआर दर्ज करौने छल। 
अही आधार पर हुनकर गिरफ्तारी 
भेल छल। ओतहि सदर थाना मे 
वर्ष 2021 मे हुनका विरुद्ध ठगी 
के मामिला दर्ज भेल छल। जाहि 
मे बंदूक आ पिस्टलक लाइसेंस 
दिएबाक नाम पर 5.75 लाख टाका 
लेबाक केस दर्ज भेल छल।

दारोगा जैनेंद्र झा बतौलनि जे 
केसक आईओ मनोहर कुमार छथि। 
सूचना भेटल छल कि ओ जमानत 
पर बाहर निकलि रहल अछि। 
दारोगा देवव्रत कुमार के संग ओ 
लोकनि जेल गेटक बाहर तैनात भ’ 
गेलाह। जखने आरोपी गेट सँ बाहर 
निकलिकए आएल, हुनका पकड़ि 
लेल गेल। ओहि केस मे हुनका जेल 
भेजल जा रहल अछि।

भगवानपुर के रहएवला व्यवसाई 
आलोक रंजन हुनका विरुद्ध सदर 
थाना मे एफआईआर दर्ज करौने 
छल। कहने छल, रजनीश हुनका 
दुकान पर आबैत-जाइत छल। 
खुद के परिचय रिटायर्ड फौजी के 
रूप मे देने छल। कहलनि जे अहाँ 
बिजनेसमैन छी। आर्म्स लाइसेंस ल’ 
लिअए। हुनका बात मे आबि, हुनका 
4 लाख टाका कतेको बेर मे देलहुं। 
आरोपी कहलनि जे चारि मास मे 
लाइसेंस भेट जाएत। चारि मास बीत 

जएबाक बादो जखन लाइसेंस नहि 
भेटल तँ आरोपी के फोन कएलहुं। 
ओ कहलनि जे एक आओर व्यक्ति 
के लाइसेंसक लेल तैयार करएबाक 
बात कहलनि। कहलनि जे 1.75 
लाख टाकाक व्यवस्था करवा 
दिअए, दुनू के लाइसेंस भेट जाएत।

ओ अपना एक दोस्त के एहि 
वास्ते तैयार कएलनि आ आरोपी 
के खाता मे 1.75 लाख टाका भेज 
देलनि। किछु दिन बाद ओ नागालैंड 
के लाइसेंस व्हाट्सऐप पर भेजलनि। 
जखन आलोक विरोध कएलनि आ 
कहलनि जे मुजफ्फरपुरक लाइसेंस 
चाही। कहए लागल 1 मास मे एहि के 
मुजफ्फरपुर मे ट्रांसफर करवा देब। 
लेकिन, कतेको मास बीत जएबाक 
बादो लाइसेंस मुजफ्फरपुरक नहि 
देल गेल। पैसा वापस मांगए पर 
टालमटोल करए लागल। ठगी के 
एहसास होमए पर एफआईआर दर्ज 
कराओल गेल।

बंदूक आ पिस्टलक लाइसेंस दिएबाक नाम पर लेने छल पैसा, फेर गेल जेल

छड़क कीमत 15 टाका प्रति किलो आ 
सीमेंटक दाम 10 सँ 15 टाका बोरी भेल कम

केंद्र सरकार द्वारा डीजल के कीमत मे 
कटौती कएल जएबाक किछु असरि 
सीमेंट आ छड़ के कीमत पर सेहो 
पड़ल अछि। मई मे जतए सीमेंट 
400 टाका प्रति बैग पहुंच गेल छल, 
ओ आब 385 सँ 390 टाका प्रति 
बैग भेट रहल अछि। ओतहि छड़ 
सेहो 75 टाका प्रति किलो के जगह 
आब 60 टाका प्रति किलो भेटल 
रहल अछि। एहि तरह सँ सीमेंट 10 
सँ 15 टाका प्रति बैग सस्ता भेल 
अछि, जखन कि छड़क कीमत मे 
15 टाका प्रति किलो के कमी आएल 
अछि। एकर कारण मकान बनवा 
रहल लोक के किछु राहत भेटल 
अछि।

मालूम हो जे मार्च-अप्रैल मे 

डीजल के कीमत मे लगातार वृद्धि 
सँ उत्पादन लागत आ परिवहन खर्च 
बढ़ए सँ सीमेंट आ छड़क कीमत 
मे बढ़ोतरी शुरू भेल छल। सीमेंट 
आ छड़ कंपनी उत्पादन लागत मे 
बढ़ोतरी के बात कहिकए लगातार 
कीमत बढ़ा रहल छल। ओतहि 
पछिला दिन केंद्र सरकार टैक्स कम 

करैत डीजल के कीमत मे एक बेर मे 
लगभग 10 टाका कमी क’ देने छल। 
एकर असरि आब बाजार मे देखाए 
लागल अछि। जानकारक मानू, तँ 
बारिश मे निर्माण काज मे कमी के 
कारण आबएवला दिन मे कीमत मे 
आओर कमी भ’ सकैत अछि।

मार्च मे लोकल ब्रांड छड़ 55 

टाका किलो के दर सँ भेट रहल 
छल। अप्रैल मे एकर कीमत 70 
टाका तक पहुंच गेल। मई मे ई 75 
टाका किलो तक बिकाएल। आब 
एकर कीमत 60 टाका अछि। ब्रांडेड 
छड़क भाव सेहो 10 सँ 12 टाका 
प्रति किलो कम भ’ चुकल अछि। 
एखन ब्रांडेड छड़क भाव कम भ’क’ 
70 टाका प्रति किलो पर आबि गेल 
अछि। जखन कि एक मास पहिने 
एकर भाव 80 सँ 85 टाका प्रति 
किलो तक पहुंच गेल छल। शेष 
बिल्डिंग मेटेरियल के कीमत मे 
खास फर्क नहि पड़ल अछि। मई 
के मुकाबिला बालू, ईंट आ गिट्टी 
मे 5 हजार सँ 2500 टाका तक के 
बढ़ोतरी भेल अछि। कारोबारी के 
मानू तँ आबएवला दिनो मे आओर 
वृद्धि भ’ सकैत अछि।

डीजल के कीमत मे कटौती सँ किछु असरि सीमेंट आ छड़ के कीमत पर सेहो पड़ल अछि

पूर्णिया मे बंद घर के चोर बनौलक निशाना
पूर्णिया | समदिया

पूर्णिया शहरक केहाट थाना क्षेत्र 
अंतर्गत मधुबनी जयप्रकाश कालोनी 
स्थित एक बंद घरक ताला तोड़िकए 
कैश 3500 के संगहि लगभग 3 
लाख मूल्यक सोना के गहना व अन्य 
सामान चोरी करबाक मामिला प्रकाश 
मे आएल अछि।

बताओल जा रहल अछि 
अररिया जिलाक रानीगंज थाना क्षेत्र 
अंतर्गत बरबन्ना के रहएवला रूपेश 
कुमार सिंह पूर्णिया के जयप्रकाश 
कॉलोनी मे आनंद कुमार के घर 
मे किराया मे रहैत छथि। घटना के 
सूचना भेटिते रूपेश जखन पूर्णिया 
पहुंचल तँ घरक हालत देखिकए 
हुनकर होश उड़ि गेल। घटनाक 
सूचना पुलिस के देल गेल। मौका 
पर पुलिस पहुंचिकए मामिलाक 
जांच मे जुटि गेल अछि।

पीड़ित रूपेश कुमार बतौलनि जे 
ओ अपना सार के बियाह मे 1 जून 

के सपरिवार जलालगढ़ गेल छल। 
घर मे ताला बंद छल। शुक्रक राति 
मकान मालिक आनंद कुमार घर मे 
चोरी हेबाक सूचना देलनि। घर मे 
आबिकए देखलहुं तँ सभी रूमक 
ताला टूटल छल आ रूम मे सभ 
सामान बिखरल पड़ल छल आ 

गोदरेज के लक सेहो टूटल छल। 
चोरो एचपी कंपनी के लैपटॉप, 
3500 कैश, सोना-चांदी के गहना 
सहित लगभग 3 लाख मूल्यक 
सामान चोरी क’ लेलक अछि। 
पीड़ित चोरी के लिखित शिकायत 
थाना मे क’ देलनि अछि।

कैश सहित गहना पर सेहो हाथ साफ कएलक चोर, लगभग 3 लाखक चोरी

सीतामढ़ी मे संदिग्ध अवस्था 
मे भेटल महिलाक शव
सीतामढ़ी | सीतामढ़ी के बेलसंड मे 
एक 35 वर्षीय विवाहिताक संदिग्ध 
स्थिति मृत्यु भ’ गेल। उक्त घटना 
थाना क्षेत्रक नगर पंचायत कोठी 
चौक वार्ड नंबर एक के अछि। 
महिला के मृत्युक बाद सासुर वला 
घर छोड़िकए फरार भ’ गेल अछि। 
ओतहि सूचना पर पहुंचल मृतका 
के परिजन सासुर वला पर हत्याक 
आरोप लगौलनि अछि। मृतका 
स्थानीय निवासी रोशन पासवान 
के पत्नी रानी कुमारी छलीह। घटना 
के संबंध मे मृतका के पिता श्रीचंद्र 
पासवान बतौलनि जे बीतल राति 
12:00 बजे लगभग हुनकर जमाय 
फोन क’ बेटी के बारे मे सीरियस 
तबीयत खराब हेबाक बात कहलनि। 
ओतहि आइ भिनसर जखन हुनका 
घर परिजन पहुंचल तँ मृतकाक शव 
आंगन मे पड़ल छल। आ आरोपी 
पति सहित पूरा परिवार घर छोड़िकए 
फरार अछि। हालांकि पुलिस के 
द्वारा बताओल जा रहल अछि जे 
मृतका फंदा लगाकए आत्महत्या क’ 
लेलक अछि।

बियाहक महज 13 दिन बादे पति 
नवविवाहिता के घर सँ निकाललक

पटना | समदिया

पटना मे एक नवविवाहिता के 
बियाहक महज 13 दिन मे घर सँ 
निकालि देल गेल। एतबे नहि, 
नवविवाहिता के संग मारिपीट कएल 
गेल, हुनकर गहना आ मोबाइल फोन 
सेहो छीन लेल गेल। 

मामिला नौबतपुर के अछि, 
जतए घटना सँ परेशान नवविवाहिता 
शुक्रक सांझ नौबतपुर थाना मे 
मामिला दर्ज क’ न्यायक गुहारि 
लगौलनि अछि। जानकारी के 
अनुसार, मसौढ़ी के रहएवाली शिखा 
कुमारी के बियाह नौबतपुर निवासी 

अमन कुमार उर्फ नेपाली सँ 22 
मई 2022 के भेल छल। पीड़िता 
बतौलनि जे सुहागराति के बादे सँ 
हुनका पर पतिक अत्याचार शुरू भ’ 
गेल। शराबक नशा मे रोज मारिपीट 
करैत आ परिवार सँ 5 लाख टाका 
आनिकए देबाक मांग करए लागल। 
ओ जखन पैसा मांगए सँ इनकार क’ 
देलनि तँ हुनकर पति मारिपीट करब 
शुरू क’ देलनि।

शिखा बतौलनि जे पतिक 
अत्याचार दिन-प्रतिदिन एतेक बढ़ि 
गेल कि बीतल 31 मई के शिखा 
के खूब पिटाई कएलक। हुनकर पूरा 
गहना आ मोबाइल छीन लेलक। 

एकर बाद घर सँ बाहर निकालि 
देलक। नवविवाहिता एहि बातक 
जानकारी अपना परिजन के देलनि। 
परिजन अमन कुमार के काफी 
बुझएबाक प्रयास कएलनि लेकिन 
तथापि पतिक प्रताड़ना बंद नहि 
भेल। अंतत: तंग आ परेशान भ’क’ 
शिखा शुक्रक देर सांझ नौबतपुर 
थाना मे मामिला दर्ज क’ पतिक 
विरुद्ध कानूनी कार्रवाई करबाक मांग 
कएलनि अछि। नौबतपुर थाना प्रभारी 
रफीकुल रहमान बतौलनि जे शिखा 
कुमारी के मामिला दर्ज क’ लेल गेल 
अछि। जांचक बाद पुलिस उचित 
कार्रवाई होयत।

दोसरे दिन सँ शुरू भ’ गेल मारिपीट, गहना-मोबाइल छीन लेलक

प्रमंडलीय आयुक्त विद्यालय स्तर पर बाल परिवहन 
समितिक गठन करबाक डीईओ केँ देलनि निर्देश

सहरसा | संवाद सहयोगी

प्रमंडलीय आयुक्त गोरखनाथ 
क अध्यक्षता मे शनि दिन हुनक 
कार्यालय वेश्म मे प्रमंडलीय बाल 
परिवहन समिति क बैठक आयोजित 
कयल गेल। बैठक मे सहरसा क 
जिलाधिकारी आनंद शर्मा, सुपौल क 
जिलाधिकारी कौशल कुमार, मधेपुरा 
क जिलाधिकारी श्याम बिहारी मीणा, 
संयुक्त आयुक्त -सह- सचिव कोशी 
क्षेत्रीय परिवहन प्राधिकार, क्षेत्रीय 
शिक्षा उप निदेशक, जिला शिक्षा 
पदाधिकारी, सहरसा, सुपौल, मधेपुरा 
एवं जिला परिवहन पदाधिकारी, 
सहरसा, सुपौल, मधेपुरा उपस्थित 
छलाह। 

प्रमंडलीय आयुक्त बैठक केर 
संबोधित करैत कहलनि स्कूली 
बच्चा सबके स्वस्थ्य तरीका एवं 
सुरक्षित रूप में विद्यालय मे पढ़बा 
लेल वाहन द्वारा आवागमन हेतु 
विद्यालय वाहन परिचालन विनियमन 

2020 क परिवहन नियामक क 
प्रभावी करबाक एवं एकर अनुपालन 
सुनिश्चित करेबाक उदेश्य स 
प्रमंडलीय बाल परिवहन समिति 
क गठन कयल गेल अछि। हमर 
सबहक ई जवाबदेही अछि कि 
सुरक्षित रूप मे बच्चा के विद्यालय 
आवागमन क व्यवस्था सुनिश्चित 
कराओल जाय।संगहि विद्यालय मे 
पढ़य जाय वाला बच्चा सबके एहि 

संबंध में की की अधिकार छैक। 
जाहि स बच्चा आर अभिभावक 
अवगत हों। एकरा लेल प्रचार-प्रसार 
क माध्यम स जागरूकता लाओल 
जाय। प्रमंडलीय आयुक्त जानकारी 
दैत कहलनि कि बिहार मोटर वाहन 
अधिनियम क अंतर्गत विद्यालय 
वाहन परिचालन विनियमन 2020 
क तहत प्रमंडल स्तर पर प्रमंडलीय 
आयुक्त क अध्यक्षता मे प्रमंडलीय 

बाल परिवहन समिति क गठन कयल 
गेल अछि। एहि समिति मे प्रमंडल 
अंतर्गत सब जिलाक जिलाधिकारी, 
जिला शिक्षा पदाधिकारी एवं 
जिला परिवहन पदाधिकारी सदस्य 
होयताह। आयुक्त कहलनि जे 
ओहन विद्यालय जतय आवागमन 
हेतु वाहन क प्रयोग कयल जा रहल 
अछि। जिलावार जानकारी लेल गेल। 
सहरसा जिलान्तर्गत 162 विद्यालय 

एहन अछि जतय 162 छोट एवं 29 
नम्हर वाहन क परिचालन कयल जा 
रहल अछि। ओतहि सुपौल जिला 
मे 34 विद्यालय मे 60 वाहन क 
परिचालन भ रहल अछि। 

ओतहि मधेपुरा जिलान्तर्गत 120 
विद्यालय मे 24 नम्हर आर 139 
छोट वाहन क परिचालन विद्यालयी 
बच्चा सबहक आवागमन लेल  
कयल जा रहल अछि। आयुक्त 
सब जिला परिवहन पदाधिकारी 
केर निर्देश देलनि कि एम.भी.
आई. के संग सब स्कूली वाहन के 
सूचीबद्ध कय एकर सत्यापन जरूर 
करू कि ओ मानक के अनुरूप 
परिचालन क रहल कि नहि। एकरा 
लेल विद्यालयवार कैम्पमोड मे 
सब वाहन क मानक जांच एवं  
आवश्यक कागजात क जांच 
करायब सुनिश्चित कयल जाय। 
विद्यालय स्तर पर बाल परिवहन 
समिति क गठन क निर्देश सब जिला 
शिक्षा पदाधिकारी के देल गेल।

एहि समिति मे प्रमंडल अंतर्गत सब जिलाधिकारी, जिला शिक्षा पदाधिकारी एवं जिला परिवहन पदाधिकारी हेताह सदस्य

अलीनगर मुखिया महासंघक बीडीओ कें नाम पर निंदा प्रस्ताव कयलक 
पारित, महिला सभक खिलाफ अपभ्रंश शब्दक प्रयोग करबाक अछि आरोप 
अलीनगर | शनि दिन अलीनगर मुखिया महासंघक 
बैसार संघ कें अध्यक्ष मनेसुर रहमानक अध्यक्षता मे 
ग्राम पंचायत नरमा नवानगर कें मुखिया अनुराधा सिंहक 
आवास पर भेल। उक्त बैसार मे पिछला दिन अलीनगर 
प्रखंड विकास पदाधिकारी द्वारा महिला सभक खिलाफ 
अपभ्रंश शब्दक प्रयोग पर आपत्ति जताओल गेल। अहि 
सन्दर्भ मे वीडियो वायरल सेहो भेल छल। ओ लोकनि 

कहलनि जे ई अत्यंत खेद जनक गप अछि। अहि सँ 
समाज मे आक्रोश व्याप्त अछि। मुखिया महासंघ द्वारा 
वायरल वीडियो कें आलोक मे निंदा प्रस्ताव पारित कयल 
गेल। प्रस्ताव मे कहल गेल जे सार्वजनिक तौर पर प्रखंड 
विकास पदाधिकारी जाबैत माफी नहिं मंगता, ताबैत तक 
हम सभ जनप्रतिनिधिगण प्रखंड विकास पदाधिकारीक 
बहिष्कार करैत रहब।

इस्कान मंदिर अध्यक्ष सहित 4 
पर लगौलनि दुष्कर्मक आरोप

पटना | समदिया

राजद सुप्रीमो लालू प्रसाद यादव केर 
विधायक पुत्र तेजप्रताप यादव इस्कान 
मंदिर प्रबंधन पर फेर भड़कि गेल छथि। 
मंदिर केर अध्यक्ष समेत चारि गोटे पर 
शनि दिन गंभीर आरोप लगौलनि। 
संगहि केंद्र एवं राज्य सरकार सँ 
कार्रवाई केर मांग कयलनि। कार्रवाई 
नहि भेला पर ओ अपना समर्थकक 
सँग मंदिरक गेट केर बाहर धरना दए 
केर चेतावनी सेहो देलनि। तेजप्रताप 
फेसबुक केर माध्यम सँ पटना स्थित 
इस्कान मंदिरक अध्यक्ष कृष्ण कृपा 
दास, हरिप्रेम दास, हरिकेशव दास 
एवं प्रमोद पर आठ वर्षीय बच्चाक 

सँग कुकृत्य केर आरोप लगा कार्रवाई 
केर मांग कयलनि। 

ओ उक्त चारू गोटे पर पहिनहियो 
एहि तरहक आरोप लगा चुकल छथि। 
तेजप्रताप कहलनि कि कृष्ण कृपा 
दास पर जयपुर मे एकटा केस चलि 
रहल अछि। ओ इस्कान मंदिरक शीर्ष 
प्रबंधन केँ सेहो पत्र दए केर बात 
कहलनि। 

भगवानक नाम पर घृणित 
काज करए केर आरोप : तेजप्रताप 
कहलनि कि चारू आरोपी मिलि 
षड्यंत्र करि रहल छथि आ मंदिर 
मे बनल छथि। कृष्ण कृपा दास एवं 
अन्य चारू अारोपी परिवारक सँग 
मंदिर मे रहैत अछि।

तेजप्रताप यादव फेसबुक पर लगौलनि अाराेप 

प्रदीप कुमार झा | झंझारपुर

खरीफ महाअभियान कें तहत प्रखंड स्तरीय 
प्रशिक्षण सह उपादान वितरण कार्यक्रम कें 
कृषि विभाग द्वारा खानापूरी कयल जा रहल 
अछि। शनि दिन कें प्रखंड परिसर मे किसान 
प्रशिक्षण सह उपादान वितरण कार्यक्रम कें 
उद्घाटन कयल गेल। प्रखंड प्रमुख गौरी देवी 
व अन्य अतिथि सभ दीप प्रज्वलित कय 
प्रशिक्षण कार्यक्रम कें उद्घाटन कयला कें बाद 
चलि गेलथि। प्रशिक्षण मे चुनिंदा किसान आ 
किछु लोक मात्र मौजूद छ्ल। आम किसान कें 
अहि विषय कें कोनो सूचना नहिं छल, जाहि 
कारण शिविर मे वास्तविक किसानक संख्या 
नगण्य रहल । 

किछु ऐहन किसान जे बीज लय कें लेल 
प्रखंडक लगातार दौड़ लगा रहल छथि, ओ 
शिविर कार्यक्रम कें देखि कैम्प मे पहुंचल छल। 
मुदा प्रशिक्षण कें नाम पर हुनका सेहो किछु 
सीखय कें नहि मिलल। बीएओ कपिलदेव 
पासवान कें दावा छ्ल कि 150 किसान पहुंचल 
छ्ल, जे नाश्ता कें पैकेट लय कें बाद चलि 
गेल। किछु किसान जे बीज लय लेल आयल 
छला ओ बीज लय कें लेल परेशान देखल 
गेल। एहन  किसान मे एकटा पट्टी टोल के 
हरेराम मिश्र बतायला कि लगातार 20 दिन सँ 

प्रखंड कार्यालय मे दौड़ के बाद मुख्यमंत्री तीव्र 
बीज विस्तार योजना कें तहत बीज मिलल । 
लक्ष्मीपुर कें प्रवीण कुमार मिश्र बतायला कि 8 
बेर अतय आबि चुकल छी।  प्रखंड कार्यालय 
मे किऔ सुनय वला नहि भेटय अछि। 

बीएओ कहियो नहि मिलैत अछि। ककरा 
सं शिकायत करु। रैयाम पूर्वी पंचायत कें 
किसान निधि मिश्रा, ओल, हल्दी आ अदरक 
फसल लगावय  लेल कृषि कार्यालय कतेको 
बेर आबि चुकल छथि, मुदा हुनका  कोनो 
जवाब नहिं भेटल। ओतय महेशपुरा कें किसान 

बैजनाथ महतो जून 2021मे अनुदानित बीज 
खरीदने छल, ओ अमन किट नाशक दुकान कें 
रसीद ल’ भटकैत दिखला। कहला अखन तक 
अनुदान वापस नहिं भेटल। बीएओ कपिल देव 
पासवान  बतायला कि जिला स्तर सं  अनुदान 
कें बिल पास नहिं  भेल अछि।  जाहि कें 
कारण किसान कें सब्सिडी नहि भेटल अछि।   
अनुमंडल कृषि पदाधिकारी अमरजीत कुमार  
बतायला कि किछु परेशानी दिखा रहल अछि, 
जकरा दूर कयल जा रहल अछि । प्रशिक्षण मे 
रैयामपूर्वी पंचायत कें पंचायत समिति  सदस्य  

नीलेश कुमार सोना बतायला कि उद्यान सं 
संबंधित जानकारी लेबय आयल छलौं, मुदा 
अतय त’ भाषण बाजी अछि। 

आम किसान कें ई प्रकार कें प्रशिक्षण 
उपादान वितरण कार्यक्रम कें आयोजन सँ 
कोनो  लाभ नहिं मिल रहल अछि। प्रशिक्षण 
अवधि कें दौरान एक किसान अधिकारी सं ई 
जानय चाहला कि बीतल 5 वर्ष में खरीफ आ 
रबी फसल कें विरुद्ध अनुदान कें राशि कोनो 
किसान कें हस्तांतरित कयल गेल अछि त’ 
अइ पर अधिकारीगण तमसा गेलाह ।  अंततः 
किसान दयानिधि वर्ष 2018 से 2022 तक 
केर बीच किसान केर द्वारा उठायल गेल बीज 
कें विरुद्ध अनुदान कें राशि हस्तांतरित कयला 
गेल किसान कें सूची पंचायत वार उपलब्ध 
कराबय कें जानकारी सूचना अधिकार के तहत 
मंगलनि। आम किसान कें आरोप छ्ल कि 
कृषि पदाधिकारी कार्यक्रम कें सूचना नहिं देत 
छथि।  बीज वितरण मे सेहो मनमर्जी करैत 
छथि। आम किसान प्रखंड कें दौड़ लगबैत 
थाक जायत अछि। जिला कृषि पदाधिकारी 
अशोक कुमार  कहला कि शिविर कें सूचना 
आम किसान तक प्रसारित नहिं केनाइ गंभीर 
मामिला अछि।स्पस्टीकरण कें संग संज्ञान लेल 
जा रहल अछि। आगु सं ऐना नहिं हैत ताहि पर 
ध्यान देल जायत।

प्रखण्ड स्तरीय प्रशिक्षण सह उपादान 
वितरण कार्यक्रमक भले आयोजन दरभंगा | समदिया

शनि दिन अखिल भारतीय 
विद्यार्थी परिषद दरभंगा इकाई द्वारा 
प्रतिवर्ष गर्मी छुट्टी मे आयोजित भ’ 
रहल निःशुल्क प्रशिक्षण हेतु सर्जना 
निखार शिविर कें ल’ क दरभंगा 
इकाई द्वारा मिश्रटोला स्थित अभाविप 
कार्यालय पर प्रेस वार्ताक आयोजन 
कयल गेल। संबोधित करैत प्रदेश 
सह मंत्री पूजा काश्यप कहलनि जे 
एक समय छल जखन छात्रा घर 
सँ निकलबा मे संकोच करैत छल। 
एखन पसरैत शिक्षा व्यवस्था आ 
विगत वर्षोक सफल आयोजन एवं 
जागरूकताक परिणामक फलस्वरूप 
अहू वर्ष विभिन्न विधा सभ मे कुल 
रिकॉर्ड 450 छात्रा लोकनि अहि 
शिविरक हिस्सा बनत।

व्यवस्था प्रभारी दीपशीखा 
कहलनि जे प्रातः 05:30 बजे 
सँ दोपहर 11:30 बजेक बीचे मे 
सभ वर्ग संचालित होयत, जाहि मे 
अपन अपन विषयक अनुभवी एवं 
महारथ हासिल प्रशिक्षक प्रशिक्षण 
देताह। शिविरक उद्घाटन 07 जून 
कें एम आर एम कॉलेजक सेमिनार 

हाल मे आयोजित होयत। अहि 
अवसर पर ऋचा कुमारी, नूतन 
कुमारी, अस्मिता कुमारी, प्रीति 
कुमारी, अभिलाषा, अंशु कुमारी, 
शिवानी प्रिया, निशा कुमारी, रूपम 
कुमारी, आरती कुमारी, सपना 
कुमारी सहित दर्जनो कार्यकर्ता 
उपस्थित छलथि।

सर्जना निखार शिविरक  
शनि दिन भले उद्घाटन

दरभंगा | समदिया

विद्यापति सेवा संस्थानक तत्वावधान 
मे अहि वर्षक नवंबर मासक 6, 7 
एवं 8 तारीख कें आयोजित होबय 
वला तीन दिवसीय मिथिला विभूति 
पर्व कें स्वर्ण जयंती वर्ष समारोह 
एवं अमेरिका मे 22-23 दिसंबर 
कें आयोजित भ’ रहल 20म 
अंतरराष्ट्रीय मैथिली सम्मेलनक 
तैयारी सभ कें ल’ विद्यापति सेवा 
संस्थानक महासचिव डॉ. बैद्यनाथ 
चौधरी बैजू कें नेतृत्व मे संस्थानक 
एक प्रतिनिधि मंडल शनि दिन पूर्व 
केंद्रीय मंत्री डॉ. सीपी ठाकुर आ 
बिहार सरकारक मंत्री संजय झा सँ 
पटना स्थित हुनक आवास पर भेंट 
कयलक। 

प्रतिनिधि मंडल मे समारोहक 
कार्यकारी स्वागताध्यक्ष प्रजेश 
झा, 20म अंतरराष्ट्रीय मैथिली 

सम्मेलनक सूत्रधार माला झा एवं 
विद्यापति सेवा संस्थानक कार्यालय 
सचिव सह मीडिया संयोजक प्रवीण 
कुमार झा शामिल छलाह। अहि 
दौरान स्वर्ण जयंती वर्ष समारोह एवं 

अंतरराष्ट्रीय मैथिली सम्मेलन कें 
ऐतिहासिक बनाबक विभिन्न पहलु 
सभ पर गहन विमर्श कयल गेल। 

जानकारी दैत संस्थानक 
महासचिव बैजू बतौलनि जे 

सांस्कृतिक एवं साहित्यिक संरक्षण 
एवं संवर्धनक लेल उपयुक्त माहौल 
तैयार करबाक संगहि मिथिला वासी 
तथा प्रवासी मैथिलक युवा पीढ़ी कें 
मिथिलाक गौरवशाली विरासत सँ 

जोड़ब एकर मुख्य उद्देश्य होयत। 
अहि अवसर पर अनेक अप्रकाशित 
धरोहर पांडुलिपि केर प्रकाशनक 
संगहि आम पाठक सभक पहुंच 
सं बाहर भ’ रहल धरोहर साहित्य 
सामग्री आदि कें प्रकाशन पर विशेष 
जोर रहत। ओ बतौलनि जे स्वर्ण 
जयंती वर्ष समारोह मे मिथिला पेंटिंग 
एवं मिथिलाक धरोहर कलाकृति 
सभ कें प्रदर्शित कर’ वला आकर्षक 
प्रदर्शनीक संग संग मिथिलाक 
स्वादिष्ट व्यंजन सभक स्टाल सेहो 
लगाओल जायत।ओ कहलैन नेता 
लोकनि हर संभव मदति देबाक 
भरोसा देलनि। ओ कहलथि जे 
विभिन्न विन्दु सभ पर सकारात्मक 
विचार -विमर्शक संगहिं प्रधानमंत्री 
नरेन्द्र मोदी एवं मुख्य मंत्री नीतीश 
कुमार कें कार्यक्रम मे शामिल 
होयबाक लेल निमंत्रण देबा पर 
सर्वसम्मति बनल।

स्वर्ण जयंती वर्ष समारोहक तैयारी लेल सीपी ठाकुर 
आ मंत्री संजय झा सँ भेंट कयलनि प्रतिनिधिमंडल  रहिका | समदिया 

रहिका थाना पुलिस  विभिन्न  कांड 
कें फरार चलि रहल अभियुक्तक घर 
पर आदेश  नोटिस चिपकायल गेल।   
ई नोटिस  गिरधारी यादव पिता 
कुसेसर यादव साकिन रहिका पेट्रोल 
पंप चौक, दोसर रहिका थाना कें 
सेवानिवृत्त चौकीदार, छोटू पासवान 
पिता स्वर्गीय डोरिक पासवान, तेसर 
चौकीदार कें पुत्र नथूनि पासवान 
पिता छोटू पासवान  अछि जहन 
कि चारिम रहिका थाना कें चौकीदार 
दीपक पासवान पिता छोटू पासवान, 
पांचम चौकीदार कें पत्नी ललिता 
देवी पति दीपक पासवान, छठम 
मनीषा देवी उर्फ मदनी देवी पति 
नथुनी पासवान, सातम दाई बत्ती 
देवी उर्फ़ गुड़िया देवी पति सहदेव 
पासवान, सभ साकिन खरौआ थाना 
रहिका कें रहय वला अछि  । 

बता दी जे अहि चौकीदार परिवार  

कें घर सं बिगत  वर्ष भारी मात्रा मे 
बिदेशी शराब, जकर अनुमानित 
किमत बीस लाख कें करीब छल,  
रहिका थाना अध्यक्ष अरुण कुमार 
द्वारा अपन दल बल कें संग बरामद  
कयल गेल रहय।   आठम अभियुक्त  
रमेश यादव पिता मतवार यादव 

साकिन जगत सभ  थाना रहिका 
जिला मधुबनी कें घर सेहो नोटिस 
चिपकायल गेल  । जकरा विधिवत 
तमिला करायल गेल ।   अहि अवसर 
रहिका थाना कें अवर निरीक्षण 
कन्दन बास्की व अन्य पुलिस कर्मी 
उपस्थित छलथि।

मद्यनिषेद मामिलाक फरार अभियुक्त 
चौकीदार के घर नोटिस चिपकाऔल गेल

दरभंगा | समदिया

शनि दिन मिथिला माइनेटरी डेंटल 
कॉलेज एण्ड अस्पताल मनसुख 
नगर एकमीघाट लहेरियासराय, 
दरभंगाक कांफ्रेंस हाल मे कालेजक 
निदेशक इम्बेशात शौकत कें सौजन्य 
सँ ओरल एण्ड मैक्सिलोफेशियल 
सर्जरी विभागकी दिस सं सी.डी.ई. 
प्रोग्रामक आयोजन कयल गेल। 
अहि मे गरदैनिक कैंसर कें संबंध 
मे विस्तृत रूप सँ चर्च कयल गेल। 
अहि अवसर पर एम्स दिल्लीक 
डाक्टर अरविंद कुमार कॉलेजक 
छात्र छात्रा सभि बीच अपन विचार 
रखलनि। 

ओ अपन संबोधन मे कहलथि 
जे आजुक समय मे जागरूक 
रहबाक जरूरत अछि। मैनेजिंग 

डायरेक्टर इम्बेशात शौकत मिथिला 
माइनेटरी डेंटल कॉलेज एण्ड 
अस्पतालक सभ शिक्षक संकाय 
आ छात्र छात्रा सभक दिस सं 
वक्ता लोकनि कें धन्यवाद ज्ञापन 
कयलनि। जखन कि अतिथि सभक 
स्वागत चादर आ गुलदस्ता द’क 
कयल गेल। अहि सँ पूर्व कार्यक्रमक 

उद्घाटन दीप प्रज्ज्वलित क’ कयल 
गेल। अहि अवसर पर कॉलेजक 
प्राचार्य डाक्टर एम एस राजू सेहो 
उपस्थित छलथि। आयोजन कें 
सफल बनाबय मे डाक्टर तौसीफ 
फ़ज़ल, डाक्टर हसन अशरफ , 
डाक्टर प्रशांत मजुमदार आदि गोटे 
प्रमुख छलाह।

डेंटल कॉलेज एण्ड अस्पताल मे 
सीडीई कार्यक्रमक भेल आयोजन

आयुर्वेद महाविद्यालय मे कयल गेल 
रमेश्वरी वनौषधि वाटिकाक उद्घाटन 

दरभंगा | समदिया

राजकीय महारानी रमेश्वरी भारतीय 
चिकित्सा विज्ञान संस्थान, मोहनपुर 
दरभंगा मे विश्व पर्यावरण दिवसक 
पूर्व संध्या पर आमजन सभक 
बीच पर्यावरणक जागरूकता हेतु 
प्रभात फेरी निकालल गेल। ्मंत्री, 
श्रम संसाधन आ सूचना प्रौद्योगिकी 
विभाग, बिहार सरकार जीवेश 
कुमार सेहो भाग लेलनि। कार्यक्रम 
मे आमजन सभ कें पर्यावरणक 
प्रति जागरूकता एवं ओकर संरक्षण 

करबाक लेल वृक्ष सभक वितरण 
सेहो कयल गेल। प्राचार्य प्रो. 
दिनेश्वर प्रसाद बतौलनि जे प्रति 
मासक पुष्प नक्षत्र मे स्वर्ण प्राशनक 
खोराक बच्चा सभ कें पियाओल जा 
रहल अछि। 4 जून कें पुष्य नक्षत्रक 
दिन बच्चा सभ कें मंत्रीक हाथें स्वर्ण 
प्राशनक खोराक पियाओल गेल एवं 
ओहि सभ बच्चा सभ कें औषधीय 
एवं फलदार वृक्षसभक िवतरण सेहो 
कयल गेल। अहिवृक्ष कें 5 जून कें 
विश्व पर्यावरण दिवस कें अवसर 
पर रोपण कयल जायत।

राजनगर | समदिया

दरभंगा सँ बाइक चोरी कय नेपाल 
ल’ जयबाक क्रम मे बाइक सहित 
दू अपराधी राजनगर थाना पुलिस 
द्वारा पकड़ल गेल। बताऔल गेल 
अछि कि राजनगर थाना पुलिस केँ 
गुप्त सूचना भेटल कि बाइक चोरी 
कें राजनगर रास्ता सँ अपराधी जा 
रहल अछि। थाना पुलिस कें गस्ती 
दल द्वारा राजनगर कें करहिया गुमती 
ल’ग वाहन चेकिंग कयल गेल। 
ओहि दौरान अपाची मोटरसाइकिल 
सवार दु युवक केँ पुलिस रोकि कय 
बाइकक कागजात मांगल गेल। 

बाइक केँ कोनो भी कागजात 
नहिं देखौला पर पुलिस द्वारा बाइक 
रजिस्ट्रेशन सं बीआर 32 एएफ 

6640 केँ जब्त कें दूनु युवक केँ 
हिरासत मे ल’ पूछताछ कयल गेल  
त’ ओ बाइक दरभंगा सं चोरी कयल 
गेल निकलल। हिरासत मे लेल गेल 
दूनु युवक मे सं अमनजीत कुमार 
सिंह पे. धर्मेन्द्र कुमार सिंह छोटाई 
पट्टी थाना क्योटी जिला दरभंगा व 
दोसर मुकेश कुमार यादव पे. स्व 

बिन्देश्वर यादव साकिन जयनगर 
बाजार समिती जयनगर मधुबनी 
साबित भेल। तकर बाद राजनगर 
थाना कें सहायक अवर निरीक्षक 
सुनील कुमार कें बयान पर राजनगर 
थाना मे प्राथमिकी दर्ज कय  दुनू 
युवक केँ न्यायिक हिरासत मे जेल 
भेज देल गेल। 

चोरी कँे मोटरसाइकिल संग 
दू अपराधी गिरफ्तार भले

मधुबनी | समदिया

बलिया गाम मे संजय झा 
द्वारा हुनक पिता स्व. वेदानंद 
झाक स्मृति मे आयोजित  
श्रीमद् भागवत कथाक चतुर्थ 
दिवस पर भागवत व्यास 
पीठासीन महामंडलेश्वर श्री 
किशोरी शरण महाराज जी द्वारा 
गोवर्धन कथा कें वर्णन केयल 
गेल। ओ कहला जे कृष्ण 
ब्रजवासी कें मूसलधार वर्षा सँ  
बचबाक लेल सात दिन तक 
गोवर्धन पर्वत कें अपन सबसँ 
छोट अंगुरी पर उठा कय 
रखला आ गोप-गोपिका  ओकर 
छाया मे सुखपूर्वक रहला। 
सातम दिन भगवान गोवर्धन 
कें नीचा रखना आ  हर वर्ष 

गोवर्धन पूजा कय अन्नकूट 
उत्सव मनाबै कें आज्ञा देलनि। 
 जखने सँ इ उत्सव अन्नकूट के 
नाम सँ मनाओल जाय लागल।

ओकर बाद महामंडलेश्वर 
जी श्रीकृष्ण भगवानक माखन 

चोरी कें कथा सुनौलनि। कथा 
सुनि प्रभु भक्त भाव विभोर भ’ 
गेला। भागवत महामंडलेश्वर 
श्री किशोरी शरण जी महाराज 
श्रीकृष्ण कें माखन चोरी कें 
लीलाक वर्णन करैत कहला जे 

जखन श्रीकृष्ण भगवान पहिल 
बेर घर सँ बाहर निकलला त’ 
हुनका बृज सँ बाहर मित्र मंडली 
बनि गेल। सभ मित्र मिल कय 
रोजाना माखन चोरी करय जाइत 
छथि। सभ बैस कय पहिल 

योजना बनाबैत छलाह जे कोन 
गोपी कें घर माखन कें चोरी 
करनाय अछि।

श्रीकृष्ण माखन ल’ क’ बाहर 
आबै छथि आ सभ मित्रक संग 
बांटि खाइत छथि। भगवान कहला 

जकरा ओतय चोरी कें हो हुनकर 
द्वार पर बैसल माखन खाय मे 
आनंद आबैत अछि। माखन 
चोरी कें लीलाक बखान करैत 
ओ भगवान कृष्ण कें बाल रूप 
कें सुंदर प्रकार सँ वर्णन केलनि।  
ओ बतेला जे भगवान कृष्ण 
बचपन मे नटखट छलाह।

मुख्य पारीक्षत संजय कुमार 
झा आ समस्त परिवार संध्या 
आरतीक ततपश्चात प्रसादक 
वितरण अपन सहयोगी संग 
केलनि। एहि अवसर पर 
केवाईसी के संयोजक पंकज झा , 
शशिकांत झा, प्रमोद झा, दुर्गा झा, 
राकेश लाला, राजू झा, वंदना 
झा, प्रेम शंकर राय, सोनू कुमार 
झा, अविनाश हजारों की संख्या 
में  श्रोतागण उपस्थित छलाह।

श्रीमद्भागवत कथाक चारिम दिवस पर भागवताचार्य 
माखन चोरी आ गोवर्धन कथाक कयलनि सुंदर वर्णन

धीरें द्र डी कुमार कें  निधन 
सँ सिमरा गाम मे शोक

झंझारपुर | समदिया

प्रखंड कें सिमरा गाम निवासी धीरेंद्र 
कुमार कें बृहस्पतिक राति करीब 
11.30 बजे हृदयगति रुकि जाय 
सं निधन भ’ गेल। ओ मधुबनी 
स्थित जीवन बीमा निगम कार्यालय 
मे विकास अधिकारी कें रूप मे 
कार्यरत छलाह। ओ मिथिला पेंटिंग 
कें राज्यस्तरीय पुरस्कार सं सम्मानित 
कलाकार नूतन बाला कें पति छ्लाह। 
हुनकर निधन पर अपन शोक संवेदना 
व्यक्त करैत  साहित्यकार डॉ. संजीव 
शमा  कहला कि डी कुमार सं प्रसिद्ध 
धीरेंद्र जी हँसमुख चेहराक धनी व 
मिलनसार स्वभाव वाला व्यक्ति 
छलाह। सभ सँ अनुराग रखयवला 
कुमार, सामाजिक गतिविधि मे काफी 
रुचि रखैत छलाह। 

मित्रवर्ग में हुनकर काफी बनैत 
छ्ल। ओ अपन पांछा पत्नी एक 
पुत्र एवं एक पुत्री छोड़ि गेल छथि। 

हुनकर निधन पर सिमरा पैक्स 
अध्यक्ष नवनीत कुमार मिट्ठू, उप 
मुखिया नलिन कुमार दास, पूर्व 
उपमुखिया मदन झा, गौरिकान्त 
दास, अशर्फी कामति, उपेंद्र कुमार 
दास, अजय कुमार दास, गोपाल 
कुमार दास, वीरेन्द्र कुमार मल्लिक, 
चितरंजन दास, गोपाल साहु, भुवन 
झा, दिलीप कुमार दास, आशीष दास 
आदि  ईश्वर सँ आत्मा कय शांतिक 
लेल प्रार्थना कयला ।

समाजसेवी कयलनि अलीनगर बीडीओ कें बर्खास्तगी मांग
अलीनगर | समादसूत्र

एक गोट प्रेस जनतबक माध्यम सँ 
समाज सेवी अनुपम झा कहलनि जे 
अलीनगरक बीडीओ रघुबर प्रसाद 
“स्वच्छ गांव हमारा गौरव” अभियान 

मे गामक प्रतिनिधि सभ कें प्रशिक्षण 
देबाक क्रम मे महिला सभक प्रति 
अमर्यादित भाषा सभक उपयोग 
कयलनि, ओ अति निंदनीय अछि। 
संगहिं महिला समाजक आत्मसम्मान 
पर गहींर चोट अछि। महिला 

सशक्तिकरण हेतु अनेक अभियान 
सिर्फ दिखावा आ छलावा अछि। ओ 
कहलनि जे बीडीओ रघुवर प्रसादक 
एहेन अभद्रता कत्तौ स क्षम्य योग्य 
नहिं अछि। हुनका तत्काल पद सं 
बर्खास्त कयल जाय।

किसान प्रशिक्षण कें भ’ रहल खानापूरी, डीएओ कहला  पूछल  जायत स्पस्टीकरण

पिछला साल बीस लाख कें करीब किमत कें शराब बरामद भेल रहय

नोटिस चिपकाबैत रहिका पुलिस

राजनगर थाना पुलिस केँ गुप्त सूचना भेटल रहय अपराधी जा रहल अछि

जखन श्रीकृष्ण भगवान पहिल बेर घर सँ बाहर निकलला त’ हुनका बृज सँ बाहर मित्र मंडली बनि गेल

एलआईसी मधुबनी मे विकास अधिकारी पद पर छलाह

सात जून कें एमआरएम कॉलेज मे आयोजित होयत कार्यक्रम

अमेरिका मे आयोजित भ’ रहल 20म अंतरराष्ट्रीय मैथिली सम्मेलन मे शामिल होएबाक देल गेल निमंत्रण

गरदनिक कैंसर कें संबंध मे विस्तृत रूप सँ चर्च कयल गेल

खजौली | समदिया

बीडीओ मनीष कुमार शनिदिन 
प्रखंड कार्यालय प्रकोष्ठ मे 
आवास श्रमिक संग समीक्षा 
बैसार कयलथि। जाहि मे ओ 
बहुत रास आवश्यक निर्देश 
देलनि। ओ सभ आवास सहायक 
कें कहलथि जे वित्तीय वर्ष 

2021-22 मे लक्ष्यक अनुसार 
65 प्रतिशत भुगतान कयल 
जायत, नीलामी याचिका दाखिल 
करय वला सभटा लाभार्थी कें 
सूची कार्यालय मे जमा कय देल 
जायत, ताकि वारंट जारी कयल 
जा सकय। संगहि वित्तीय वर्ष 
2016-17 सं 2020-21 तक 
सभटा अधूरा मकान कय पूरा 
करबाक निर्देश देल गेल। ओ 
अपूर्ण आवासक सूची आ ओकर 
मोबाइल नम्बर उपलब्ध कराबय 
आ अपूर्ण आवासक लाभार्थी पर 
नियमानुसार कार्रवाई करबाक 
निर्देश देलनि। 

अहि अवसर पर आवास 
पर्यवेक्षक आशुतोष कुमार, 

आवास सहायक प्रभात कुमार, 
अखिलेश कुमार मंडल, कुमार 

अमित, कमलेश कुमार भंडारी, 
सुदर्शन कुमार, शकुंतला कुमारी 

एवं अन्य समस्त आवास 
कार्यकर्ता मौजूद रहथि।

नीलामी पत्र म ेदाखिल घर 
कें  लाभार्थी पर वारंट होयत दरभंगा | समदिया

महाराज लक्ष्मीश्वर सिंह 
महाविद्यालय दरभंगा कें राष्ट्रीय 
सेवा योजना इकाई दिस सँ 
आयोजित 7 दिनक वार्षिक 
शिविरक शनि कें दोसर दिन 
अछि। स्वयंसेवक सभक द्वारा 
शनि दिन उत्क्रमित मध्य विद्यालय 
आ पंचायत भवन प्रांगणक साफ 
सफाई क’ स्वच्छता अभियानक 
आरंभ कयल गेल। स्वयं सेवक 
सभ दोसर टोली द्वारा विद्यालय 
प्रांगण मे पौधरोपण कयल गेल। 
कार्यक्रम मे सर्वप्रथम छात्र-
छात्रा लोकनिक द्वारा भोरे 5:00 
बजे सं 7:00 बजे तक 2 घंटा 
योगाभ्यास कयल गेल। 

ज्ञातव्य अछि जे अहि शिविर 

मे 70 सेवक सभक अलावे 
स्वैच्छिक स्तर पर सेहो ग्रामीण 
स्वयंसेवक वार्षिक शिविर मे 
भाग ल’ क कार्यक्रम मे सहयोग 
प्रदान क’ रहल छथि। कही जे 3 
जून सं महाविद्यालय राष्ट्रीय सेवा 

योजना इकाई 1 एवं 2 केर वार्षिक 
शिविर आजादीक अमृत महोत्सव 
न्यू इंडिया एट द रेट ऑफ 75 
कार्यक्रमक अन्तर्गत सदर प्रखंड 
दरभंगाक रानीपुर पंचायत मे 
चलाओल जा रहल अछि।

स्वयंसेवक सभक वार्षिक शिविर मे 
स्वच्छता अभियानक संग योगाभ्यास 

मधुबनी | समदिया

गैर सरकारी संस्था उद्दयमक द्वारा मधुबनी शहरक 
स्थानीय एक होटलक सभागार मे पंडौल,राजनगर 
आ  रहिका प्रखंडक जनप्रतिनिधि कें एक बैसार 
आयोजित कयल गेल। जाहि मे उद्दयमक संस्थापक 
निदेशक विकास महासेठ, जें मूलतः जयनगर के 
छथि आ जिनकर सिंगापुर,थाईलैंड आ भारत मे 
बिज़नेस अछि ,बतेला जे सर्वेक्षण बताबैत अछि 
जे निजी क्षेत्र मे पैघ संख्या मे सार्थक नौकरी अछि, 
मुदा कतिपय कारण सँ बिहारक लोक नौकरी पाबै 
सँ वंचित रहि जाइत अछि। उद्दयम कें स्थापना एहि 
उद्देश्य सँ कयल गेल अछि।

अपन क्षेत्र कें नौजवान सेहो एहि अवसर 
कें लाभ उठा कय नौकरी पाबि सकी आ  एक 
तकनीशियनक रूप मे अपन करियर मे आगु बढ़ि 
सकय। उद्दयम नौकरी पाबै कें इच्छुक नौजवान 
कें चयनित कय हुनका एल एंड टी द्वारा संचालित 
निर्माण कौशल प्रशिक्षण संस्थान  अहमदाबाद 
भेजेत। जतय ओकरा निःशुल्क प्रशिक्षण देल 
जायत। प्रशिक्षण पूरा भेला कें करीब 16 हजार 

टाका मासिक वजीफा पर प्रशिक्षु पद पर नियुक्त 
होयत।  हुनका सीएसटीआइ द्वारा राष्ट्रीय कौशल 
विकास निगम प्रमाण पत्र सेहो देल जायत। 
प्रशिक्षित अधिकांश लड़का कें तुरंत गुजरात मे 
बुलेट ट्रेन परियोजना पर तैनात कयल जायत। 

उद्दयम के संस्थापक निदेशक राहुल पूर्वे,जे 
मधुबनी के जाल मानल परिवार सँ सफल उद्यमी 
छथि, बतेला जे उद्दयम का मुख्य उद्देश्य एतय के 
बेरोजगार युवा के लेल एक पुल के जेंका काज करैत 

हुनका नौकरी कें दुनिया मे पहुचेनाई अछि ताकि ओ 
एकटा सफल जीवन कें निर्वहन कय सकैत।

डॉ प्रकाश नायक ,अवकाश प्राप्त शिक्षक, 
रामकृष्ण महाविद्याल जें उद्दयमक संस्थापक 
सदस्य छथि वीडियो क्लिप द्वारा सभा मे उपस्थित 
जनप्रतिनिधि कें स्वागत केलनि।रोजगारक अवसर 
पर विस्तृत चर्चा करैत तकनीकी प्रशिक्षण द्वरा 
कौशल विकासक  महत्व कें समझोलनि। धन्यवाद 
ज्ञापन उद्दयम के महाप्रबंधक अनंत कुमार केलनि।

निर म्ाण क्षेत्र म ेरोजगार कें  भटे 
रहल अवसर : डॉ प्रकाश नायक

सांप काटला सँ एक 
महिलाक मौत दू अन्य कें 

चलि रहल अछि इलाज 
झंझारपुर | समदिया

जिजा कें पूर्वांचल उत्तरांचल सीमावर्ती 
इलाका एख्न सांप सं लोक परेशान 
अछि। अस्पताल सं मिलल जानकारी 
कें मुताबिक शनि दिन दरभंगा जिला 
कें मनिगाछी बहुरबा कें अन्नपूर्णा देवी 
नामक महिला झंझारपुर अनुमंडल 
अस्पताल पहुंचली। जतय झंझारपुर 
अनुमंडल अस्पताल चिकित्सक 
आ स्वास्थ्य कर्मी सभ इलाज शुरू 
कयक, हुनका एबीएस सूई सेहो 
लगायल गेल। मुदा उक्त महिला कें 
इलाज कें दौराने अस्पताल मे मौत भ’ 
गेल। ओतय लखनौर थाना कें बलिया 
गाम कें अरविंद कुमार आ झंझारपुर 
कें गोधनपुर गाम केर पूनम देवी कें 
अनुमंडल अस्पताल मे इलाज कयल 
जा रहल अछि। चिकित्सक कें 
मुताबिक उक्त दूनू खतरा सं बाहर 
अछि। जानकार बताबैत अछि कि 
कमला नदी कें पिछला दिन तटबंध 
टूटय कें बाद  विभिन्न प्रजातिक सांप 
अइ इलाका मे देखल गेल अछि। 
एतय सांप कें अधिकता कें ल’ क’ 
लोक परेशान आ भयभीत अछि।

जिलाधिकारी अरविन्द कुमार वर्मा 
कें निर्देश कें आलोक मे थाना 
दिवसक अवसर पर जिलाक 
सभ थान मे भूमि विवादक 
मामला पर त्वरित सुनवाई कें ल’ 
क’ अंचलाधिकारी आ थानाध्यक्ष 
द्वारा बैसार कय सुनवाई कयल 
गेल। कतेक मामला कें ऑन 
स्पॉट निष्पादन सेहो कयल गेल। 
गौरतलब अछि जे  जिलाधिकारी 
अरविन्द कुमार वर्मा द्वारा निर्देश 
देल गेल अछि जे भूमि विवाद 
प्रशासनक सर्वोच्च प्राथमिकता 
होयबाक चाही।

ओ निर्देश देला जे सभ 
सीओ आ थानाध्यक्ष प्रत्येक 
सप्ताह थाना दिवस पर अनिवार्य 
रूप सँ भूमि विवाद कें ल’ क’ 
बैसार कय मामला कें त्वरित 
निष्पादन करु आ ससमय 

प्रतिवेदन पठाऊ।  ओ कहला 
जे सभ एसडीओ अपन संबधित 
अनुमंडल कें भूमि विवाद कें 
निष्पादन कें नियमित समीक्षा क’ 
अवगत करवाऊ।   जिलाधिकारी 
कहला जे भूमि विवाद कें ल’ 
अपराध कें ज्यादातर घटना 
होइत अछि, संगहि कतेक बेर 
विधि व्यवस्था कें सेहो समस्या 
उत्पन्न भ’ जाइत अछि। भूमि 

विवाद कें ल’ आयोजित बैसार 
कें सकरात्मक परिणाम सेहो 
नजरि आब’ लागल अछि। एखन 
धरि जिला मे भूमि विवाद कें ल’ 
प्राप्त आवेदन मे कतेक आवेदन 
कें ऑन स्पॉट निपटारा कयल जा 
चुकल अछि। स्वयं डीएम-एसपी 
सेहो भूमि विवादक कतेक मामला 
कें सुनवाई कय ओकर त्वरित 
निष्पादन सेहो केलनि अछि।

सभ थाना मे थानाध्यक्ष आ सीओ भूमि 
विवादक मामलाक कयलनि सुनवाई 

अंधराठाढ़ी प्रखंड मुख्यालय 
किसान भवन मे एक दिवसीय 
खरीफ कर्मशाला प्रशिक्षण 
कार्यक्रमक  आयोजन कयल 
जायत । कार्यक्रम मे प्रखंड 
मुख्यालय कें विभिन्न पंचायत 
सं किसान कें आमंत्रित कयल 
गेल अछि।  अहि लेल किसान 
सलाहकार कें जवाबदेही तय कयल 
गेल अछि कि, विभिन्न पंचायत सं 
30-30 प्रगतिशील किसान कें ल’ 
कय आबथि। हुनका खेती कें गुर 
सिखायल जायत। वैज्ञानिक द्वारा 
हुनका खेती करय कें आधुनिक 
तरीका बताऔल जायत कि, कोना  
कम लागत मे अधिक अनाज कें 
उत्पादन होयत, आ मुनाफा से हो 

ज्यादा होय। 
कार्यक्रम मे जनप्रतिनिधि, 

पत्रकार आ कृषि समन्वयक कें 
सेहो बजाऔल गेल अछि। नीक 
पैदावार कें लेल सरकार प्रतिबद्ध 
छथि आ किसान कें ज्यादा सं 
ज्यादा लाभ मिलय, अहि लेल 

सरकार कें द्वारा समय-समय पर 
किसान कें प्रशिक्षण देल  जाइत 
अछि आ हुनका सब्सिडी सेहो  
देल जाइत अछि, जाहि सं कि 
किसान कें स्थिति मे परिवर्तन 
आबय आ लोक खेती बाड़ी सं 
जुड़ि सकय। 

अंधराठाढ़ी प्रखंड में एक दिवसीय खरीफ 
कर्मशाला सह प्रशिक्षण कार्यक्रम आइ 

बाल श्रम रोकथाम लेल नियमित रूप 
सँ धावा दलक करु संचालन: डीएम 

बाल श्रम उन्मूलन तथा किशोर श्रम 
निषेध एवं विनियमन के लेल जिला 
पदाधिकारी अरविन्द कुमार वर्मा कें 
अध्यक्षता मे जिला टास्क फोर्स कें 
बैसार समाहरणालय स्थित कार्यालय 
कक्ष मे आयोजित कयल गेल। बैसार 
मे पुलिस अधीक्षक, उप विकास 
आयुक्त,सभ अनुमंडल पदाधिकारी, 
जिला शिक्षा पदाधिकारी, जिला 
कल्याण पदाधिकारी, श्रम अधीक्षक 

सहित जिला स्तरीय विभिन्न विभागक 
पदाधिकारी एवं गैर सरकारी संगठन 
उपस्थित छलाह। 

जिला पदाधिकारी द्वारा बाल 
श्रम रोकथाम के लेल नियमित रूप 
सँ धावा दल कें संचालन करय 
कें निर्देश देल गेल। विमुक्त बाल 
श्रमिकक आर्थिक, शैक्षणिक एवं 
सामाजिक पुनर्वास के लेल संबंधित 
विभाग के पदाधिकारी कें सभ 
आवश्यक कार्रवाई त्वरित गति सँ 
करय कें निर्देश देलनिl

खजौली | समदिया

खजौली मे थाना दिवस कें अवसर 
पर जनता दरवार कें आयोजन 
थानाध्यक्ष अजीत प्रसाद सिंह एवं 
सीओ मनीष कुमार द्वारा जमीन 
विवाद सं सम्बन्धित केस कें 
निष्पादन लेल कयल गेल। जाहि 
मे थाना क्षेत्र कें विभिन्न गाम सं 
लोक जमीन विवाद सं सम्बन्धित 
मामिला कें ल’ पहुँचला। जकरा 
निष्पादित कयल गेल। बहुत रास 
मातिला कें निपटारा कें लेल 
अगिला तारीख तय कयल गेल। 

किछु शिकायतकर्ता सं विवादित 
जमीन सं जुड़ल कागजात मांगल 
गेल. जाहि मे अमरकान्त झा आ 
रसीदपुर गाम निवासी विशुदानंदक 
बीच जमीनक विवाद भेल छल। 
दुनू पक्षक तर्क पर बारी-बारी सँ 

सुनवाई भेल। एकर बाद राजस्व 
कर्मचारी कें विवादित जमीनक 
जांच करबाक निर्देश देल गेल। 
संगे-संग मदनचन्द्र ठाकुर आ 
मोहन ठाकुरक बीच बेंटक्करघाटी 

गाम मे सचिन ठाकुर सँ जमीनक 
विवाद अछि। दुनू पक्षक बिन्दु 
नीचाँ कलम सँ लिखल छल । 
सुनवाई कें अगिला तारीख तय कय 
देल गेल अछि।

थाना दिवस पर जमीन विवाद संँ 
सम ब्ंधित मामिलाक भेल निपटान

भाजपा किसान मोर्चा मधुबनी कें तत्वावधान 
मे शनिदिन किसान भवन खजौली कें 
सभागार मे किसान सम्मान सह किसान 
सम्मेलन कार्यक्रम कें आयोजन कयल 
गेल। कार्यक्रमक अध्यक्षता किसान मोर्चा कें 
जिलाध्यक्ष रणधीर खन्ना कयलनि। जखन कि 
मंच संचालन संतोष शर्मा कयलनि। कार्यक्रम 
कें शुभारंभ किसान मोर्चा कें जिलाध्यक्ष 
रणधीर खन्ना, जिलाध्यक्ष शंकर कुमार 
झा, पूर्व एमएलसी बालेश्वर सिंह भारती, 
जिला मंत्री दानी झा अर्जुन सिंह, पूर्वी वृत्त 
अध्यक्ष सरोज कुमार सिंह, शम्भूनाथ ठाकुर, 
पश्चिमी वृत्त अध्यक्ष मोहन चौधरी  संयुक्त 
रूप सं दीप प्रज्वलित क’ कयल। 

एकर बाद किसान भवन सं पदयात्रा 
ल’ कय कार्यकर्ता स्थानीय अंबेडकर चौक 

पहुंचलाह आ बाबा भीमराँव अंबेडकर 
कें प्रतिमा पर माल्यार्पण कयलनि। एकर 
बाद आयोजन स्थल पर पंडित दीनदयाल 
उपाध्याय आ श्यामा प्रसाद मुखर्जीक तैल 
चित्र पर माला पहिरा देल गेल। अहि दौरान 

प्रखंड कें 12 सफल आ प्रगतिशील किसान 
कें पग, गमछा, फूल माला आ डायरी देल 
गेल। एकर अलावा मंच पर बैसल सभ 
भाजपा कार्यकर्त्ता कें सम्मानित कयल गेल। 
किसान मोर्चा कें जिलाध्यक्ष खन्ना कहलनि 

कि पीएम नरेन्द्र मोदी कें विकास विषय पर 
विस्तार सं चर्चा कयल गेल। ओ कहैत छथि 
जे जीवनक सहजता हर नागरिकक अधिकार 
अछि, भाजपा सरकार एकरा आगू बढ़ेबाक 
लेल दृढ़ संकल्पित अछि। 

कहला जे प्रधानमंत्री गरीब कल्याण 
योजना कें तहत भाजपा सरकार 80 करोड़ 
लोक कें मुफ्त मे खाद्यान्न उपलब्ध करा 
रहल अछि, एक करोड़ 22 लाख परिवार 
कें आवास कें लाभ भेटल अछि, 11 करोड़ 
22 लाख परिवार कें शौचालय भेटल अछि, 
3 करोड़ दू लाख लोक कें पांच लाख 
टाका मुफ्त इलाज देल गेल अछि। एतबे 
नहिं किसान कें पीएम किसान सम्मान कें 
लाभ भेट रहल अछि। भाजपा सरकार द्वारा 
देल गेल लाभ आम आदमी तक पहुंचेबाक 
अपील कयल गेल। 

पूर्व एमएलसी बालेश्वर सिंह भारती, 

भाजपा जिलाध्यक्ष शंकर झा, जिला मंत्री 
दानी झा, जिला मंत्री अर्जुन सिंह, खजौली 
पूर्वी वृत्त अध्यक्ष सरोज सिंह, शम्भू ठाकुर, 
कुंदन कुमार सिंह पश्चिमी अध्यक्ष मोहन 
चौधरी, किसान मोर्चा जिला महासचिव 
रामचंद्र मिश्र, जिला उप अध्यक्ष फेकू 
यादव, कुंदन सिंह, सुमित सिंह, नवीन 
सिंह, विजय भारती, अनिल साहनी, 
अभिनव ईशान, विनोद पाण्डेय, सुरेन्द्र 
सिंह, रामदेव सिंह, गणेश राम, अवतार 
सिंह, कालीचरण झा, सुजीत सिंह, मनोज 
कुमार, वाचस्पति झा, रामचरण , भाजपा कें 
वरिष्ठ कार्यकर्ता हरि सिंह, महेश चौधरी, डॉ. 
देव चंद्र सिंह, सुरेश रावत, राजेन्द्र यादव, 
श्यामानंद, अमित झा, भवानी जी, सुधाकर, 
प्रमोद झा, गोनू झा, दिनेश ठाकुर, संजीत  
कुमार यादव, बिंदेश्वर गणेश ठाकुर आदि 
उपस्थित रहलाह।

भाजपा किसान मोर च्ा मधबुनी कयलक 
किसान सम्मान-सह-सम्मेलन 

बीडीओ कयलनि आवास 
योजनाक स्थल निरीक्षण 

बीडीओ मनीष कुमार शनिदिन 
प्रखंड क्षेत्र कें चंद्रडीह पंचायत मे 
आवास योजनाक स्थलगत निरीक्षण 
कयलथि। ओ डोर-टू-डोर जा 
कय पंचायत कें 24टा लाभार्थी कें 
आवास निर्माणक स्थिति जनलाह। 
अधिकांश लाभार्थीक राशि हटलाक 
बाद आवास निर्माण कें काज शुरू 
नहिं भ’ सकल अछि। ओ सभ 
लाभार्थी कें जल्दिये आवास निर्माण 
कार्य शुरू करबाक चेतौनी देलनि। 

ओ आवास पर्यवेक्षक आशुतोष 
कुमार आ आवास सहायक कें निर्देश 
दैत कहलथि जे निरंतर निगरानी कें 
बाद मकान निर्माण कार्य शुरू 
करबाक चाही। निर्माण कार्य शुरु 
नहिं कयनिहार लाभार्थी सभकें पहिने 
उज्जर नोटिस, लाल नोटिस देल 
गेल आ फेर नीलामी मुकदमा दायर 
करबाक निर्देश देल गेल। जाहि मे 
पंचायत कें सुनीता देवी, रंजू देवी, 
रामपरी देवी, वंदना देवी, गंगा देवी, 
फुलतारन देवी, लालो देवी सहित 
अन्य लाभार्थी शामिल रहथि।

खजौली थाना मे बाइक चोरी कें  प्राथमिकी दर्ज
खजौली | समदिया

थाना क्षेत्र कें भकुआ पंचायत कें 
कस्मा गाम वार्ड सात निवासी 
नंदन किशोर सिंह बाइक चोरी 
कें संबंध मे खजौली थाना मे 

प्राथमिकी दर्ज करौलनि अछि। 
आवेदन मे घटना 31 मई कें भोर 
कें बताऔल गेल अछि, जाहिक 
अनुसार कोसी नहर ल’ग एकटा 
पान पर बाइक ठाढ़ छल। जतय सँ 
अनजान चोर बाइक चोरा लेलक। 

अपना स्तर स बहुत खोज भेल, 
मुदा नहिं भेटल। थानाध्यक्ष अजीत 
प्रसाद सिंह कहलनि जे, बाइक 
चोरी सं संबंधित आवेदन भेटल 
अछि, प्राथमिकी दर्ज कय शोध भ’ 
रहल अछि।

सीओ एवं थानाध्यक्ष थाना मे मामिलाक निराकरण करैत

बहुत रास मातिला कें निपटारा कें लेल अगिला तारीख तय कयल गेल

भूमि विवाद प्रशासनक सर्वोच्च प्राथमिकता होयबाक चाही

खजौली में उत्कृष्ट एवं प्रगतिशील किसान कें सम्मानित कयल गेल

बीडीओ सभ आवास सहायक सँ लाभार्थीक सूची मंगलनि

लक्ष्यक अनुसार 65 प्रतिशत लाभार्थी कें दोसर किस्त देबाक निर्देश देल गेल

बात करैत बीडीओ

आरबीएस टीम आंगनबाड़ी 
सेंटर मे 85 बच्चा केर 
स्वास्थ्य जांच कयलक

 खजौली | समदिया

राष्ट्रीय बाल स्वास्थ्य कार्यक्रम कें 
तहत शुक्रदिन दातुआर पंचायत कें 
लक्ष्मीपुर गाम स्थित आंगनबाड़ी केंद्र 
नम्बर 96 मे 0-8 वर्ष तक कें बच्चा 
कें निशुल्क स्वास्थ्य जांच कयल 
गेल। जाहि मे 85 बच्चा कें जांच कय 
बाद मुफ्त मे दवाई कें व्यवस्था कयल 
गेल। आरबीएसके डॉ. रमेश पासवान 
जानकारी देलनि जे प्रखंड क्षेत्रक सभ 
प्राथमिक विद्यालय, मिडिल स्कूल 
आ आंगनबाड़ी केन्द्र पर आरबीएसके 
टीमक दौरा कय नियमित स्वास्थ्य 
जांचक बाद सभ बच्चाक मुफ्त दवाई 
उपलब्ध कराओल जाइत अछि। ओ 
कहलनि जे, जांच कें दौरान जे बच्चा 
कें कोनो गंभीर बीमारी पाओल जाइत 
अछि, ओ बच्चा कें पीएचसी मे इलाज 
कें लेल रेफर कय देल जाइत अछि। 
डॉ. जितेन्द्र कुमार कहलनि जे भारत 
सरकार द्वारा ई कार्यक्रम सरकारी 
स्कूल मे पढ़य वला गरीब बच्चा सभ 
द्वारा अपन शरीर कें स्वस्थ रखबाक 
लेल चलाओल जा रहल अछि। ओ 
कहला जे अहि कार्यक्रम मे विद्यालय 
कें प्रधानाचार्य आ आंगनबाड़ी केंद्र 
कें सेविका सभ आरबीएस के टीम 
कें पूर्ण सहयोग द’ रहल अछि। अहि 
अवसर पर एएनएम सीता सुमन, 
आंगनबाड़ी कार्यकर्ता माला देवी एवं 
सहायक मौजूद रहथि।

पंचायत भवन प्रांगणक साफ सफाई क’ स्वच्छता अभियान 

पंडौल,राजनगर आ  रहिका प्रखंडक जनप्रतिनिधि कें एक बैसार आयोजित कयल गेल

कम लागत मे अधिक अनाज कें उत्पादन पर जोर

जयनगर | समदिया

जयनगर चेम्बर ऑफ कॉमर्स कें 
सचिव रहल किराना व्यवसायी श्रवण 
कपडीक हत्या भेलाक एक मास 
बादो पुलिस हत्याकांडक उद्भेदन 
नहिं क’ सकल अछि। पुलिसक 
शिथिलता आओर नाकामी सँ लोक 
सभ मे आक्रोश अछि। व्यवसायी 
वर्ग असुरक्षित महसूस क’ रहल 
अछि। जयनगर चेम्बर ऑफ कॉमर्स 
कें आह्वान पर बजारक व्यवसायी 
सभ शनि दिन कारी पट्टी लगा 

व्यवसाय कयलनि। तहिना देर सांझ 
कमला रोड मे नवल किशोर यादव 
कें अध्यक्षता मे सर्वदलीय बैसार मे 
‘जान बचाओ जुल्म मिटाओ संघर्ष 
मोर्चा’ कें द्वारा आंदोलन करबाक 
निर्णय कयल गेल। मोर्चा कें गठन 
पूर्व केंद्रीय मंत्री देवेंद्र प्रसाद यादव 
कयने छथि। 

रइबक सांझ मशाल जुलूस 
निकालि सभा कयल जायत। अई 
कें बाद धरना प्रदर्शन चालू हैत। 
बैसार मे राजेश सिंह, नप कें मुख्य 
पार्षद कैलाश पासवान, उमेश्वर 

प्रसाद ओपीन, रामजी यादव, शशि 
भूषण प्रसाद, कुमार राणा प्रताप, 
प्रदीप कुमार प्रभाकर, उमेश यादव, 
अनुरंजन सिंह, राम नारायण बनरेट, 
माणिक लाल यादव, राजेश गुप्ता, 
अखिलेश सिंह, रंजीत गुप्ता सहित  
विभिन्न राजनीतिक दल, सामाजिक 
आओर व्यवसायिक संगठनक 
प्रतिनिधि सभ छलाह।  जयनगर 
बस्ती ब्राह्मण टोल निवासी किराना 
व्यवसायी श्रवण कपडीक बीतल 
4 मईक राईत अज्ञात अपराधी सभ 
गोली मारि हत्या क’ देने छल।

एक मास बितलाक बादो व्यवसायी 
हत्याकांडक नहिं भेल खुलासा

पटना | समदिया

जातीय जनगणना के ल’क’ भनहि 
कैबिनेटक फैसला ल’ लेल गेल हो 
लेकिन, एहि पर प्रतिदिन राजनीति भ’ 
रहल अछि। एखन जातीय जनगणना 
के श्रेय लेबाक होड़ मचल अछि। 
विपक्षक नेता तेजस्वी यादव जाति 
जनगणना के क्रेडिट ल’ रहलाह अछि। 
ओ ई क्रेडिट अपना पिता लालू यादव 
के देलनि संगहि खुद सेहो श्रेय लेलनि 
अछि। ओ ताबड़तोड़ कतेको ट्वीट 
क’क’ ई कहलनि जे हुनकर ई लंबा 
मांग छल जे आब बिहार सरकार मानि 
लेलक अछि। आब ई हुनकर जीत 
अछि। एहि बात पर मुख्यमंत्री नीतीश 
कुमार राजी नहि छथि। मुख्यमंत्री 
नीतीश कुमार सधल शब्द मे कहलनि 
जे ई हुनकर पुरान मांग छल आ इच्छा 
छल कि जातीय जनगणना हो।

सीएम नीतीश कुमार इहो कहलनि 

अछि जे 1990 सँ हुनकर जातीय 
जनगणना करएबाक मांग छल। एहि सँ 
बहुत लाभ होयत, सभ वर्ग के। सभ 
धर्म के एहि सँ लाभ होमएवला अछि। 
मुख्यमंत्री नीतीश कुमार तेजस्वी यादव 
के श्रेय लेबएवला बयान पर सीधा तँ 
नहि अटैक क’ रहलाह अछि, लेकिन 
परोक्ष रूप सँ कहैत छथि कि जातीय 
जनगणना बहुत तरीका सँ कराओल 
जाएत। हर किनको आर्थिक सर्वेक्षण 

सेहो एकर माध्यम सँ भ’ जाएत आ 
बिहार सरकार लगातार एकर तैयारी मे 
जुटि चुकल अछि। कैबिनेटक फैसला 
भ’ चुकल अछि।

हालांकि मुख्यमंत्री नीतीश कुमार 
सँ जखन ई सवाल कएल गेल कि 
बीजेपी दिस सँ ई कहल जा रहल 
अछि जे रोहिंग्या मुसलमान के फेर सँ 
जनगणना कराओल जाए तँ मुख्यमंत्री 
एहि सवाल के टालि देलनि आ बस 

एतबे कहलनि जे ‘पता नहि’ कहिकए 
चलि देलनि।

ओम्हर, तेजस्वी यादव 5 जून के 
बिहार सरकारक विरुद्ध रिपोर्ट कार्ड 
पेश करएवला छथि। पछिला 15 साल 
मे बिहार सरकार की काज कएलनि 
अछि। एहि पर अपन रिपोर्ट कार्ड पेश 
करताह। एहि पर सवाल कएल गेल 
तँ मुख्यमंत्री नीतीश कुमार कहलनि जे 
विपक्षक लोक किछु ने किछु तँ करबे 
करताह। लेकिन, 2005 सँ ल’क’ 
एखन तक बिहारक लेल हम की किछु 
कएलहुं अछि ई सभ लोक के सामने 
अछि। ओ मीडिया कर्मी सँ अपील 
कएलनि अछि जे अहीं पता करू कि 
हम की किछु कएलहुं अछि आ लोकक 
सामने देखाउ कि हम कोन तरह सँ 
विकासक काज कएलहुं अछि। नीतीश 
कुमार कहलनि जे बाकी चीज पर हम 
ध्यान दैत नहि छी केँ की बाजैत छथि 
एकर कोनो मतलब नहि अछि।

सीएम नीतीश कुमार कहला -1990 सँ हम 
जातीय जनगणना के मांग क’ रहल छलहुं

कोका कोला एजेंसी 
मालिक के गोली माईर 
लुटलक मोटरसायकल

समस्तीपुर | समदिया

समस्तीपुर जिलाक उजियारपुर थाना 
क्षेत्रक विशनपुर-दलसिंहसराय रोड 
पर शुक्रक सांझ पहर चिमनीक समीप 
बाइक सवार बदमाश एकटा कोल्ड 
ड्रिंक कंपनीक एजेन्सी कार्यकर्ता 
केँ गोली मारि ओकर बाइक लूटि 
लेलक। स्थानिये ग्रामीणक सहयोग 
सं जख्मी कें समीपक अस्पताल मे 
भर्ती कराऔल गेल। घायल कार्यकर्ता 
उजियारपुर थाना क्षेत्र अन्तर्गत 
भगवानपुर देसुआ निवासी उपेन्द्र राय 
कें पुत्र  विजय कुमार अछि। ओकरा 
दहिना हाथमे गोली लागल अछि। 
जानकारी भेटला पर पहुंचल पुलिस 
मामला कें जांच मे लागल अछि। 
जानकारीक अनुसार शुक्रक देर साँझ 
विजय मालगोदम चौक स्थित कोको 
कोला एजेन्सी सँ बाइक पर घर घुरैत 
छल । संगहि मालती चौक ल’ग दूटा 
बाइक सवार छहटा बदमाश घटना 
कय अंजाम देलक। जकर बाद घायल 
कें गामक लोकक मदद सं अस्पताल 
पहुंचाओल गेल। जतय ओकर इलाज 
भ’ रहल अछि।

सीतामढ़ी | समदिया

सीतामढ़ी मे शुक्रक देर राति 
बेटा सँ भेंट क’ वापस घर जा 
रहल किसान के गोली मारिकए 
हत्या क’ देल गेल। उक्त घटना 
जिलाक रीगा-मेजरगंज मुख्य पथ 
स्थित मौदह चौक के समीपक 
अछि। जतए किसान सीतामढ़ी 
मे रहिकए पढ़ाई क’ रहल अपना 
पुत्र सँ भेंट क’ वापस अपना घर 
लौट रहल छल। अही दौरान पूर्व 
सँ घात लगाकए बैसल अपराधी 
किसान के गोली मारिकए हत्या 
क’ देलक। मृतकक पहिचान 
कन्हौली थाना क्षेत्रक इटहरवा 
गाम निवासी उपेंद्र राय के रूप मे 
कएल गेल अछि।

हालांकि, पुलिस एहि के लूटक 
घटना के अंजाम देबाक नियत सँ 
गोली मारबाक बात कहि रहल 
अछि, लेकिन घटना के समय 

कोनो प्रकारक लूट नहि होमए सँ 
मामिला संदेहास्पद बताओल जा 
रहल अछि। घटना के सूचना पर 
पहुंचल रीगा थाना पुलिसक द्वारा 
शव कब्जा मे ल’क’ पोस्टमार्टम 
के लेल सदर अस्पताल भेज देल 
गेल अछि।

ओतहि डीएसपी सदर सुबोध 
कुमार, नगर थाना पुलिस आ 
रीगा थाना पुलिस घटनास्थल 

पर पहुंचिकए मामिलाक जांच 
मे जुटल अछि। एहि संबंध मे 
डीएसपी बतौलनि जे मामिला 
के छानबीन मे जुटल छथि। 
घटना के ल’क’ एखन तक 
कोनो मामिला सामने नहि आएल 
अछि। शीघ्रहि हत्याक कारण के 
पता लगा लेल जाएत। एहि संबंध 
मे परिजन सँ सेहो जानकारी लेल 
जा रहल अछि।

घात लगाकए बैसल अपराधी किसान 
के गोली मारिकए क’ देलक हत्या

विचाराधीन कैदी के पीएमसीएच 
मे इलाजक दौरान भेल मृत्यु

पटना | समदिया

पटना के अति संवेदनशील बेउर 
जेलक एक विचाराधीन कैदी के 
शनिक भिनसर पीएमसीएच मे 
इलाजक दौरान मृत्यु भ’ गेल। 
घटना के बाद जेलक सिपाही एकर 
सूचना जेल प्रशासन के देलनि। 
सूचना भेटिते जेल प्रशासन मृतक 
विचाराधीन कैदी के पोस्टमार्टम 
के बाद हुनका शव के परिजन 
के सौंपि देलनि। घटना के बारे 
मे बताओल जा रहल अछि जे 
भोजपुर के निवासी जे फिलहाल 
खगौल मे रहि रहल प्रभाकर कुमार 
सिन्हा (43) पिता स्वर्गीय बद्री 
प्रसाद के गिरफ्तारी खगोल पुलिस 
2 जून के केने छल। प्रभाकर 
कुमार सिन्हा पर शराब पीबाक 
आरोप लागल छल। गिरफ्तारीक 
बाद न्यायालय के आदेशक बाद 
हुनका पटना के बेउर जेल भेज 

देल गेल।
4 जून शनि के अचानक 

प्रभाकर कुमार सिन्हा के तबीयत 
खराब होमए लागल। तत्काल 
हुनका बेऊर जेलक अस्पताल 
मे भेजल गेल लेकिन तबीयत 
बेसी खराब हेबाक कारण बेउर 
जेल अस्पतालक डॉक्टर हुनका 
इलाज के लेल पीएमसीएच रेफर 
क’ देलनि। आनन-फानन मे जेल 
प्रशासन विचाराधीन बंदी प्रभाकर 
कुमार के जेलक सिपाही के 
सुरक्षा मे इलाजक लेल पटना के 
पीएमसीएच भेज देलनि। इलाजक 
दौरान बंदी प्रभाकर कुमार के 
शनिक दूपहर मे मृत्यु भ’ गेल। 
मृत्युक सूचना भेटिते जेलक 
सिपाही एहि बातक जानकारी जेल 
प्रशासन के देलनि। जेल प्रशासन 
त्वरित कार्रवाई करैत बंदी प्रभाकर 
कुमार के पोस्टमार्टमक बाद हुनका 
शव के परिजन के सौंपि देलनि।

बेटा सँ भेंट क’ घर लौट रहल छल, शहर मे रहिकए पढ़ाई करैत अछि बेटा
जातीय जनगणना : तेजस्वी यादव के श्रेय लेबए पर सीएम नीतीश कुमार कहलनि

शराब पीबाक आरोप मे भेल छल गिरफ्तारी

सर्वदलीय समितिक बैसार मे भेल आंदोलन करबाक निर्णय

मुजफ्फरपुर | समदिया

भविष्य निधि (ईपीएफ) क्षेत्रीय 
कार्यालय मे 28,801 लाभुक के 
पेंशन लाइफ सर्टिफिकेट जमा नहि 
हेबाक कारण बंद अछि। मुजफ्फरपुर 
क्षेत्रीय कार्यालय अंतर्गत 13 जिला 
आबैत अछि। एहि मे मुजफ्फरपुर, 
बेगूसराय, सीतामढ़ी, शिवहर, 
समस्तीपुर, दरभंगा, मधुबनी, 
सीवान, सारण, गोपालगंज, वैशाली, 
पूर्वी व पश्चिमी चंपारण जिला 
अछि। एहि मे कुल 1,35,051 
लाभुक जुड़ल छथि। सभ ईपीएफ 
कार्यालय दिस सँ लाइफ सर्टिफिकेट 
जमा करबाक लेल सभ लाभुक 
सभके मैसेज भेजल जा रहल अछि। 
संगहि बैंक के सेहो पत्र देल गेल 

अछि जे ओ हिनका सूचित करथि, 
ताकि लाइफ सर्टिफिकेट जमा क’ 
ओ अपन पेंशन चालू कराबथि।

8659 लाभुक के एक साल 
सँ, 2962 के दू सँ तीन साल आ 
17180 के लाइफ सर्टिफिकेट तीन 
साल व एहि सं बेसी समय सँ जमा 
नहि कराओल गेल अछि। एहि वास्ते 
लाभुक के जीवन प्रमाण पर अपन 

लाइफ सर्टिफिकेट बायोमेट्रिक माध्यम 
सँ अपडेट करबाक अछि। एकर संगहि 
हुनकर पेंशन शुरू भ’ जाएत। लाइफ 
सर्टिफिकेट लाभुक बैंक वा कोनो 
कस्टमर सर्विस सेंटर (सीएससी) 
पर जाकए अपडेट करवा सकैत 
छथि। एहि संबंध मे क्षेत्रीय भविष्य 
निधि आयुक्त (द्वितीय) मनीष मणि 
बतौलनि जे हिनका सभके विभागक 
दिस सँ मैसेज भेजल जा रहल अछि, 
ताकि ओ जल्दी सँ जल्दी अपना 
लाइफ सर्टिफिकेट जमा कराबथि। 
आब ई प्रक्रिया बहुत आसान भ’ 
चुकल अछि।

मालूम हो जे लाभुक के सेंटर 
पर पीपीओ नंबर, आधार नंबर, बैंक 
अकाउंट आ मोबाइल नंबर देमए 
पड़ैत अछि। एकर बाद बायोमेट्रिक 

सँ हुनकर लाइफ सर्टिफिकेट जीवन 
प्रमाण पर अपडेट होइत अछि, जे 
स्वत: ईपीएफ कार्यालय के भेट 
जाइत अछि। एकर बाद लाभुक के 
पेंशन शुरू भ’ जाइत अछि। जिनकर 
लाइफ सर्टिफिकेट के मामिला एक सँ 
तीन सालक बीच के अछि, हुनका 
केवल सेंटर वा बैंक मे जाकए 
लाइफ सर्टिफिकेट अपडेट करएबाक 
अछि। लेकिन तीन साल सँ बेसी के 
जे मामिला अछि, ओहि मे लाभुक 
के बैंक मे जाकए कारण बताहए 
पड़त। लाइफ सर्टिफिकेट अपडेट 
करबैत आ बैंकक माध्यम सँ पेंशन 
चालू करएबाक लेल पत्र वा ईमेल 
के माध्यम सँ ईपीएफ ऑफिस के 
भेजल जाएत। तखन जाकए हुनकर 
पेंशन शुरू होयत। लाभुक सभके 

साल मे एक बेर लाइफ सर्टिफिकेट 
देबाक अछि। ओ कोनो मास मे एहि 
के अपडेट करवा करैत छथि। जाहि 
मास मे एहि के अपडेट करबैत छी, 
ओहि तारीख सँ अगिला एक सालक 
बाद फेर अपडेट कराबए पड़ैत अछि। 
जँ लाभुक मुजफ्फरपुर मे कोनो बैंक 
सँ पेंशन ल’ रहलाह अछि आ ओ 
बाहर अपना कोनो रिश्तेदार के एतय 
छथि, तँ हुनका आबिकए लाइफ 
सर्टिफिकेट नहि देबाक अछि। बल्कि 
ओ जतए छथि, ओतए बैंक वा 
कोनो सीएससी के माध्यम सँ लाइफ 
सर्टिफिकेट अपडेट करवा सकैत 
छथि। एहि संबंध मे जानकारी के 
लेल पेंशनर ईपीएफ विभागक फोन 
नं. 0621-2263965 पर कॉल क’ 
सकैत छथि।

पेंशन लाइफ सर्टिफिकेट जमा नहि होमए 
सँ 28 हजार लाभुक के पेंशन बंद

ईपीएफ कार्यालय सँ लाइफ सर्टिफिकेट के लेल लाभुक के मैसेज भेजल जा रहल अछि

सहरसा | संवाद सहयोगी

गुप्त सूचना क आधार पर सौर बाजार थाना 
कांड क मोस्ट वांटेड अपराधी के भारी 
मात्रा मे नशीला पदार्थ एवं अवैध हथियार 
क संग तीन लोकक गिरफ्तारी सुनिश्चित 
भेल।शनि दिन एसपी लिपि सिंह अप्पन 
कार्यालय वेश्म मे प्रेस वार्ता कर जानकारी 
दैत कहलनि सहरसा पुलिस केर पैघ 
कामयाबी हासिल भेल अछि।जिलाक दस 
कुख्यात बदमाशक सूची मे शामिल दू गोट 
कुख्यात बदमाश केर पुलिस पकड़लक 
अछि।संगहि एकटा अन्य बदमाशक 
गिरफ्तारी कयल गेल।तीनू बदमाशक पास 
स भारी मात्रा मे मादक एवं नशीला पदार्थ 
क संग संग हथियार सेहो बरामद कयल 
गेल। 

एसपी लिपि सिंह मामिला क खुलासा 
करैत कहलनि पकड़ल गेल तीनू बदमाशक 
पुरानका अपराधिक इतिहास रहल अछि। 
एकर तलाश पुलिस बहुत दिन स क रहल 
छल। पकड़ल गेल बदमाशक उपर विभिन्न 
थाना मे हत्या लूट छीनतईं सन संगीन मामला 
दर्ज अछि। गिरफ्तार बदमाश के पास स 13 
किलो गांजा, 10 पुड़िया स्मैक, एक सफारी 

गाड़ी, दो मोटरसाइकिल बरामद कयल गेल। 
आगू जानकारी दैत एसपी बतौलनि जे गुप्त 
सूचना भेटल जे नामजद अभियुक्त मनीष 
कुमार अप्पन संगी

साथी क संग कारी रंगक सफारी गाड़ी 
स सौरबाजार स सिमरी बख्तियारपुर तरफ 
जाय बाला अछि।सूचना भेटतहि त्वरित 
कार्रवाई करैत पुलिस टीम क गठन कयल 
गेल।एहि टीम मे सदर थाना अध्यक्ष सुधाकर 

कुमार पुलिस निरीक्षक राजमणि, पुलिस 
उपाधीक्षक प्रशिक्षु निशिकांत भारती शामिल 
छलाह।जहन पुलिस सिमरी बख्तियारपुर 
भटपुरा क पास पहुंचल त ओतय कारी 
रंगक सफारी गाड़ी आर दू अलग-अलग 
मोटरसाइकिल पर सवार लोक के संदिग्ध 
अवस्था मे आपस में बातचीत करैत 
देखना गेल।ओतहि पुलिस बल क देखैत 
मोटरसाइकिल एवं सफारी गाड़ी मे सवार 

व्यक्ति भागय लागल।जकरा पुलिस सबके 
खिहारि क पकड़लक। गिरफ्तार अपराधी 
मनीष कुमार उर्फ सोनू यादव ,दीपक कुमार 
और सुमन कुमार उर्फ सुमन बबुआन 
बताओल गेल अछि। गिरफ्तार अपराधी मे 
स मनीष कुमार उर्फ सोनू यादव आर सुमन 
कुमार उर्फ सुमन बबुआन टॉप टेन अपराधी 
क सूची मे शामिल रहला स पुलिस बहुत 
दिन स खोजि रहल छल।

तीन मोस्ट वांटेड तीन देसी कट्टा,तीन कारतूस 
तीन वाहन, तेरह किलो गांजा सहित गिरफ्तार

पकड़ल गेल बदमाशक उपर विभिन्न थाना मे हत्या लूट छीनतईं सन संगीन मामला दर्ज अछि

सहरसा | सुभाष चन्द्र झा

जिला कांग्रेस कमेटी सहरसा मे 
जिला निर्वाचन पदाधिकारी राकेश 
तिवारी क अध्यक्षता एवं जिला 
अध्यक्ष विद्यानंद मिश्र क उपस्थिति 
में शनि दिन सुबह 11 बजे से संध्या 
5 बजे तक संगठनात्मक चुनाव हेतु

बैठक आयोजित कयल 
गेल।जाहि मे शामिल सब प्रतिनिधि 
अप्पन अप्पन विचार राखलनि।जकरा 
प्रभारी गंभीरतापूर्वक सुनलनि आर 
अप्पन मंतव्य देलनि।संगहि दोसर 
जिला स बनाओल गेल प्रखंड 
निर्वाची पदाधिकारीगण के प्रखंड क 
प्रभार आर आवश्यक दिशा-निर्देश 
देल गेल।जिला निर्वाचन पदाधिकारी 
राकेश तिवारी अप्पन संबोधन मे 
कहलनि कि राष्ट्रीय अध्यक्षा सोनिया 
गांधी एवं हमर सबहक युवा नेता 

राहुल गांधी समूचा देश मे संगठन क 
निष्पक्ष चुनाव करेबाक लेल प्रयास 
कयल जा रहल अछि।ताहि अनुरूप 
आई जिलाक एक-एक कार्यकर्ता स 

बात क हुनक सुझाव एकत्रित क 
रहल छी।ओतहि कार्यकर्ता सबहक 
सुझाव क बाद 5 स 10 जून क 
अंदर सब प्रखंड मे सशक्त कमिटी 

क गठन कयल जायत।ओकर बाद 
जिलाध्यक्ष एवं जिला कमिटी क 
गठन क प्रक्रिया कयल जायत।बैठक 
मे प्रखंड अध्यक्ष सब अप्पन मंतव्य 

मे सशक्त एवं मजबूत कमेटी 
बनेबाक बात कहलनि। 

संगहि अन्य वक्ता सब पार्टी 
संगठन मे सब जाति एवं धर्म 

समुदाय क लोक केर शामिल 
क कमिटि गठन कयल जयबाक 
बात कहलनि।संगहि कांग्रेस क 
विचारधारा के जन-जन तक ल 

जाय वाला व्यक्तित्व के प्रमुखता 
देल जयबाक चाही।बैठक क मुख्य 
रूप स रामसागर पांडेय, डॉ. मोइज 
उद्दीन, मो. नईमुद्दीन, कुमार हीरा 

प्रभाकर, बद्री प्रसाद यादव, मुकेश 
कुमार झा, नजमुल होदा, जिला 
प्रवक्ता साबिर हुसैन, सुदीप कुमार 
सुमन, मजनू हैदर अली कैश, प्रो. 
इम्तियाज अंजुम, मनोज कुमार 
मिश्र, डॉ. फिरोज, मो. गफ्फार 
खां, चंद्रमोहन मिश्र, मनीष कुमार, 
चमकलाल यादव, मो. ग्यासुद्दीन 
खां, सत्यनारायण चौपाल, कुमोद 
कुमार सिंह, नरेशचंद्र अकेला, 
पंकज कुमार सिंह, प्रो. संजीव झा, 
प्रशांत यादव, सुरेंद्र नारायण सिंह, 
वीरेंद्र पासवान, तारिणी ऋषिदेव, 
रामशरण कुमार, सरफराज अहमद, 
बिनोद ठाकुर, एजाज अंजुम, 
अख्तर सिद्दीकी, अनिल कुमार 
मिस्त्री, आरजू खान, सुशील कुमार 
झा, छब्बू यादव, अब्दुल वासित 
सहित अन्यान्य लोक संबोधित 
कयलनि।

समूचा दशे म ेसंगठनक निष्पक्ष चनुाव कराओत कांग्रेस, पार्टी 
हित म ेकाज केनिहार के भटेत दायित्व : राकेश तिवारी

थाना दिवस पर अंधराठाढ़ी 
थाना पर भूमि विवाद 
मामला कें भेल सुनवाई

 अंधराठाढ़ी | समदिया 

मधुबनी जिला कें अंधराठाढ़ी थान 
क्षेत्रक लोकक  भूमि विवाद मामिला 
कें निष्पादन कयल गेल।  जाहि मे 
छलाह अंचलाधिकारी अंधराठाढ़ी 
प्रवीण कुमार वत्स आ थानाध्यक्ष 
जितेंद्र कुमार साहनी। साहनी 
बजलाह  जे हमर  कोशिश अछि 
जे ज्यादा सं ज्यादा भूमि विवाद कें 
निपटारा थाना दिवस पर होयबाक 
चाही, जाहि सं  कि लोक कें वर्षों सं 
चलि  आबि रहल विवाद कें खात्मा 
भ’ सकय आ लोक कें भाग दौर नहि 
करय परय।

मिथिलाक प्रबुद्ध वर्ग; विशेष कऽ जे एखन वर्तमान 
समय मे विभिन्न तरहक मैथिली स संदर्भित आंदोलन 
मे सक्रिय छथि।हुंनका एहि बातक आभास होएत छन्हि 
जे एखुनका आधुनिक समय मिथिला आ मैथिलीक 
लेल स्वर्णिम काल भऽ सकैत अछि।देखल जाए त, 
लेखन, पत्रकारिता, गायन आ बौद्धिक क्षेत्र मे मैथिलीक 
चतुर्दिक विकास भऽ रहल अछि।

परंच एकरा समूह आ आंदोलन के रूप मे ओहि 
तरहे सफलता नहिं भेंट रहल अछि।

एहन बुझना जाइत अछि जे स्वयं मां मैथिली 
अनशन पर बैसल छथि।एहन कहल जाईछ जे मां 
भगवतीक एकटा भोजन छन्हि- अभिमान। जे संभवतः 
मैथिल ह्रदय अर्पण करबाक लेल असमर्थ अछि।

मिथिला-मैथिली आंदोलन, अनशन आ उपास 
कतेको बेर फुइसक आश्वासनक बलि चढि गेल अछि। 
कहबाक तात्पर्य ई नहिं अछि जे ओ आँदोलनी सब 
सुच्चा नहिं छैथि।आ कि एखनहुं ओ सुच्चा नहिं रहलाह 
अछि। मुदा ई बात सत्य थिक,जे सहयोग, योजना आ 
कि सतर्कताक अभावक चलैत एखन धरि हमरा सभकें 
मनोनुकूल परिणाम नहिं भेट सकल अछि।

मुदा,एखन एहि ठाम,एहि विषय पर चर्चाक संदर्भ 
किछु आर अछि। कारण ई जे हमरा मोन परैत अछि जे 
किछु मास पूर्व लगभग अठारह फरवरी कऽ दिल्ली मे 
अनशन शुरू भेल छल आ बीस फरवरी २०२२ के दिन 
समाप्त भेल छल। जखन कि शिक्षा मंत्रीक मैथिलीक 
खिलाफ देल गेल बयानक विरुद्ध आ अन्यान्य मुद्दा 
पर अनशन भेल रहय। स्मरण अछि जे अनशन 
अठारह फरवरी कऽ शुरू भेल छल जंतर मंतर पर। 
तखन ओतय भोरे भोर हम पहुंचल रही, तऽ देखय छी 
जे मात्र दू टा अनशनकारी जंतर मंतर पर उपस्थित 
छलाह।एकटा रत्नेश्वर झा आ दोसर बलराम झा ।ई 
दुनू गोटे केर अतिरिक्त हम तेसर रही। एहन संजोग 
रहय जे ओहि दिन हमहूं भोर में व्यस्त नहिं रही। तैं 
भोरे भोर पहुंच सकलहुं। मुदा,हमर मोन दुखित भेल। 
कहबाक लेल जे हम सात करोड़ मैथिली भाषी छी। जौं 
मात्र दिल्ली-एनसीआरक गप्प करी त लगभग पचास 
से साठि लाखक आबादी मैथिलक अछि। मुदा मैथिली 
लेल अनशन भऽ रहल अछि तऽ भोर मे मात्र तीन टा 
लोक आ सेहो संजोगवश। एतय कह’ चाहब जे हमरा 
सभकें एहि तरहक स्थितिक सम्यक विवेचना करबाक 
आवश्यकता अछि।

हमरा विचार मे, संभवतः,
एकर तीन टा मुख्य कारण भऽ सकैत अछि। प्रथम 

दृष्टया जे मैथिल ह्रदय मे मैथिली लेल कोनो स्पंदन 
नहिं अछि।आ दोसर, जे हम सब अनशन-उपवास-
आंदोलन के गंभीरता स नहिं देखि रहल छी। आ तेसर 

कारण अछि जे हम सभ एखन धरि आयोजन कला मे 
समर्थ नहिं भऽ सकल छी।

प्रथम कारण जरूर मैथिल जन स इतर लोक के 
ठीक बुझना जेतैन्ह।कियैक तो हुनका बाहर स सैह 
बुझना जाइत अछि,जे मैथिली लेल लोकक संवेदना 
मात्र सांकेतिक अछि। परंच, ई सत्य नहिं थिक। मिथिला 
मैथिली लेल काज केनिहार लोकक कमी नहिं अछि। 
परंच अकर्मण्यताक कारणे कही अथवा अहमक 
टकराहटक कारणे; किछु संस्थाक तथाकथित मठाधीश 
सब एक मंच पर आबय मे संकोच करय छथि।

दोसर कारण, जे हम सब अनशन-उपवास-
आंदोलन के गंभीरता स नहिं ल रहल छी। ई एकटा कटु 
सत्य थिक। जौं अपन मैथिल संगी तुरिया सभ लग एहि 
तरहक विषयक चर्चा करय छी, त ओ कहता जे ई सब 
अनशनकारी अपन नाम चमकाबय लेल एहन काज 
करैत छथि। एहि सबसे किछु नहिं होयत। कहबाक 
तात्पर्य अछि जे पछिला अनुभव एतेक तीत अछि, जे 
हठात कियो अनशन-उपवास-आंदोलन के गंभीरता स 
लेबाक लेल तैयार नहिं होइत छथि।

हमरा विचार मे,तेसर कारण, प्रथम दुनू लेल 
जिम्मेदार अछि। हम सब अनशन-उपवास-आंदोलन 
के ठीक स आयोजन केनाय नहिं जनैत छी। आ कि 
जनितहुं ओहि पर अमल नहिं क पबैत छी। आंदोलन 
केनाय मामूली बात नहिं थिक। एहि मे जनबल आ 
धनबल तऽ चाहबे करी आ एकरा संगहि मनोबल 
सेहो चाही। एकर अतिरिक्त प्रबंधनक बहुत महत्वपूर्ण 
भूमिका होइत अछि कोनो भी तरहक आंदोलन के 
सफलताक द्वार धरि पहुंचेबाक लेल ।

एहि संदर्भ मे पटना मे २०१४ केर अनशन आ 
दिल्ली मे मैथिली पढौनीक लेल अनशनक चर्चा 

सेहो समीचीन होएत। दुनू आंदोलन शुरूआती चरण 
मे अत्यंत सफल छल।मुदा किछुए काल मे फुइसक 
आश्वासनक बलिवेदी पर शहीद भ गेल। जाहि स 
लक्ष्य तऽ नहिएं भेटल आ एकरा आगूक दिन मे एहि 
बातक गलत दृष्टांतक रूप मे सबठाम चर्चा होमय 
लागल।

अनशन-उपवास-आंदोलनक तैयारी आ योजना 
पूर्व मे होयबाक चाही।आ ताहि से पूर्व सबटा सक्रिय 
संस्था स विचार विमर्श करबाक आवश्यकता अछि। 
एकरा संगहि धनक व्यवस्था सेहो पूर्वहि मे होयबाक 
चाही। धन मे बड्ड शक्ति होएत अछि।आ सबसे बेसी 
महत्वपूर्ण बात जे हरेक व्यक्ति आ कि संगठन के 
आपन अभिमान के पाछू छोड़ि के एक मंच पर एक 
संग एबाक चाही।

एहि बातक प्रमाण अठारह फरवरी सौं शुरू भेल 
अनशन-उपवास-आंदोलन के तेसर दिनक बाद मे भेट 
गेल। मैथिली अखबारक लोकार्पण मे अनशन-उपवास-
आंदोलन स दस गुना बेसी लोक उपस्थित भेल छलाह। 
ई एहि बातक प्रमाण थिक जे जौं जनमानस के सही रूप 
से आंदोलित कयल जाय, तऽ निश्चित रूप से लोक 
आंदोलन मे सहभागी हेताह।

एतय एहि विषय पर बेसी कहनाय उचित नहिं। 
मुदा, वर्तमान समय मे नव ऊर्जा संचालित केनाय 
अभीष्ट अछि। मैथिल मानस के समेकित रूप स 
सक्रिय केनाय आवश्यक अछि। तें,एहि बातक आभास 
आब भऽ रहल अछि जे मैथिलीक स्वर्णकाल मे आब 
बेसी विलंब नहिं अछि।

संगहि आब आवश्यकता अछि जे मैथिली भाषाक 
विकास लेल मैथिली मे उच्च स्तरीय लेखन, प्रकाशन 
आ प्रबंधन सहित मार्केटिंग होए। भाषा अबस्से मैथिली 
होए, मुदा लेखनक स्वरूप विश्वव्यापी होएबाक चाही। 
विज्ञान, चिकित्सा, सामाजिक, राजनीतिक आ न्याय 
आदि अधिकाधिक विधा पर लिखल जेबाक चाही। 
एकरा संगहि इहो जनतब राखी जे लेखन लोकक हित मे 
होए। संगहि सब मैथिल जन के एकटा अभ्यास स्वरूप 
मे मैथिली मे प्रकाशित किताब आ कि अखबार अबस्से 
कीनबाक चाही। संगहि उत्कृष्ट मैथिली साहित्य के 
सेहो पढबाक चाही।आ एकर संगहि मैथिलीक प्रचार 
प्रसार करनिहार लोक के समुचित मान सम्मान संगे 
मानदेय सेहो भेटबाक चाही। तखनहिं मैथिली वाङ्मय 
मे संपूर्णता आएत।तैं एतय ई बात बूझनाए आवश्यक 
अछि, जे अनशन पर कोनो मैथिल नहिं, अनशन पर 
छथि मैथिली। भगवतीक दोसर भोजन छैन्ह- भाव। 
आ एहि समय मे ओकरो एखन खगता अछि। पता 
नहिं मैथिलीक ई अनशन कहिया टूटत ? ओहि दिनक 
इंतजार मे.....

ऋग्वेदक इएह उक्ति वास्तवमे एहि 
समाजक निस्सीम सहिष्णुता आ 
विशाल पंथ निरपेक्षताक आधार बनि 
गेलैक। भारतीय बहुलवादके  स्थायी 
बनाबयवला तथ्य ई छै जे एतुक्का 
दर्शन व्यवस्था प्रदान करैत छै जे 
मानव एकताके धार्मिक लोकाचारमे 
सन्निहित कऽ रखने रहय आ प्रत्येक 
व्यक्तिक आत्माके सर्वोच्चसत्ता परम-
आत्माक शरणमे, अपन प्रतिभा आ 
क्षमताक अनुकूल माध्यमसँ, पहुंचबाक 
अधिकारक स्वीकृति रहैक। जँ स्वामी 
विवेकानंदक शब्दमे दोहराबी तँ कहब 
- “... हमरा एहन  धर्मसँ संबंधित 
होयबा पर गर्व अछि जे  दुनिञाके 
सहिष्णुता आओर सार्वभौमिक स्वीकृति 
दुहू सिखौलक। हमरालोकनि  खाली 
सार्वभौमिक सहिष्णुतामे विश्वासेटा 
नहि  करैत छी, अपितु सभधर्मके सत्य 
मानल करैत छी। हमरा एहन राष्ट्रसँ 
होयबा पर गर्व अछि, जे  सभ धर्म 
आ पृथ्वीक सभ राष्ट्रक उत्पीड़ित तथा 
शरणार्थी जन के आश्रय देलक अछि। 
हमरा अपनेलोकनि के ई बतबैत गर्व 
भऽ रहल अछि जे हमरालोकनि  अपन 
अंकमे ईस्राएलीलोकनिक के शुद्धतम 
अवशेष के  एकट्ठा कऽ रखने छी। ई 
लोकनि भारत ओहि कालमे अयलाह,  
हमारा संग शरण लेलनि, जाहिकालमे 
हुनक पवित्र मंदिर रोमन अत्याचार 
द्वारा टुकड़ा-टुकडाकऽ छिन्न-भिन्न 
कऽ देल गेल रहय। हमरा ओहि धर्म 
सँ संबंधित होयबा पर गर्व अछि जे 
जरथुस्त्र मताबलम्वी  के आश्रय देलक 
अछि आ आइओ भव्य पारसी राष्ट्रक 
अवशेष संपोषित भऽ रहल अछि।” मुदा 
कथानक स्वामी विवेकानन्दक उक्तहि 
पर नहि विलमल। ईस्राएली आ पारसीक 
अतिरिक्त एक आओर प्रताड़ित मानव 
समूह  अपन जीवन ओ सम्मानक रक्षार्थ 
भारतक दीस डेग उठा देने रहथि। आ 
ई लोकनि रहथि आन केओ नहि स्वयं 
पैगंबर हजरत मोहम्मदक वंशज, जनिका 
बानू फातिमाक नामे जानल  जाइत रहय 
तथा हुनकर  समर्थकगण। 

राजनाथ मिश्र 

आखिर ई सिलसिला 
कहिया थम्हत 

संपादकीय

कश्मीरमें टारगेट कीलिंग में एकटा बिहारी युवा सेहो मारल गेलाह, मैथिल 
आ बिहारी युवा जे अप्पन रोजी रोजगार लेल कश्मीरसँ कन्याकुमारी धरि 
पसरल छथि, बेसिकाल एहि तरहक घटनाक शिकार अनायासहि बनि जाइत 
छथि। प्रदेशमे रोजी रोजगारक अभावमे प्रदेशक युवा एहिना देशक आन आन 
भागमे कार्य करबा लेल मजबूर छथि।  समाचारपत्र आ टी वी, मोबाइल 
पर बेसीकाल देखबा आ सुनबा में भेटिते अछि जे फलाँ जगह दुर्घटनामें 
बिहारी मजदूर हताहत भेल, फलाँ जगह अगिलग्गीमें मैथिल मजदुर अप्पन 
प्राण गमौलनि। नेता आ सम्बंधित विभागक मंत्रीगण फेसबुक आ ट्वीटर के 
माध्यमे संवेदना व्यक्त करैत अप्पन कर्तव्यक निर्वहन करैत छथि।

 जौं हादसामें बेसी मजदूरक मौत भेल त’ लाख दुलाखक मुआवजा 
स्वीकृत करैत अप्पन कर्तव्य के इतिश्री करैत छथि। कोरोना महामारी आ 
पहिल लॉक डाउन के बाद सरकार द्वारा घोषणा कएल गेल जे आब प्रदेशक 
युवावर्गकें रोजी रोजगार लेल 
बाहर नहि जाए परत, मुदा ओ 
घोषणा भरिसक घोषने मात्र 
छल। किछुए दिन पूर्व पंजाबक 
लुधियानामें झोपड़ीमें अगिलग्गी 
भेल जाहिमे बिहारक सात 
लोकक मृत्यु भेल जे सभक 
लेल दुखदायी खबैर छल। 
माननीय मुख्यमंत्री सेहो ट्विटर 
के माध्यमसँ अप्पन संवेदना 
व्यक्त कएलनि, भरिसक किछु 
मुआवजा सेहो स्वीकृत भेल, 
पीड़ित परिवारक लेल मुआवजा 
किछु आवधिक लेल जीवन 
यापनक साधन अवश्य जुटाओत 
मुदा जे परिवारक सदस्य दुनियासँ 
विदा भ; गेलथि ओ त’ आपस 
नहिए अओताह ! पंजाबक 
घटना त’ एकटा उदाहरण अछि 
मुदा प्रश्न ई अछि जे प्रदेशक 
बाहर कहीं कतौह घटना दुर्घटना 
हो मुदा मरैत बिहारिये अछि ! 
प्रदेश में जौं रोजी रोजगारक 
साधन उपलब्ध रहैत त’ एहि 
तरहक घटनासँ हमरा सब दूर रहितौं। 

मुदा आब हमरे सबकेँ सोचबाक अछि कि प्रदेशक स्थितिमे कोना 
सुधार आनल जाए, सरकारी आश्वासन मात्र अश्वासन बनि रहि जाइत 
अछि। सरकारक संग आम जनताक सेहो दायित्व अछि की प्रदेशमे कोना 
रोजी रोजगारक साधन उपलब्ध हो। प्रदेशक एहि स्थितिक जिम्मेदार के ? 
पलायनसँ त्रस्त युवावर्गक विषयमें सोचत के ? प्रदेशमें रोजी रोजगारक 
साधन उपलब्ध करएबाक जिम्मेदारी किनकर ? उत्तर अछि राज्य सरकारक, 
हँ, इ सब बातक जिम्मेदार राज्य सरकार अछि। 

आम जनता मतदान करैत अछि, जे प्रदेशमे कानूनक राज स्थापित 
होयत, नीक आ ईमानदार सरकारक गठन होयत, प्रदेशमे रोजी रोजगार लेल 
उद्योग धंधा स्थापित होयत, मुदा पछिला तीस - चालीस वर्षसँ प्रदेशमें 
कोनो तेहेन प्रयास नहि भेल। जेहो किछु उद्योग स्थापित छल सेहो बंद भेल। 
परिणामस्वरूप प्रदेशक युवावर्ग अप्पन जीवन यापन लेल आन आन राज्य 
दिस पलायन करैत गेलाह। हर कार्य लेल सरकार जिम्मेदार त’ अछि, संगहि 
आम जनताक सेहो कर्तव्य बनैत अछि जे प्रदेशमे कोना उद्योग स्थापित 
हो, आम युवावर्गके कोना रोजगारक साधन प्रदेशहिमें उपलब्ध कराओल 
जाए। प्रदेशक उद्योगपति आ सक्षम लोक सेहो एहि कार्यमे अप्पन योगदान 
सुनिश्चित क’ सकैत छथि जे प्रदेशक विकासमे हितकर होयत। 

प्रदेशमे उद्योग आ व्यापरक लेल अनुकूल माहौल तैयार कएल जा रहल 
अछि, पछिला दू वर्षमे किछु उद्योग आ कारखाना स्थापित सेहो भेल अछि 
मुदा ओ एकटा युवप्रधान प्रदेशक लेल परिपूर्ण नहि अछि। बेगरता अछि 
प्रदेशमे और अधिक निवेशके प्रचुर मात्रामे कल कारखानाके। प्रदेशक उद्योग 
मंत्रालय द्वारा जारी बयानसँ आशा त’ जगैत अछि मुदा मंत्रालयक योजना 
कहिया धरि धरातल पर आओत से प्रतीक्षा अछि।

तथ्य छैक जे भारतीय सामाजिक संगठनक संरचना 
किछु रहैत आयल छैक जाहिमे  नस्लीय वा धार्मिक 
वा जातीय वा  सांस्कृतिक लोमहर्षित विविधताके मात्र 
सहन नहि अपितु सम्मान सेहो कएल जाइत रहलैक 
अछि।

“भारतीय स्त्रियोपुरषाः नाना वर्णा प्रकीर्तिता ः नाना 
देवार्चने युक्तः नाना कर्माणि कूर्वते।” परञ्च मिथ्या 
इहो नहि  एहि उदारचेता संस्कृतिक इतिहासक ई भूमि 
अपन आर्थिक अतिसम्पन्नता प्राप्त कऽ कऽ अनेक 
क्रूर आततायी आक्रमणकारीक शिकार सेहो बनैत 
रहल अछि। मुदा एहि धराखण्ड पर एहनो मनुक्खक 
वर्ग छल जे अपना देशमे, अपना क्षेत्रमे, अपना धर्ममे 
उत्पीड़न ओ प्रताड़णासँ त्रस्त रहल करथि आ हुनक 
देशक राजनीति ओ प्राजनीतिक भाग्य बदललासँ 
जिनकालोकनिक जीवन-यापन अपना देश्मे असंभव 
बनि जाइत छल; सत्ताक नब प्रतिष्ठानक मान्यताक 
अनुरूप विरोध करबालेल हिनकालोकनिके  कोनो आन 
भू-प्रदेशक शरण लेबाक अतिरिक्त कोनहु  विकल्प 
रहल नहि करैत छलनि। तखन ओलोकनि भारत 
आबि बसैथ रहथि। धार्मिक सहिष्णुता ओ सामाजिक 
विविधताक अपन  पुरान परंपराक संग भारत एहन  
वर्गक लेल गंतव्य बनल रहल, शरणस्थली बनल रहल।

एकम् सत् विप्राः बहुदा बदन्ति
ऋग्वेदक इएह उक्ति वास्तवमे एहि समाजक 

निस्सीम सहिष्णुता आ विशाल पंथ निरपेक्षताक आधार 
बनि गेलैक। भारतीय बहुलवादके  स्थायी बनाबयवला 
तथ्य ई छैक  जे एतुक्का दर्शन व्यवस्था प्रदान करैत 
छै जे मानव एकताके धार्मिक लोकाचारमे सन्निहित कऽ 
रखने रहय आ प्रत्येक व्यक्तिक आत्माके सर्वोच्चसत्ता 
परम-आत्माक शरणमे, अपन प्रतिभा आ क्षमताक 
अनुकूल माध्यमसँ, पहुंचबाक अधिकारक स्वीकृति 
रहैक। जँ स्वामी विवेकानंदक शब्दमे दोहराबी तँ कहब 
— “... हमरा एहन  धर्मसँ संबंधित होयबा पर गर्व अछि 
जे  दुनिञाके सहिष्णुता आओर सार्वभौमिक स्वीकृति 
दुहू सिखौलक। हमरालोकनि  खाली सार्वभौमिक 
सहिष्णुतामे विश्वासेटा नहि  करैत छी, अपितु 
सभधर्मके सत्य मानल करैत छी। हमरा एहन राष्ट्रसँ 
होयबा पर गर्व अछि, जे  सभ धर्म आ पृथ्वीक सभ 
राष्ट्रक उत्पीड़ित तथा शरणार्थी जन के आश्रय देलक 
अछि। हमरा अपनेलोकनि के ई बतबैत गर्व भऽ रहल 
अछि जे हमरालोकनि  अपन अंकमे ईस्राएलीलोकनिक 
के शुद्धतम अवशेष के  एकट्ठा कऽ रखने छी। ई लोकनि 
भारत ओहि कालमे अयलाह,  हमारा संग शरण लेलनि, 
जाहिकालमे हुनक पवित्र मंदिर रोमन अत्याचार द्वारा 
टुकड़ा-टुकडाकऽ छिन्न-भिन्न कऽ देल गेल रहय। हमरा 
ओहि धर्म सँ संबंधित होयबा पर गर्व अछि जे जरथुस्त्र 
मताबलम्वी  के आश्रय देलक अछि आ आइओ भव्य 
पारसी राष्ट्रक अवशेष संपोषित भऽ रहल अछि।”

मुदा कथानक स्वामी विवेकानन्दक उक्तहि पर नहि 
विलमल। ईस्राएली आ पारसीक अतिरिक्त एक आओर 
प्रताड़ित मानव समूह  अपन जीवन ओ सम्मानक रक्षार्थ 
भारतक दीस डेग उठा देने रहथि। आ ई लोकनि रहथि 
आन केओ नहि स्वयं पैगंबर हजरत मोहम्मदक वंशज, 
जनिका बानू फातिमाक नामे जानल  जाइत रहय तथा 
हुनकर  समर्थकगण। हिनकालोकनि के 680 ईस्वीमे 
कर्बलाक दुखद घटनाक बाद गंभीर उत्पीड़नक शिकार 
होमऽ पर विवश कऽ देल गेल रहय। नौअम शताब्दीक 
अरब इतिहासकार तबरी हिनकलोकनिक प्रति बर्बता, 
क्रूर अमानुषिकता,  हत्या, बलात्कार ओ मौखिक 
अपमानक जे विवरण प्रस्तुत कयने छथि ताहिसँ 
अखनहु पाठक सिहरि  उठैत छथि। बुझल जा सकैत 
छैक जे नब संस्थापित राज्यक नबका शासक द्वारा 
हजरत पैगंबर घरानाक — (अहल अल-बैत)  — 
संग एहन अमानुषिक व्यवहार कयनिहार समाज कते 
कठोर आ निर्दय रहल होयत।

बानो फातिमाक  उत्पीड़न 300 वर्ष सँ अधिक 

काल धरि चलैत रहल । जान बचयबालेल  ओलोकनि  
ईरान, मध्य एशिया पड़ा गेलाह। आ अंतमे एहिमे 
अधिकांशलोक भारतमे आबि बसि गेलाह आ भारतके 
अपन घर बनालेलनि। 

पंजाबक समानामे दरगाह छैक । 1200 वर्ष पुरान 
एहि दरगाहके दक्षिण एशियाक सभसँ प्राचीन दरगाह 
मानल जाइ छै। एतहि इस्लामक पैगम्बरक जमाए 
हजरत अलीक पड़पोता  इमाम सैय्यद मशहद अलीक 
कब्र अछि। मुस्लिम इतिहासकारलोकनिक कथन छनि 
जखन सुन्नी खलीफा पैगम्बरक वंशजलोकनिक नाम-
निशान मिटयबापर तुलल रहथि आ हजरत अलीक 
लगातार सात इमामक प्राण लऽ लेलनि तँ आठम इमाम 
मूसा रज़ा पुत्रके पत्नी सहित भारत पठा देने रहथि।

कहल जाइत छैक जे जखन मशहद अली अपन 
प्राण बचा तुर्की सँ भारत आयल रहथि तँ शाही वंशक 
ब्राह्मण राजा अजय पाल हुनका शरण देलनि, जागीर 
देलनि आ रक्षाकरबाक वचन देलनि।

प्रायः दू दशक पूर्व पाकिस्तानी उच्चतम न्यायालयक 
न्यायाधीश आमीर अली जियारत करय एतय आयल 
रहथि। तखन एहि सभ गपक पत्र पत्रिकामे खूब चर्च 
भेल रहए। पंजाब सरकार एहि स्थल के धार्मिक-स्थान 
घोषित कऽ रखने अछि।

आइ अरब प्रायद्वीपमे फातिमा बेगमक वंशज 
होयबाक दावा कएनिहार भरिसके केओ केओ छथि 
ओतहि भारतमे भरिसक्के कोनो शहर हयत जतय सैयद 
परिवार नहि भेटताह।

एहन कोनो गप नहि रहैक जे भारतीय संस्कृतिमे 
मत- भिन्नता नहि रहैक। मत भिन्नता रहैक आ से खूब 
रहैक। आधुनाकालीन वामपंथीलोकनिके भनहि ई बुझल 
होनि जे वामपंथी विचारधाराक इजाद सोवियत क्रान्तिक 
गर्भसँ भेल आ ई अधुनिक प्रगतिवादी विचारधारा छै। 
तँ ई हुनक अल्पज्ञानक द्योतक अछि।  भारतीय दर्शनक 
परम्परामे जतेक प्राचीन आस्तिक दर्शन छैक, ततबहि 
पुरान नास्तिक दर्शन छैक।

यावज्जीवेत्सुखं जीवेत् ऋणं कृत्वा घृतं पिबेत् ।
भस्मीभूतस्य     देहस्य   पुनरागमनं        कुतः ।।
आदिक कथनहार चार्वाक के कहियो समाजक 

अनादर वा हिंसाक शिकार नहि होमऽ पड़ल रहनि। 
शुक्राचार्य के आचार्य बृहस्पति सँ कनेको कम मान 
समाजमे नहि भेटल रहनि। आदिकवि अपन रचनामे 
समाजमे वामपंथी विचारधाराक उपस्थितिक वर्णन 
वाल्मीकि रामायण अयोध्या कांड सर्ग 108 मे तेहन 
सचित्र रूपमे कऽ गेल छथि जतऽ धरि अधुनायुगक 
तथाकथित प्रगतिशील लेखकगण पहुँचसकबामे सक्षम 

छथि वा नहि से कहि नहि। मुदा रामक  शालीनता सँ 
देल गेल समाधानसँ प्रतिपादक ऋषि जवालिक मुह बन्द 
भऽ जाइत छनि।

समाजक शान्त-बौद्धिक संघर्ष विक्षुब्ध तखन 
भऽ उठल रहय जखन भारतमे एगारहम शताब्दी सँ 
प्रारंभ होमऽवला तुर्क ओ अफगान शासकलोकनि द्वारा 
चलयवला धार्मिक जनसंहारक कुकृत्य, जे सत्रहम 
शताब्दीमे मराठायुगक प्रारंभ धरि चलैत रहल ताहि 
समानान्तरक धार्मिक-जनसंहार ने तँ घटित भेल आ 
ने कतहु कोनो उल्लेख भेल। धार्मिक जनसंहार ब्रिटिश 
शासनकालमे सेहो नहि भेल।

एहि मुस्लिम मुल्लालोकनिक धार्मिक कट्टरता ओ 
कूप मंडूपीय ज्ञान जे हुनक पोथीक ‘कुरान’क बाहर 
कोनहु सत्य छैके नहि हिनकालोकनि के पराकाष्ठाक 
असहिष्णु बना कऽ रखने रहय। ई हम नहि कहैत छी 
। दस्तावेज साखी छैक जे ब्रिटिश शासन कालमे  
1882ई. मे एजुकेशन कमीशन ऑफ दी लेजिस्लेटिव 
काउन्सिलक समक्ष मुसलिम समाजक समक्ष सर 
सैयद अहमद खाँ उपस्थित भेल रहथि। ओ आयोगके 
बतौलनि जे  1824ई. मे जखन  सरकार कलकत्तामे 
संस्कृत कॉलेज शुरू करबाक निर्णय कयने रहय, 
तँ हिंदू नेतालोकनि   राममोहन रायक  नेतृत्वमे मांग 
कयलनि जे ओलोकनि संस्कृत कॉलेज नहि अपितु 
अंग्रेजी कॉलेजक स्थापना चाहैत छथि। एकर विपरीत, 
1835ई. मे, जखन मुसलमा मौलवीगण के पता 
चललजे   सरकार सभ स्कूलमे अंग्रेजी शिक्षण शुरू 
करबाक सोचि रहल अछि तँ ईलोकनि एकरा रोकबाक 
लेल कलकत्ताक 8,000 मौलवी द्वारा हस्ताक्षरित एक 
आवेदन प्रस्तुत कएलनि।

 ईलोकनि  शिक्षाक नब प्रणालीक पुरजोर विरोध 
कयने रहथि। हुनकरलोकनिक कुतर्क रहय जे  अंग्रेजीमे 
पढ़ाओल जायवला  दर्शन आ तर्क इस्लामक सिद्धांतसँ 
एकदम भिन्न छैक। ओलोकनि अंग्रेजीक अध्ययनके  
ईसाई धर्म के अंगीकरण सँ तनिके न्यून रहैक। 
आगाँ चलि, मुसलमानक बीच ज्ञानक प्रसारक लेल 
समिति शुरू करबाकाल, सैयद अहमद कहलनि, ई 
अतिअफसोचक गप छैक जे  मुसलमान अपन धर्म के 
एतेक महान आ प्रबुद्ध मानैत छथि, ओ एतेक कमजोर 
अछि जे पश्चिमी साहित्यक ओ विज्ञानक अध्ययन 
मात्रसँ खतरामे पड़ि गेल रहय।

वर्तमान भारतक सभसँ पैघ विडम्बनाए कहल 
जयतैक एहन स्वच्छ पृष्ठभूमि लाक बादो किछु ओहि 
विकृत मानसिकताक पोषकलोकनि भारतके ‘असहिष्णु’ 
घोषित करबासँ कनेको रोच नहि रखैत छथि।

भारत : अति सहिष्णु राष्ट्र

मिथिला-मैथिली आंदोलन, अनशन आ 
उपास कतेको बेर फुइसक आश्वासनक 
बलि चढि गेल अछि। कहबाक तात्पर्य ई 
नहिं अछि जे ओ आँदोलनी सब सुच्चा 
नहिं छैथि।आ कि एखनहुं ओ सुच्चा नहिं 
रहलाह अछि। मुदा ई बात सत्य थिक,जे 
सहयोग, योजना आ कि सतर्कताक 
अभावक चलैत एखन धरि हमरा सभकें 
मनोनुकूल परिणाम नहिं भेट सकल 
अछि। मुदा,एखन एहि ठाम,एहि विषय 
पर चर्चाक संदर्भ किछु आर अछि। 
कारण ई जे हमरा मोन परैत अछि जे 
किछु मास पूर्व लगभग अठारह फरवरी 
कऽ दिल्ली मे अनशन शुरू भेल छल 
आ बीस फरवरी २०२२ के दिन समाप्त 
भेल छल। जखन कि शिक्षा मंत्रीक 
मैथिलीक खिलाफ देल गेल बयानक 
विरुद्ध आ अन्यान्य मुद्दा पर अनशन 
भेल रहय। स्मरण अछि जे अनशन 
अठारह फरवरी कऽ शुरू भेल छल जंतर 
मंतर पर। तखन ओतय भोरे भोर हम 
पहुंचल रही, तऽ देखय छी जे मात्र दू 
टा अनशनकारी जंतर मंतर पर उपस्थित 
छलाह।एकटा रत्नेश्वर झा आ दोसर 
बलराम झा ।ई दुनू गोटे केर अतिरिक्त 
हम तेसर रही। एहन संजोग रहय जे 
ओहि दिन हमहूं भोर में व्यस्त नहिं रही। 
तैं भोरे भोर पहुंच सकलहुं।

मुकेश आनन्द
अधिवक्ता, उच्चतम न्यायालय

एक नजरि आजुक इतिहास पर (5 जून)
{मुगल साम्राज्यक शासक औरंगजेब 

1659 में आधिकारिक रूप सॅ 
दिल्लीक गद्दी पर बैठल।

{महान वैज्ञानिक आइजक न्यूटन 
1661 में कैम्ब्रिज केॅ ट्रिनिटी 
कॉलेज में दाखिला लेलक।

{मुस्तफा 1664 क द्वितीय तुर्की ‘क 
सुल्तान बनल।

{बेंजामिन फ्रेंकलिन  ई दर्शाबय  केॅ 
लेल 1752 में पहिल बेर पतंग 
उड़ौलक  कि बिजली विद्युतक 
एक स्त्रोत अछि।

{ग्रीकक स्वतंत्रताक लड़ाई केॅ दौरान 
तुर्कों द्वारा एक्रोपोलिस आ एथेंस 
पर 1827 में कब्जा कयल गेल।

{अमरिका में फिलाडेल्फिया आओर 
बाल्टीमोर केॅ बीच 1846 में 
टेलीग्राफ लाइनक शुरुआत 
होयल।

{अमरिका केॅ सेन फ्रांसिस्को में 
पैसिफिक स्टॉक एक्सचेंजक 
शुरुआत 1875 में होयल।

{बॉम्बे (आब मुंबई) में 1882 क 
तूफान आ बाढ़ि  सॅ करीब एक 
लाख लोकक  मौत।

{अमरिकी नौसेना  क्यूबा पर 1912 
में तेसर बेर हमला कयलक।

{डेनमार्क  1915 क अपन संविधान 
में संशोधन क महिला सभ केॅ  
वोटक अधिकार देलक।

{अर्नेस्ट एलेक्जेंडरसन  1924 
में अटलांटिक महासागर केॅ पार 
पहिल फैक्स भेजलक।

{अमरिका  1942 में बुल्गारिया, 
हंगरी तथा रोमानिया केॅ खिलाफ 
युद्धक घोषणा कयलक।

{डेनमार्क में 1953 क नव  संविधान 
अंगीकार कयल गेल।

{इजरायल 1967 क मिस्र पर हमला 
क ओकर करीब चारि सौ लड़ाकू 
विमान नष्ट क देलक।

{अमरीका केॅ शहर लॉस एंजेलस 
केॅ एक होटल में मशहूर अमरीकी 
सांसद रॉबर्ट कैनडी केॅ ऊपर 1968 
में जानलेवा हमला होयल छल।

{विश्व पर्यावरण दिवसक शुरुआत 
1972 में संयुक्त राष्ट्र महासभा 
द्वारा आयोजित विश्व पर्यावरण 
सम्मेलन सॅ होयल।

{ऐपल ऐपल II कम्प्यूटर 1977 क 
पेश कयलक।

{ऑपरेशन ब्लू स्टार केॅ तहत सिखों 
केॅ धर्म स्थल पंजाब केॅ अमृतसर 
केॅ स्वर्ण मंदिर में भारतीय सेना  
1984 प्रवेश कयलक।

{सोवियत संघ केॅ अंतिम राष्ट्रपति 
मिखाइल गोर्बाचोव केॅ 1990 
क नोबेल शांति पुरस्कार सॅ 
सम्मानित कयल गेल।

{शाही हत्याकांड जांच आयोग केॅ 
एक सदस्य माधवन केॅ इस्तीफ़ा 
सॅ नेपाल में शाही परिवारक 
जांचक कार्य 2001 में अवरुद्ध 
कयलक ।

{भारतक सीमा पर साझा गश्त केॅ 
प्रस्ताव केॅ पाकिस्तान  2002 में 
खारिज कयलक।

{ताइवान अपन पहिल क्रूज 
मिसाइलक 2005 में सफल 
परीक्षण कयलक।

{अमरिका भारत व चीन केॅ 2008 
क निगरानी सूची में डाललक।

{नवाज शरीफ 2013 में पाकिस्तान 
केॅ प्रधानमंत्री बनलनि।

{सबसॅ भारी रॉकेट “जीएसएलवी 
मार्क-3 डी-1” क 2017 में 
सफल प्रक्षेपण।

जन्म दिवस :
{उत्तर प्रदेश राज्य केॅ 21म मुख्यमंत्री 

योगी आदित्यनाथक जन्म 1972 
में होयल।

{भारत केॅ प्रसिद्ध टेनिस प्रशिक्षक 
आ पूर्व टेनिस खिलाड़ी रमेश 
कृष्णनक जन्म 1961 में होयल।

{ज्ञानपीठ पुरस्कार सॅ सम्मानित 
मलयाली भाषा केॅ  प्रसिद्ध 
साहित्यकार, गोविंद शंकर 
कुरुपक जन्म 1901 में होयल।

{भारत में ‘ट्रेड यूनियन आंदोलन’ 
केॅ जन्मदाता एन. एम. जोशीक 
जन्म 1879 में होयल।

निधन दिवस :
{अमरीकी लेखक ओ. हेनरी’क 

निधन 1910 में होयल।
{प्रतिभाशाली ग़ज़ल आ गीत गायक 

मास्टर मदनक निधन 1942 में 
होयल।

{ईरान केॅ धार्मिक नेता अयातुल्लाह 
रोहेल्लाह खुमैनीक देहांत 1989 
में होयल।

{विश्व पर्यावरण दिवस
संकलन : शोभा झा पटना।

आम जनता मतदान करैत 
अछि, जे प्रदेशमे कानूनक राज 
स्थापित होयत, नीक आ ईमानदार 
सरकारक गठन होयत, प्रदेशमे 
रोजी रोजगार लेल उद्योग धंधा 
स्थापित होयत, मुदा पछिला 
तीस - चालीस वर्षसँ प्रदेशमें 
कोनो तेहेन प्रयास नहि भेल। जेहो 
किछु उद्योग स्थापित छल सेहो 
बंद भेल। परिणामस्वरूप प्रदेशक 
युवावर्ग अप्पन जीवन यापन लेल 
आन आन राज्य दिस पलायन 
करैत गेलाह। हर कार्य लेल 
सरकार जिम्मेदार त’ अछि, संगहि 
आम जनताक सेहो कर्तव्य बनैत 
अछि जे प्रदेशमे कोना उद्योग 
स्थापित हो, आम युवावर्गके 
कोना रोजगारक साधन प्रदेशहिमें 
उपलब्ध कराओल जाए।

की अनशन पर छथि मथैिली ?

5 पेनी स्टॉक जे निवेशक के क’ रहल मालामाल, पांच 
मास मे 1 लाख के बना देलक 28 लाख टाका
नई दिल्ली | आइ हम अहाँ के पांच 
एहन पेनी स्टॉक्स के बारे मे बता 
रहलहुं अछि जे महज पांच मास मे 
अपना निवेशक सभके मालामाल 
करबाक काज कएलक अछि। 
एसीई ईक्विटी के आंकड़ा के 
अनुसार, एखन तक लगभग 30 
पेनी शेयर निवेशक के मल्टीबैगर 
रिटर्न देलक अछि। एहि मे सँ 
आधा दर्जन शेयर एहन अछि जे 
पछिला पांच मास मे 600 प्रतिशत 
सँ बेसी चढ़ल अछि। बता दी जे 
पेनी शेयर के कैटेगरी मे ओ स्टॉक 
आबैत अछि जाहि शेयर के कीमत 
सिंगल डिजिट वा 10 टाका सँ कम 
अछि। आउ जानैत छी एहि स्टॉक्स 
के बारे मे-
बीएलएस इंफोटेक 
लिमिटेड: 

बीएलएस इंफोटेक लिमिटेड 
के शेयर वाईटीडी मे 66 पैसा सँ 
बढ़िकए 5.11 टाका पर पहुंच गेल। 
एहि दौरान ई अपना निवेशक के 
674.24% के रिटर्न देलक अछि। 
यानी एहि साल जे कोनो निवेशक 

एहि शेयर मे 1 लाख टाका लगौने 
रहैत हुनका 7.74 लाख टाकाक 
लाभ होइत।
हेमांग रिसोर्सेज: 

मेटल मर्चेंट फर्म हेमांग रिसोर्सेज 
के शेयर वाईटीडी मे 3.12 टाका सँ 
बढ़िकए 47.30 टाका पर पहुंच गेल। 

एहि दौरान ई शेयर 1,416.03% के 
रिटर्न देलक अछि। यानी जँ निवेशक 
एहि शेयर मे 3.12 टाकाक हिसाब सँ 
एक लाख टाका लगौने रहैत तँ आइ 
ई रकम 15.16 लाख टाका होइत।
गैलोप्स इंटरप्राइज:

 गैलोप्स इंटरप्राइज के शेयर 

एहि साल 3 जनवरी सँ एखन तक 
1,094.56% के रिटर्न द’ चुकल 
अछि। एहि दौरान ई शेयर 4.78 
टाका सँ बढ़िकए 57.10 टाका पर 
पहुंच गेल अछि। यानी जँ निवेशक 
एहि शेयर मे 4.78 टाकाक हिसाब 
सँ एक लाख टाका लगौने रहैत तँ 
आइ ई रकम 11.94 लाख टाका 

होइत।
एलायंस इंटेग्रेटेड 
मेटालिक्स लिमिटेड:

एलायंस इंटेग्रटेड मेटालिक्स 
लिमिटेड के शेयर एहि साल 2.84 
टाका सँ बढ़िकए 29.30 टाका 
पर पहुंच गेल। एहि दौरान ई शेयर 
931.69% के रिटर्न देलक अछि। 
यानी एहि साल जे कोनो निवेशक 
एहि शेयर मे 1 लाख टाका लगौने 
रहैत हुनका 10.31 लाख टाकाक 
लाभ होइत।
केसर कॉर्पोरेशन:

 प्रिटिंग सॉल्यूशन कंपनी कैसर 
कॉर्पोरेशन के शेयर एहि साल 
2022 मे एखन तक 2,756.16 
प्रतिशतक रिटर्न देलक अछि। 3 
जनवरी (सालक पहिल कारोबारी 
दिन) के ई शेयर 2.92 टाका पर 
छल जे आब बढ़िकए 83.40 
टाकाक भ’ गेल। यानी एहि साल 
जे कोनो निवेशक एहि शेयर मे 1 
लाख टाका लगौने रहैत तँ हुनका 
28.56 लाख टाकाक लाभ होइत।

शेयर बाजार मे दू दिनक गिरावट पर विराम, 
रिलायंस के नेतृत्व मे सेंसेक्स 437 अंक चढ़ल

मुंबई | समदिया

शेयर बाजार मे पछिला दू दिन सँ 
जारी गिरावट पर बृहस्पति के विराम 
लागि गेल आ बीएसई सेंसेक्स 437 
अंक के लाभक संग बंद भेल। 
सूचकांक मे मजबूत हिस्सेदारी 
राखएवला रिलायंस इंडस्ट्रीज मे 
जोरदार लिवाली तथा कांच तेलक 
दाम मे नरमी सँ बाजार बढ़त मे 
रहल। कारोबारी के अनुसार हालांकि 
रुपैया के विनिमय दर मे गिरावट 
आ विदेशी संस्थागत निवेशक के 
पूंजी निकासी जारी रहए सँ लाभ 
पर अंकुश लागल। तीस शेयर 
पर आधारित बीएसई सेंसेक्स के 
शुरूआत हल्लुक रहल। 

लेकिन बाद मे एहि मे तेजी 
आएल आ अंत मे 436.94 अंक 
यानी 0.79 प्रतिशत उछलि क’ 
55,818.11 अंक पर बंद भेल। 
नेशनल स्टॉक एक्सचेंज के निफ्टी 
सेहो 105.25 अंक यानी 0.64 
प्रतिशतक बढ़त के संग 16,628 
अंक पर बंद भेल। बाजारक तेजी 
मे रिलायंस इंडस्ट्रीज के महत्वपूर्ण 
योगदान रहल। कंपनी के शेयर 
3.51 प्रतिशत चढ़ल। एकर 

अलावा बजाज फिनसर्व, सन 
फार्मा, एचसीएल टेक्नोलॉजीज, 
टीसीएस, इन्फोसिस, एशियन पेंट्स 
आ टाटा स्टील प्रमुख रूप सँ लाभ 
मे रहल। दोसर दिस, नुकसान मे 
रहएवला शेयर मे एचडीएफसी 
लि., एचडीएफसी बैंक, हिंदुस्तान 
यूनिलीवर, पावरग्रिड, कोटक बैंक, 
आईसीआईसीआई बैंक, महिंद्रा एंड 
महिंद्रा, एल एंड टी, मारुति तथा 
टेक महिंद्रा शामिल अछि। जियोजीत 
फाइनेंशियल सर्विसेज के शोध प्रमुख 
विनोद नायर कहलनि, ‘‘जीएसटी 
संग्रह आ पीएमआई जेहन महत्वपूर्ण 
आंकड़ा बढ़िया रहल अछि।

कांच तेलक कीमत मे आएल 
किछु गिरावट सँ सेहो घरेलू बाजार 
के समर्थन भेटल। ’’ ओ कहलनि, 
‘‘हालांकि बहुत किछु भारत आ 
अमेरिका मे केंद्रीय बैंकक नीति पर 
निर्भर करत। एकर घोषणा अगिला 
दू सप्ताह मे कएल जाएत।’’ बीएसई 
मे छोटी कंपनी (स्मॉलकैप) के 
सूचकांक 0.6 प्रतिशत चढ़ल जखन 
कि मझिला कंपनी (मिडकैप) 
के सूचकांक 0.04 प्रतिशत नीचा 
आएल। कोटक सिक्योरिटीज लि. के 
श्रीकांत चौहान कहलनि, ‘‘हल्लुक 

शुरूआत के बाद बाजार मे उछाल 
आएल। मुख्य रूप सँ हाल मे 
गिरावट वला आईटी तथा तेल एवं 
गैस शेयर मे लिवाली सँ बाजार के 
मजबूती भेटल। भारतीय बाजार के 
प्रदर्शन एशिया के अन्य बाजारक 
तुलना मे बेहतर रहल।’’ मानक ब्रेंट 
क्रूड 2.21 प्रतिशत घटिकए 113.7 
डॉलर प्रति बैरल पहुंचबाक संग 
वैश्विक बाजार मे मिलल-जुलल 
रुख रहल। एहन रिपोर्ट अछि जे 
सऊदी अरब रूसी तेल पर पश्चिमी 
देशक पाबंदी के कारण पैदा भेल 
कमी के पूरा करबाक लेल आपूर्ति 
बढ़ाबए हेतु तैयार अछि। 

एशिया के अन्य बाजार मे जापान 
के निक्की, हांगकांग के हैंगसेंग आ 
दक्षिण कोरिया के कॉस्पी नुकसान मे 
जखन कि चीनक शंघाई कंपोजिट 
बढ़त मे रहल। यूरोप के प्रमुख बाजार 
मे दूपहर के कारोबार मे तेजी के रुख 
छल। अमेरिकी डॉलर के मुकाबिला 
रुपैया के विनिमय दर 10 पैसा 
टूटिकए 77.60 (अस्थायी) पर 
पहुंच ऐल। शेयर बाजारक आंकड़ा 
के अनुसार, विदेशी संस्थागत 
निवेशक बुध के 1,930.16 करोड़ 
टाका मूल्यक शेयर बेचलक।

चांदी मे निवेश बेहतर रिटर्न द’ सकैत अछि : गोल्ड-सिल्वर रेश्यो 
83 पार, 85 हजार टाका तक जा सकैत अछि चांदी के कीमत
मुंबई | सोना के कीमत चांदी केर 
तुलना मे एहि समय बहुत बेसी 
अछि। गोल्ड सिल्वर रेश्यो फिलहाल 
83 के पार अछि। जानकारक मानू 
तँ एना मे चांदी मे निवेश बढ़त आ 
सफेद धातु के कीमत सालभरि मे 
85 हजार टाका प्रति किलो तक जा 
सकैत अछि। शुक्र के आईबीजेए पर 
चांदी के दाम 62,788 टाका प्रति 
किलो छल।
गोल्ड सिल्वर रेश्यो कम 
भेल

गोल्ड सिल्वर रेश्यो बतबैत 
अछि जे एक औंस सोना सँ कतेक 
चांदी के खरीदारी कएल जा सकैत 
अछि। रेश्यो बेसी हेबाक अर्थ अछि 
जे सोना के कीमत बेसी अछि, 
जखन कि रेश्यो कम हेबाक मतलब 
अछि चांदी महंग अछि। गोल्ड 
सिल्वर रेश्यो 62 के आस-पास 
रहैत अछि, जे कि एहि समय 83 सँ 
ऊपर अछि। जकर मतलब अछि कि 
1 औंस गोल्ड खरीदबाक लेल 83 
औंस चांदी चाही।

केडिया एडवाइजरी के डायरेक्टर 
अजय केडिया के कहब अछि, 
बीतल 12 मई के गोल्ड-सिल्वर 
रेश्यो एहि सालक उच्चतम स्तर 89 

पर छल, जे आब घटिकए 83.64 
पर आबि गेल अछि। एकर मतलब 
अछि चांदी के दाम बढ़ि रहल अछि। 
ई तेजी एखव जारी रहत। एहि चलते 
साल भरि मे चांदी 85,000 टाका 
प्रति किलो तक जा सकैत अछि। 

सिल्वर इंस्टीट्यूट के रिपोर्टक 
अनुसार, चांदी के दाम बढ़बाक 
कतेको कारण अछि। सोना केर 
ऊंच कीमत के चलते लोक निवेश 

के लेल चांदी दिस रुख क’ रहल 
अछि। स्टर्लिंग सिल्वर आ गोल्ड 
प्लेटेड सिल्वर ज्वेलरी के डिमांड 
बढ़ि गेल अछि। चांदी के वैश्विक 
मांग एहि साल 34,750 टन के 
रिकॉर्ड पर पहुंचबाक उम्मीद अछि। 
ज्वेलरी डिमांड मे 11%, जखन कि 
चांदी के सामानक मांग मे 23% ग्रोथ 
के अनुमान अछि।

एकर अलावा, सोलर, 

इलेक्ट्रिकल आ इलेक्ट्रॉनिक मांग मे 
12% के बढ़ोतरीक अनुमान अछि। 
जखन कि चांदी के माइनिंग एक 
दशक सँ लगभग स्थिर अछि। जेम्स 
एंड ज्वेलरी डोमेस्टिक काउंसिल 
के सदस्य हेमंत गुप्ता कहैत छथि, 
भारत मे सेहो सिल्वर के आउटलुक 
काफी बढ़िया अछि। सिल्वर ज्वेलरी 
मे सेहो डिमांड बीतल किछु साल मे 
40% सँ बेसी बढ़ि चुकल अछि। 

कीमत मे सेहो आगूओ लगातार 
बढ़ोतरी होयत।

केडिया एडवाइजरी के डायरेक्टर 
अजय केडिया के कहब अछि जे 
सालभरि के बात करब तँ चांदी 
अंडर परफॉर्म कएलक अछि, लेकिन 
आब एहि मे तेजी आबि रहल अछि। 
एकर कारण अछि जे गोल्ड महंग 
होमए सँ ज्वेलरी सेक्टर मे सिल्वर 
के डिमांड बढ़ल अछि। संगहि एकर 
इंडस्ट्रियल डिमांड सेहो लगातार बढ़ि 
रहल अछि। सालभरि मे चांदी 85 
सँ 90 हजारक आंकड़ा छूबि सकैत 
अछि।
एक दशक मे सिल्वर 
अंडरपरफॉर्म कएलक

{2022 मे फिजिकल सिल्वर 
डिमांड 13% बढ़िकए 7 सालक 
उच्चतम स्तर पर पहुंचबाक उम्मीद 
अछि।

{पछिला एक दशक सँ 
सिल्वरक माइनिंग स्थिर रहल अछि, 
2019 सँ पहिने 4 साल तक माइनिंग 
मे गिरावट छल।

{बीतल एक दशक सँ सिल्वर 
अंडर परफॉर्म क’ रहल अछि आ 
एकर कीमत मे बहुत बढ़ोतरी नहि 
भेल अछि।

₹99 पर पहुंच सकैत अछि राकेश झुनझुनवाला 
के पोर्टफोलियो मे शामिल ई स्टॉक
नई दिल्ली | शेयर बाजार मे बिकवाली 
के दौरान फेडरल बैंक के शेयर केर 
कीमत 86 सँ नीचा के चार्ट पैटर्न 
पर ब्रेकडाउन देलक अछि। हालांकि, 
राकेश झुनझुनवाला समर्थित बैंकिंग 
स्टॉक शीघ्रहि ठीक भ’ गेल आ 
90 के स्तर सँ ऊपर रहए मे सफल 
रहल। आब फेडरल बैंकक शेयर ₹93 
के स्तर तक चलि गेल छल, जे कि 
एकर 200 दिनक ईएमए (मूविंग 
एवरेज) अछि।
फेडरल बैंक मे राकेश 
झुनझुनवाला के हिस्सेदारी

क्यू4एफवाई22 के लेल फेडरल 
बैंकक शेयरहोल्डिंग पैटर्न के 
अनुसार, राकेश झुनझुनवाला आ 
रेखा झुनझुनवाला लग संयुक्त रूप 
सँ 2.10 करोड़ फेडरल बैंकक शेयर 
वा कंपनी मे 1.01 प्रतिशत हिस्सेदारी 
अछि। जखन कि व्यक्तिगत क्षमता 
सँ बिग बुल लग बैंकिंग कंपनी मे 
5,47,21,060 शेयर वा 2.64 
प्रतिशत हिस्सेदारी अछि। यानी 
झुनझुनवाला दंपतिक बैंकिंग कंपनी 
मे 3.65 प्रतिशत हिस्सेदारी अछि।
की कहैत छथि मार्केट 
एक्सपर्ट

शेयर बाजार के जानकारक 

अनुसार, फेडरल बैंकक शेयर 
के कीमत हालक गिरावट सँ 50 
प्रतिशत रिट्रेसमेंट स्तर पर अछि। 
जँ स्टॉक सोम के सत्र मे वा निकट 
अवधि मे ₹90 सँ ऊपर बनल रहैत 
अछि, तँ ई ₹99 के स्तर तक जा 
सकैत अछि। फेडरल बैंकक शेयर 
प्राइस आउटलुक पर बाजैत मेहुल 
कोठारी एवीपी-आनंद राठी कहलनि, 
“फेडरल बैंकक स्टॉक मई 2022 
के मास मे 86 अंक सँ नीचा के 
ब्रेकडाउन कएलक। एकर बाद हम 

काउंटर मे ₹93 दिस तेज रिकवरी 
देखलहुं। हालहि मे स्टॉक ₹93 के 
निशान सँ वापस लौटल, जे कि एकर 
200 दिनक ईएमए के स्थान छल 
आ पछिला गिरावट के 50 प्रतिशत 
रिट्रेसमेंट सेहो छल। एहि प्रकार 
आबएवला सत्रक लेल, केवल 93 
सँ ऊपर के चाल स्टॉक के आगूक 
वसूली के लेल सुदृढ़ करत। ई ₹95 
सँ ₹99 के स्तर तक जा सकैत अछि। 
एहि के ₹86 ₹83 के स्तर पर स्टॉप 
लॉस मे खरीदल जा सकैत अछि।”

रेस्तरां खानपान के बिल मे नहि 
जोड़ि सकैत छी सेवा शुल्क ः गोयल
नयी दिल्ली | केंद्रीय खाद्य एवं 
उपभोक्ता मामिला के मंत्री पीयूष 
गोयल शुक्र के स्पष्ट तौर पर 
कहलनि जे रेस्तरां खानपान के बिल 
मे सेवा शुल्क नहि जोड़ि सकैत छी 
लेकिन उपभोक्ता चाहथि तँ अपना 
दिस सँ टिप द’ सकैत छथि।

गोयल कहलनि जे जँ रेस्तरां 
मालिक अपना कर्मचारी सभके 
बेसी वेतन देमए चाहैत छथि तँ ओ 
खानपान उत्पाद के ‘मेनू कार्ड’ मे दर 
बढ़एबाक लेल आजाद छथि। एकर 
कारण ई अछि जे देश मे खानपान 
के कीमत पर कोनो नियंत्रण नहि 
अछि। हालांकि ओ रेस्तरां मालिकक 
ओहि आशंका के खारिज क’ देलनि 
कि सेवा शुल्क हटाओल जएबाक 
स्थिति मे हुनका घाटा होमए लागत।

उपभोक्ता मामिला के मंत्रालय 
बृहस्पति के रेस्तरां संगठन एवं 
उपभोक्ता समूहक प्रतिनिधि के संग 
एक बैठक के बाद कहने छल कि 
खानपान के बिल मे सेवा शुल्क 

लगाबए सँ रेस्तरां के रोकबाक लेल 
सरकार शीघ्रहि एक कानून ल’क’ 
आएत। मंत्रालय उपभोक्ता सँ सेवा 
शुल्कक वसूली के अनुचित बतौलक 

अछि। एहि बारे मे पूछल जएबा पर 
गोयल कहलनि, रेस्तरां कोनो बिल 
मे अलग सँ सेवा शुल्क नहि जोड़ि 
सकैत अछि। जँ अहाँ के लगैत अछि 

जे कर्मचारी सभके किछु बेसी लाभ 
देबाक अछि तँ अहाँ हुनकर बोझ 
उपभोक्ता पर नहि द’ सकैत छी।

अहाँ चाही तँ खानपान उत्पादक 

दर बढ़ा सकैत छी। ओ कहलनि जे 
सरकार के उपभोक्ता सँ लगातार 
एहन शिकायत भेट रहल अछि जे 
रेस्तरां बिल मे अलग सँ सेवा शुल्क 
सेहो लगा रहल अछि।

ओ कहलनि, अहाँ दर बढ़एबाक 
लेल स्वतंत्र छी। लेकिन जँ कोनो 
नुकाएल लागत अछि तँ लोक के 
असली कीमत कोना पता चलत। 
हालांकि मंत्री कहलनि जे लोक 
रेस्तरां के सेवा सँ खुश भ’क’ टिप 
दैत रहलाह अछि आ आगू सेहो ओ 
एना करब जारी राखि सकैत छथि।

बृहस्पति के रेस्तरां एवं उपभोक्ता 
संगठन के संग बैठक के बाद 
उपभोक्ता सचिव रोहित कुमार सिंह 
कहने रहथि जे खानपान के बिल मे 
सेवा शुल्क के जोड़ि देब पूरा तरह 
सँ अनुचित बर्ताव अछि। एहि के 
रोकबाक लेल सरकार एक कानूनी 
ढांचा ल’क’ आएत। एकर कारण ई 
अछि जे वर्ष 2017 के दिशानिर्देश 
कानूनी रूप सँ बाध्यकारी नहि अछि।

तेजी के संग खुलल शेयर बाजार, सेंसेक्स 
566 अंक चढ़ल, निफ्टी सेहो रहल ऊपर

विदेशी मुद्रा भंडार 3.854 अरब डॉलर 
बढ़िकए 601.363 अरब डॉलर पर
मुंबई | भारत के विदेशी मुद्रा भंडार 
27 मई के समाप्त सप्ताह मे 3.854 
अरब डॉलर बढ़िकए 601.363 
अरब डॉलर भ’ गेल। भारतीय 
रिजर्व बैंकक आंकड़ा के अनुसार, 
ई वृद्धि विदेशी मुद्रा परिसंपत्ति मे 
भेल बढ़ोतरी के कारण भेल अछि। 
एहि सँ पछिला सप्ताह, विदेशी मुद्रा 
भंडार 4.230 अरब डॉलर बढ़िकए 
597.509 अरब डॉलर भ’ गेल 
छल।

भारतीय रिजर्व बैंककआंकड़ा 
के अनुसार, समीक्षाधीन सप्ताह मे 
विदेशी मुद्रा भंडार मे वृद्धिक कारण 
विदेशी मुद्रा आस्ति मे वृद्धि हेबाक 
अछि, जे कुल मुद्रा भंडार के एक 
महत्वपूर्ण घटक अछि। आंकड़ा के 
अनुसार, विदेशी मुद्रा आस्ति 3.61 
अरब डॉलर बढ़िकए 536.988 
अरब डॉलर भ’ गेल।

स्वर्ण भंडार के मूल्य बढ़िकए 
40.917 अरब डॉलर भेल

डॉलर मे अभिव्यक्त विदेशी मुद्रा 
भंडार मे राखल जाएवला विदेशी 
मुद्रा आस्ति मे यूरो, पौंड आ येन 

जेहन गैर-अमेरिकी मुद्रा मे मूल्य 
वृद्धि अथवा मूल्य ह्रास केर प्रभाव 
के शामिल कएल जाइत अछि। 
आंकड़ा के अनुसार, आलोच्य 
सप्ताह मे स्वर्ण भंडार के मूल्य सेहो 
9.4 करोड़ डॉलर बढ़िकए 40.917 
अरब डॉलर भ’ गेल।

ओतहि, समीक्षाधीन सप्ताह 
मे, अंतर्राष्ट्रीय मुद्रा कोष लग 
जमा विशेष आहरण अधिकार 
(एसडीआर) 13.2 करोड़ डॉलर 

बढ़िकए 18.438 अरब डॉलर भ’ 
गेल। आईएमएफ मे राखल देशक 
मुद्रा भंडार 1.8 करोड़ डॉलर बढ़िकए 
5.019 अरब डॉलर पर पहुंच गेल।

मालूम हो जे 20 मई के सेहो 
विदेशी मुद्रा भंडार मे वृद्धि भेल 
छल। हालांकि, एकर पहिने 9 सप्ताह 
तक फॉरेक्स रिजर्व मे गिरावट 
दर्ज कएल गेल छल। 9 सप्ताहक 
लगातार गिरावट के बाद विदेशी मुद्रा 
भंडार बढ़ल।

मुंबई | मजबूत वैश्विक रुझान के बीच 
रिलायंस इंडस्ट्रीज आ आईटी शेयर मे तेजी के 
चलते प्रमुख शेयर बाजार मे शुक्र के शुरुआती 
कारोबारक दौरान बढ़त देखल गेल। एहि दौरान 
30 शेयर वला बीएसई सेंसेक्स 565.66 
अंक बढ़िकए 56,383.77 पर कारोबार 
क’ रहल छल। दोसर दिस व्यापक एनएसई 
निफ्टी 159.85 अंक चढ़िकए 16,787.85 
पर पहुंच गेल। सेंसेक्स मे विप्रो, एचसीएल 
टेक्नोलॉजीज, इंफोसिस, टेक महिंद्रा, रिलायंस 
इंडस्ट्रीज, बजाज फिनसर्व, टीसीएस आ 
बजाज फाइनेंस बढ़त दर्ज कएवला प्रमुख 
शेयर मे शामिल छल। 

दोसर दिस अल्ट्राटेक सीमेंट, एनटीपीसी, 
भारती एयरटेल आ एशियन पेंट्स मे गिरावट 
भेल। अन्य एशियाई बाजार मे सोल आ तोक्यो 

के बाजार हरियर रंग मे छल। चीन मे छुट्टी के 
चलते शेयर बाजार बंद छल। एहि सँ पहिने 
बृहस्पति के सेंसेक्स 436.94 अंक वा 0.79 
प्रतिशतक तेजी के संग 55,818.11 पर बंद 
भेल छल, जखन कि निफ्टी 105.25 अंक 
वा 0.64 प्रतिशत चढ़िकए 16,628 पर बंद 

भेल। एहि बीच अंतरराष्ट्रीय तेल मानक ब्रेंट 
क्रूड 0.09 प्रतिशतक गिरावट के संग 117.42 
डॉलर प्रति बैरल पर आबि गेल। शेयर बाजार 
केर अस्थाई आंकड़ा के अनुसार विदेशी 
संस्थागत निवेशक बृहस्पति के शुद्ध रूप सँ 
451.82 करोड़ टाकाक शेयर बेचलनि।

11 टाकाक शेयर के कमाल, हर दिन क’ रहल मालामाल
नई दिल्ली | शेयर बाजार मे बिकवाली 
के माहौलक बीच किछु पेनी स्टॉक्स 
एहन अछि जकर परफॉर्मेंस चौंकाबए 
वला अछि। एहने एक स्टॉक हिंदुस्तान 
मोटर्स के अछि। पछिला किछु दिन सँ 
हिंदुस्तान मोटर्स केर शेयर के तगड़ा 
खरीदारी भ’ रहल अछि। अचानक 
खरीदारी बढ़बाक कारण सँ बॉम्बे 
स्टॉक एक्सचेंज हिंदुस्तान मोटर्स सँ 
स्पष्टीकरण मंगलक अछि।

52 सप्ताहक हाई पर: हिंदुस्तान 
मोटर्स के शेयर अपन 52 सप्ताहक 
उच्चतम स्तर पर अछि। बीएसई इंडेक्स 
पर शेयर के भाव 18.20 टाका अछि। 
दिलचस्प बात ई अछि जे बीतल 5 
कारोबारी दिन मे हिंदुस्तान मोटर्स के 
स्टॉक पर अपर सर्किट रहल। कोनो 
शेयर मे अपर सर्किट तखन लगैत 
अछि जखन ओकर खरीदारी तय सीमा 

सँ बेसी होइत अछि। अपर सर्किट 
के बाद निवेशक के शेयर खरीदबाक 
लेल अगिला दिनक प्रतीक्षा करए पड़ैत 
अछि। 10 दिन पहिने की छल स्थिति: 
जँ 10 दिन पहिने हिंदुस्तान मोटर्स 
शेयरक चाल पर गौर करब तँ ई 11 
टाकाक स्तर पर छल। एकर बाद सँ 

शेयर जे तेजी पकड़लक अछि, ओ 
एखन तक बरकरार अछि। पछिला 
तीन सप्ताह मे, स्टॉक 9.83 टाका सँ 
77 प्रतिशत तक उछलि चुकल अछि। 
अहाँ के बता दी जे ई शेयर 8 अप्रैल 
1992 के 111 टाकाक रिकॉर्ड ऊंचाई 
पर पहुंचल छल। एहि बीच, स्टॉक 

मे उतार-चढ़ाव के ल’क’ एक्सचेंज 
हिंदुस्तान मोटर्स सँ स्पष्टीकरण मंगलक 
अछि। बीएसई पर देल गेल जानकारी 
के अनुसार निवेशक लग कंपनी के बारे 
मे नवीनतम प्रासंगिक जानकारी रहब 
जरूरी अछि ताकि निवेशक के हितक 
रक्षा भ’ सकए।



मेघ एहनाे लगै छै भेल बुझएमे देर, चान सुरुज 
सेहाे झँपा जाइ छै
आगि नेहक पजरि कतबाे धुधुआइ छै, समय संग 
सेहाे पझा जाइ छै

हम नयनमे अहाँके निहारैत रहब, अन्हर अबाै आ 
कि पाथर खसाै
कहब बड सहज अहाँ जते बेर कहू, आतुर माेने 
सेहाे कहा जाइ छै

रुप-रंगकेर जादू ने टिकए सब दिन, ई मानू नइँ 
मानू कटुसत्य छै
किछ दिन त थाेडेक याद अएबाे करैछ, बादमे याद 
सेहाे पता जाइ छै

रचि-रचि क बनाओल सपनाक महल, ढह`मे 
समय ने कनियाें लगै
ज्वार ऊठिते समुद्र सन निहित स्वार्थके, बान्हल 
बान्ह सेहाे दहा जाइ छ‌ै

अछि सप्पत आ किरिया क्षणिक तुष्टि बुझू, सब 
किछ समय बिसरा दैत छै
ठेस लागल हृदयमे तहन ई बूझल, नइँ चाहैत सेहाे 
कना जाइ छै
2
नेह प्रेमसभ फूसि-फटक्का, सब मतलवके यार
मानदान आब नकली फुक्का, सब मतलवके यार

टूटल फूटल जाेरि-जाेरि क हएत कते मजगुत
विश्वासक डाेर कहाँ आब पक्का, सब मतलवके 
यार

गिरगिटाेके मात दैत अछि सङी रङ्ग बदलएमे
घूमि जाएत जेना घुमए चक्का, सब मतलबके यार

भरल तिजाेरी या पद पावर सब दाैगे ओहि ओर
बढए लए आगा मारए धक्का, सब मतलबके यार

मुँहदुब्बर बनि आगा पाछा रहे काम निकालै लए
गओं अटने बस चाैका छक्का, सब मतलवके यार
3
अप्पनमे ठाेर सटै छै, साेचू पहिने

डेग आगा बढाबसँ, साेचू पहिने

मायके काेरमे कखनाे बिहुँसब रुसब
कहाँ मनाही छै केकराे, साेचू पहिने

भाइसँ भाइमे कहूँ काेनाे रग्गर अछि
माय मिथलाके कनाबसँ, साेचू पहिने

मातृभाषा कहुँ कतउ बदललैए
भाषाके नामे लडाबसँ, साेचू पहिने

मिथिलामे जेकर घर सब मैथिल छी
फूकि घर अपने जराबसँ, साेचू पहिने
4
जाति–पातिके लुक्का लेने, मानवताके जारै छी
पसाही छै पहिनेसँ लागल, अहूँ आइगे बारै छी ।

आनक कान्हपर बन्दुक धऽ, निशाना खूब साधू
कखनो कहाँ बुझै छै गोली, हम केकरा मारै छी ।

आइ खुनै छी खधिया आहाँ, के जाने के खसत
भरऽमे दुःख लागे तेहन ऋण किए धारै छी ।

मृग जेकाँ कस्तुरी खोजब, व्यर्थे प्राण गमाएब
दोसर कहूँ जीत ने जाए, ताहि लौलमे हारै छी ।

अपन त अपने होइ छै यौ, छोरु झेल–झमेला
भाइ–भाइमे रग्गड़ अछि, मायक छाती फारै छी

रमण कुमार सिंह

करीब दू दशक सं मैथिली साहित्यक सेवा मे 
संलग्न मेनका मल्लिक अपन रचनात्मक यात्राक 

शुरुआत 
अनुवाद कर्म सं 
कयलनि। विशेष 
रूप सं नेपाली 
साहित्यक 
मैथिली मे 
अनुवाद कार्य 
सं। अनुवाद 
कार्यक अलावे 
ओ संपादन कर्म 

सं सेहो जुड़ल रहलीह आ तकर बाद पूरा तैयारीक 
संग अपन मौलिक लेखन कर्म मे उतरलीह। हुनक 
पहिल मौलिक कविताक संग्रह गेल सभ झाड़ैत 
अछि पाँखि वर्ष 2017 में प्रकाशित भेलनि। आ 
तकर बाद वर्ष 2021 में हुनक पहिल मैथिली कथा 
संग्रह-स्त्री, राति आ प्लेटफार्म नंबर तेरह प्रकाशित 
भेलनि। एहि पोथीक नाम हमरा काव्यात्मक 
बुझाइत अछि, तें एकरा पढ़बाक लिलसा बहुत 
दिन सं छल। खैर, ई पोथी हमरा भेटल आ पोथीक 
पढ़लाक उपरांत अपन पाठानुभव सझिया करबाक 
बेगरता बुझाएल।

आन भाषाक साहित्यक बाद एम्हर किछु वर्ष 
सं मैथिली साहित्य मे सेहो स्त्री विमर्श आ स्त्री 
चेतनाक स्वर प्रखर भेल अछि आ एहि कड़ी मे 
मेनका मल्लिक केर एहि संग्रह कें सेहो राखल 
जा सकैत अछि। एहि संग्रह मे कुल जमा चौदह 
गोट कथा अछि आ जादेतर कथा मे स्त्री पात्रक 
प्रधानता अछि। स्त्री आ पुरुष एहि सृष्टि केर 
अथवा कोनो समाजक दूटा प्रमुख स्तंभ होइत 
अछि आ ओहि दुनूक परस्पर प्रेम, साहचर्य और 
रचनात्मक संबंधक बलें घर-परिवार, समाज, आ 
एहि सृष्टिक चक्र निरंतर चलैत रहैत अछि। घर, 
समाज, देश आ सृष्टिक संतुलित आ रचनात्मक 
विकास लेल पुरुष आ स्त्रीक बीच संबंध मे 
संतुलन हेबाक चाही। मुदा अनेक कारणवश दुनूक 
बीच कोनो तरहक समानता आ संतुलन नहि देखार 
दैत अछि। समाजक हरेक क्षेत्र मे पुरुषक प्रधानता 
अछि आ स्त्रीक जीवन नरक समान होइत अछि। 
पुरुषाही दुर्ग मे स्त्रीक चेतना जेना कैद भ’ के रहि 
गेल अछि। मुदा जेना-जेना स्त्रीगण मे नव शिक्षाक 
प्रसार भेल अछि, हुनका सभक चेतना जाग्रत भ 
रहल छनि आ पुरुषाही दुर्गक देबार पर स्त्रीगणक 
धापक धमक पड़य लागल अछि। 

आइ जिनगीक हरेक क्षेत्र मे स्त्रीगण हकदारी 
आ दमदारी सं अपन उपस्थिति दर्ज करा रहलीह 
अछि। मेनका मल्लिक के कथा सभ एहि हकदारी, 
दमदारी आ स्त्रीगणक आत्मविश्वास आ चेतना 
कें रेखांकित करैत अछि। समाज हुअय अथवा 
देश अथवा घर-प्रेमक बिनु ओकर नै तँ निर्माण भ’ 
सकैत अछि आ नहि ओकर संचालन आ विकास। 

आ प्रेमक ओ मधुर स्वर मेनका केर कथा सभक 
अन्तर्ध्वनि थिक।

एहि संग्रहक पहिल कथा कनोजरि एकटा 
विरल ढंगक प्रेमकथा थिक। हम सभ देखैत-
जनैत छी, जे कोनो ठूठ भेल अथवा सूखल 
सन ठाढ़ि मे जखन नव किसलय फूटैत छैक, तें 
कहल जाइत छैक जे कनोजरि फूटलैक अछि। ई 
कनोजरि पुनर्जीवनक प्रतीक होइत छैक, जिनगी 
मे वसंतक फेर सं घुरि अयबाक संदेश होइत 
छैक। एहि कथाक मुख्य पात्र थिकी गीता, जे 
कथावाचिका (नैरेटर) के घर मे घरेलू सहायिका 
केर रूप मे काज करैत अछि। दू-दू बेर बियाह 
भेलाक बादो गीता विधवाक जिनगी जीबैत अछि। 
एकटा विधवा आ गरीब स्त्रीक जीवन केहन होइत 
छैक, से ककरो सं नुकायल नहि अछि। ओकरा 
फूजल तिजौड़ी बूझि समाजक लंपट लोक सभ 
सदिखन ओकर पर कुदृष्टि रखने रहैत अछि। 
विधवा भेलाक बाद नैहरो मे ओकरा अपन भाइ 
सं दुर्गंजन सहय पड़ैत छैक। एहना मे ओ आर्थिक 
रूप सं स्वाबलंबी बनय खातिर कथावाचिका के 

घर मे काज करय लगैत अछि, जतय रामबालक 
नामक एकटा आर सहायक काज करैत अछि। ई 
कथा एहि दुनू पात्रक अव्यक्त आ निर्मल प्रेम आ 
अनुरागक कथा थिक। एहि कथाक चरम तखन 
बुझबा मे अबैत छैक, जखन कथा अंत होइत छैक 
आ पाठक के मोन मे आनंदक एकटा लहरि पसरि 
जाइत छैक। एहि कथा कें बहुत कुशलता सं बुनय 
खातिर कथा लेखिका मेनका बधाइक पात्र छथि।

निर्मल प्रेमक अनुरागक ध्वनि मेनका मल्लिक 
के कथा राग मे सेहो सुनाइ दैत अछि। ई आधुनिक 
जिनगीक जटिलता आ मौजूदा शिक्षाक विडंबना 
कें सेहो रेखांकित करैत अछि। शैलजा आ राजू 
बाबूक बेटा-पुतौह आन शहर मे रहैत छनि आ 
निजी संस्थान मे नौकरी करैत छनि। माता-पिता 
आ बेटा-पुतौह कें पाबनि-तिहारो मे भेंटघाट नहिए 
सन होइत अछि। राजू बाबू अपन पत्नी कें बेटा-
पुतौहू सं भेंट-घाट करबा लेल जाइयो लेल कहैत 
छथि, जो नकारि जाइत छथि, जे ओ एसगर नहि 
जेती, कियैक तँ बेटा-पुतौह दुनू कामकाजी अछि 
आ ई भरि एसगरि टौआइत रहतीह। अततः एकबेर 

दियाबाती मे दुनू गोटे (शैलजा आ राजू बाबू) 
बेटा-पुतौहू ओतय जाइत छथि। बातचीतक क्रम 
मे जखन शैलजा अपन बेटा लग दादी बनबाक 
खांहिस व्यक्त करैत अछि, तँ बेटा कहैत छनि, 
‘नहि मम्मी, एखन नहि। एहि बारे मे हम दुनू गोटे 
एखन सोचबो नहि करै छी। कोनो प्लान नहि। 
एखनि पहिने कैरियर…।’ शैलचा चुप भ जाइत 
छथि।

किछु देर बाद जखन पति हुनका चुप देखैत 
छनि, तँ पूछैत छनि जे ओ मौन व्रत कियैक धारण 
क’ लेने छथि, तखन शैलजा कहैत छथि-’अहाँकें 
एहन नहि लगैए, जे हमरा सभ धियापुता मात्र कें 
बेसी सँ बेसी पाइ कमाइ लेल पढ़ब लागलियैए।’ 
असल मे शैलजाक ई प्रश्न समूचा मध्यवर्गीय 
समाज प्रश्न बनि गेल अछि, जे शुरूए सं धियापुता 
कें बेसी पैसा कमबै के हिसाब सँ शिक्षा दियबैत 
छैक आ बाद मे जखन धियापुता घर-परिवार, 
पाबनि-तिहार, गाम-समाज सबकें बिसरि कें 
पैसा कमबै के मशीन बनि जाइत अछि, तखन 
अफसोस करैत अछि। मौजूदा शिक्षा व्यवस्था आ 

धिया-पुता कें पढ़ाबै खातिर माइ-बाप केर सोच 
पर ई कथा सवाल उठबैत अछि, आ बहुत किछु 
सोचबा लेल बाध्य करैत अछि। जे रचना पाठक 
कें किछु सोचय लेल बाध्य करय आ अपन प्रश्न 
सं बेचैन करि दियअ, तँ ओ रचना अपन लक्ष्य मे 
सफल होइत अछि।

मलहम रामआशीष नामक एकटा कंपाउडर के 
कथा अछि, जे एकटा डॉक्टर के निजी क्लिनिक 
मे काज करैत अछि। कथा मे ओकर जीवन 
संघर्ष, छोट-छीन शहर मे रोगी सभक परेशानी, 
डॉक्टर केर मनमर्जी आदिक वास्तविक रेखांकन 
भेल अछि। ई मानवीय प्रेम आ अनुरागक कथा 
अछि, जकर कथा आख्यान बहुत संतुलित आ 
सधल विन्यास मे कैल गेल अछि। भूसबा कथा 
मे डिटेलिंग तँ बहुत सुंदर भेल अछि, मुदा कथा 
लेखिका की कहय चाहैत छथि, ओ एक पाठ मे 
हमरा बूझय मे नहि आबि सकल। ध्यान रहय जे, 
भूसबा हिनक शुरुआती कथा थिक।

ग्रामीण जीवन मे एखनो कतेक जोर-जबर्दस्ती 
छैक आ दुर्बल लोकक जगह-जमीन पर ताकतवर 

लोक कोना कब्जा करि लैत छैक, एहि कटु सत्य 
सं साक्षात्कार करबैत अछि कथा घराड़ी। मुदा एहू 
कथा मे कथा लेखिका देखौलनि अछि, जे जखन 
गामक सभ गोटे विनोद कें ओकर हक नहि दिआ 
पबैत अछि, तखन एकटा स्त्री यानी रामबाबू के 
पत्निये आगू बढ़ैत अछि आ कहैत अछि-’हिनकर 
माय-बाप मरि गेलखिन एकर माने ई अनाथ भ’ 
गेलाह. चलू आइ भेटतनि हिनका अपन घराड़ी। 
पुरुष-पातर बुतें तँ आइधरि पार नहि लागल। आइ 
हमहीं पार लगबै छी।’ रामबाबूक पत्नी सुधीरक 
एकचारी दिस बढ़लीह आ हुनका पाछाँ पूरा गाम 
उनटि गेल। ई कथा एहू बातक भरोस दैत छैक, 
जे एखनो गाम मे एक-दोसराक प्रति स्नेह आ 
सहयोगक भावना बांचल छैक आ एकरा बचाय 
कें राखै मे स्त्रिगणक योगदान बेसी अछि।

‘सीक’ स्त्री शिक्षाक प्रति लोक मे जागरण 
आ नव चेतनाक कथा थिक। हालांकि कथाक 
अंत मे सामंती आ भ्रष्टाचारी तत्व पर कानूनी 
शिकंजा कसबाक दृश्य जाहि तरहें देखाओल गेल 
छैक, ओ कने फिल्मी बुझाइत छैक, मुदा ई एकटा 
सशक्त कथा अछि आ एकर अंत सूचनात्मको 
रहला सं कथाक प्रभाव पर कोनो खास असरि नहि 
पड़ै बला छलै।

‘आँखि’ एसगरि स्त्रीक आत्मविश्वास आ 
साहसक कथा थिक, जाहि मे एकटा एसगर यात्रा 
करैत स्त्री मे अकारण दिलचस्पी लेबय बला लंपट 
पुरुष कें बेर-बेर फटकारैत अछि। ई कथा देखबैत 
अछि, जे एसगर स्त्री कें यात्रा मे देखैत कोनो 
किछु पुरुषक लंपटता करौट फेरय लगैत छैक। 
‘बैसाखी’, ‘छाहरि’, ‘कुसुमे रूमाल’, ‘हाक’, 
‘धाह’, ‘प्लेटफार्म नंबर तेरह’ सेहो एहि संग्रहक 
बहुत महत्वपूर्ण कथा सभ अछि आ पाठकीय 
संवेदना कें समृद्ध करै के क्षमता रखैत अछि। 
‘कुसुमे रूमाल’, आ ‘हाक’ कथा नेपालक चाय 
बगानक स्त्री मजूर आ हाक राइस मिल के कथा 
अछि। ‘ओकर खखसब’ कथा कोरोना काल मे 
शहरी प्रवासी मजूरक दुर्दशाक कथा कें संवेदनाक 
संग बतबैत अछि, तँ ‘बैसाखी’ एकटा रंगकर्मी 
केर अपंग भेलाक बाद ओकर परिवारक दुर्दशा कें 
देखबैत अछि।

कुल मिला कें मेनकाक कथा कें पढ़ैत बुझाइत 
अछि, जे ओ सामजिक जीवन कें बहुत गहींरता 
आ सूक्ष्मता सं पर्यवेक्षण करैत छथि आ ओहि मे 
सं कथा तत्व बहार करि लैत छथि। मैथिली कथा 
साहित्य हुनका सँ आरो नीक-नीक कथाक अपेक्षा 
राखि सकैत अछि। उम्मेद अछि जे मानवीय 
संवेदना आ समाजिक समझ सं समृद्ध एहि कथा 
लेखिका केर साहित्यिक यात्रा निरंतर जारी रहत 
आ मैथिली साहित्य के नव-नव आयाम कें छूबैत 
कथा सभ भेटतैक।

प्रो. जयदेव मिश्र 

गत जुलाइ मासक “ मिथिलाक उन्नति कोना हयत “ ई 
शीर्षकक लेख देखि हमरहु इच्छा भेल जे एहि विषय पर अपन 
किछु विचार पाठकक सम्मुख उपस्थित करी परन्तु कोनो 
लेख लिखबाक पूर्व पाठकक रुचि बूझि लेब परमावश्यक 
ताहूमे एहना अवस्थामे जखन हमरालोकनिक संस्थाक एहन 
अवस्था अछि जे किछुओ विरोधीलोकक ठाढ़ भय गेलासँ 
धीयापुताक धूरामाटिक खेल जकाँ एकरहु उसरि जयबामे 
विलम्ब नहिँ होयतैक । यद्यपि नवयुवक द्वारा स्थापित संस्थाक 
एहन हीनावस्था युवक पक्षमे बड़े लज्जाक विषय थीक तथापि 
हमरालोकनिक वर्तमान सामाजिक स्थितिमे एकर प्रतिकार 
सर्वथा असंभव । युवक-मंडलीक एक साधारण सदस्य 
रहलहुँ सन्ता अधिक काल गामसँ बाहर रहबाक कारणे संघ-
सम्बन्धी कार्यमे हेरफेर करबाक सलाह देव अनुचित थीक 
परन्तु ई कहब अनुचित नहिँ जे युवक--संघकेँ युवकोचित 
कार्य्य करबामे युवकीययुक्त साहस एवं त्याग देखयबाक चाही 
।

ई कहब अनावश्यक जे हमरालोकनिक समाजक सम्प्रति 
बड़े दयनीय दशा भय गेल अछि । ई समाज एखन साहित्य 
विहीन , संगठनविहीन अर्थात ताहि द्वारा प्राणविहीन भय 
परम् अधोगतिमे पड़ल अछि ।जे समाज एक समयमे सम्पूर्ण 
भारतवर्षक गौरब छल ,ओकर एहन हीनावस्था संसारक  आठम 
आश्चर्यजनक वस्तु थीक । मिथिलाक साम्प्रतिक हीनावस्थाक 
सुधारक हेतु सभसँ आवश्यक थीक जे एकरा भाषाक उन्नति 
हो तकरा विना किछु हयब असंभव। हमरालोकनिक पक्षमे ई 
केहन लज्जाक विषय थीक जे हमरालोकनि मैथिलक टीकाके 
उठाय हिन्दीवालाक टीका धारण कय अपनाकेँ गौरवान्वित 
मानैत छी।बंगाल प्रभृत प्रान्तमे जतय बी0ए0 और एम0ए0 
क्लासमे अन्य भाषाकेँ छोड़ि मातृभाषाक माध्यमे सभ विषयक 
पठन-पाठन विद्यार्थीसभक सुविधार्थ प्रारम्भ कयल गेल 
अछि ओतहि हमरालोकनिक देशमे उच्च कक्षाक कथा कोन 
छोटको-छोटको कक्षामे मातृभाषाकेँ छोड़ि हिन्दी भाषाक द्वारा 
शिक्षा देल जाइत अछि ।एहि विषयमे एतबे कहब पर्य्याप्त 
जे मैथिलेतर कोनो जाति मातृभाषाक एहि अपमानकेँ कदापि 
सह्य नहिँ करैत । जाहि भाषाक कुसुम-सुरभिसँ भारत बर्षक 

अत्युन्नत बंगला साहित्य सुवासित भेल ताहि भाषाक ओकरा 
जन्मस्थानोमे एतेक अनादर ई मैथिलक हेतु बड़े लज्जाक 
विषय थीक। मैथिलक हेतु ओ बड़े गौरवक दिन होयत जखन 
मैथिल सन्तान- ज्योतिरीश्वर, विद्यापति , गोविन्द दास प्रभृति 
महानुभाव लोकनिक रचनाक आदर करब सीखत ।  जाहि 
समयमे हिन्दी तथा बंगलाक भाषाक स्पन्दनों नहिँ भेल छलैक 
ताहि समयमे मैथिलीमे एहन-2 ग्रन्थरत्नक निर्माण भेल जकरा 
लय संसारक कोनो साहित्य अपनाकेँ धनीक बुझि सकैछ । 
एकर उदाहरणस्वरूप  वर्णरत्नाकर सदृश ग्रन्थ वर्तमान अछि 
। लेखकेँ बेशी नहिँ बढ़ाय केवल एक बात कहि एकरा समाप्त 
करब ।

हमरा कॉलेजक एक प्रोफेसरक मैथिली- प्रेमक विषयमे 
सुनि इच्छा भेल जे हुनका क्लासमे जाय किछु सुनी । हमरा 
विषयमे ई बूझि जे ई मैथिल थिकाह ओ मिथिलाक प्राचीन 
इतिहासक व्याख्या करैत विद्यार्थी लोकनिकेँ कहलथीन्ह जे 
मिथिलाक उपकारक हेतु बंगाल ओकरा कतय सभ दिन ऋणी 
रहत । ई बूझि हमरालोकनिकेँ बड़े दुःख होइछ जे बंगला 
भाषाक आदर्शस्वरूप मिथिलाभाषाक एहन अधोगति भय गेल 
छैक जे मैथिलो लोकनि आब हिन्दीयेकेँ अपना लेलन्हि अछि । 
विद्यापतिक भाषाक एहन अधोगति बड़े दुर्भाग्यक विषय थीक 
।”,ओ विद्यार्थी लोकनिकेँ एक मीटिंग कय मिथिलाक विषयमे 
हमरासभकेँ वार्तालाप करयक हेतु कहथिन्ह। विद्यार्थीसभमे 
ककरा गर्ज छैक जे ओतेक कष्ट उठाबय परन्तु जे बुझनिहार 
बंगाली अछि ओ मिथिला तथा ओकर भाषाकेँ बड़े आदरक 
दृष्टिसँ देखैत अछि। मिथिलाक प्राचीन गौरवगाथा सुनि जहिना 
छाती फूलि उठैछ ,तहिना एकर भाषाक वर्तमान अवस्थाक 
चर्चा सुनलासँ इच्छा होइछ जे कतहु मूँह नुकाली -  फेर ओकरा 
बाहर नहिँ करी । मैथिलीक प्रति पक्षपात अपनेलोकनिमेसँ 
कतोक व्यक्तिकेँ नाराज कय देलक अछि । से हमर दुर्भाग्य 
थीक। मैथिली भाषा कोनो खास व्यक्तिक सम्पत्ति नहिँ -ओ 
तँ सम्पूर्ण मिथिलाक प्राणस्वरूप थीक तैं यदि ओ चले जायत 
तँ फेरि बचते की। अपना घर बैसल जतेक मनमौजी पोलाब 
खाइत रही परन्तु साहित्यविहीन जातिक जे अपमान अन्यत्र 
होइत छैक से कियो अपमानिते व्यक्ति बुझि  सकैत अछि। हम 
प्रश्न करैत छी जे युवक-संघक हेतु मातृभाषाक उद्गार करबासँ 
बढ़ि कय की आन कोनो पुण्य कार्य भेटि सकैत अछि ?

हितनाथ झा

“ नवतुरिये आबौ आगाँ “ महाकवि यात्रीजीक कोन 
इस्वीक लिखल कविता छनि ,हमरा नहिँ बुझल अछि 
,किन्तु एहि पाँतीक शत-प्रतिशत सोचक अमल कोइलखमे 
“युवक संघ”क स्थापना जे 14 अक्टूबर 1932 मे भेल 
,कहि सकैत छी । युवक संघक स्थापनासँ 05 वर्ष पूर्वहि 
1928मे कोइलखमे पुस्तकालय खुजल छल जे चन्द्रानंद 
मिड्ल इंग्लिश स्कूलक भवनमे चलैत छल ।

कोइलखमे प्रख्यात विद्वान रहितो नवतुरिये आगाँ 
आयल आ उमानाथ झा(जे बादमे सुचर्चित इंजीनियर 
भेलाह) क अध्यक्षतामे युवक संघक स्थापना , उमापति 
पुस्तकालयक अपन पक्का मकानक निर्माणक योजना 
, प्रभात मासिक पत्रिकाक प्रस्तावना पारित भेल ,जकर 
सचिव सुशील कुमार झा ( जनिक अल्पायुमे निधन 
भ’गेलनि । पिता -पंडित काशीनाथ झा आ कनिष्ठ भ्राता 
सच्चिदानंद झा जज साहेब छलथिन ) आ संपादक 
भेलाह प0 तारानाथ झा । 

तारानाथ झा 30 बर्षक आयुमे संपादक भेलाह आ 
संयोग देखल जाय ,हुनक ज्येष्ठ पुत्र श्री भीमनाथ झा 
सेहो तीस वर्षक अवस्थामे मिथिला मिहिरक संपादकीय 
विभागमे अपन योगदान देलनि। प्रभातमे जतेक रचना 
अछि , सभ नवतुरियाक ,जाहिमे अनेक रचनाकार  
बादमे अपन-अपन क्षेत्रमे मिथिला ,बिहार आ देशमे 
प्रसिद्ध पौलनि । उपेन्द्रनाथ झा “व्यास”क पहिल कविता 
“मिथिला” प्रभातमे छपल छल ,जखन ओ राजनगर हाइ 
स्कूलक छात्र छलाह।

एहि पत्रिकामे नवतुरिये रचनाकारक रचना छपैत छल 
,इहो एहि पत्रिकाक विशेषता कहल जा सकैछ ,जे आइसँ 
नब्बे वर्ष पूर्व कोइलख गामसँ प्रभात पत्रिकाक माध्यमसँ 
समाजमे नवतुरियाकेँ आगाँ अयबाक आह्वान कयने छल।

तैं पूर्वमे कहल “नवतुरिये  आबौ आगाँ “क शत 
प्रतिशत कोइलखक तत्कालीन युवकक उत्साह आ 
कार्यसँ मिथिलाक गाम मध्य कोइलखक महत्व छल।

मैथिलीक प्रसिद्ध आलोचक मोहन भारद्वाज प्रभातक 
विषयमे अपन पुस्तक एकल पाठमे लिखने छथि --ओहि 
लेखक एक अंश देखल जाय।

* प्रभात प्रायः पहिल पत्रिका छल जे खेल समाचार 
प्रकाशित कयलक। एहिसँ पूर्व खेल-जगतकेँ मैथिलीक 
पत्रिकामे स्थान नहिँ भेटल रहैक। ई तथ्य  अत्यन्त 
महत्वपूर्ण थिक। एहिसँ मिथिला , मिथिला मिहिर, विभूति 
आदि पत्रिकासँ प्रभातक चारित्रिक भिन्नता स्पष्ट होइत 
अछि । ओ सभ पत्रिका मुद्रित छल , प्रभात हस्तलिखित 
-ई पार्थक्य ओतेक उल्लेखनीय नहिँ अछि जतेक ई 
जे आन पत्रिका सभ जतय स्थापित साहित्यकार आ 
समाजक मठोमाठ व्यक्तिसभक मानसिक व्यापारक देन 
छल ततय प्रभात मिथिलाक युवा-तूरक सोच-विचार आ 
व्यवहार मर्यादाक प्रवक्ता बनि कs आयल छल ।

अयोध्यानाथ सिंह ठाकुर  प्रभातक प्रसंग अपन जे 
मन्तव्य देलनि से सर्वथा उपयुक्त अछि ~

सुन्दरतम लेखावलिसँ 
अपनेक प्रभात सुपूर्ण रहै अछि ।
चित्र अनेक अनूपमसँ 
पाठकगणकॉ मन मुग्ध करै अछि ।।
एहि “ प्रभात”क सुन्दर रश्मि 
समाजमे अभिनव जोश भरै अछि।
 विद्वद्वर   सम्पादक जी !
हम देखि  “प्रभात” प्रसन्न भेलहुँ अछि।।
अयोध्यानाथ सिंह ठाकुर ,राजग्राम 】
 प्रो0 जयदेव मिश्र जे ओहि समय कलकत्ता 

विश्वविद्यालयक छात्र रहथि , हुनक एक लेख युवक 
संघसँ अपील” एतय प्रस्तुत कs रहल छी।

राग-अनरुाग आ स्त्रीक हकदारी आ संवदेनाक कथा

फोकटिया ज्ञान
मैथिल अंश अंकेश

एकदिन हिंदी पढ़बैत काल 
मास्सैब कहने छलथि,
बौआ, मनुक्खक सबसं 
अनमोल उपलब्धि होईछै ज्ञान,
कर्म ओ चरित्रक आधार होईछै 
ज्ञान,
एकरे सोझक’ बुझहीं त’
जेहने ज्ञान तेहने कर्म आ जेहने 
कर्म तेहने चरित्र,

सभ्य समाज मे एकर खगता रहितो,
ज्ञान नहि होईछै कहियो अबैध,
तैं जतय भेटैए, जेना भेटैए ज्ञान हसोंथि ली |

हम ओना एखन जे अगतिपन करैत होई
मुदा नेनपन मे रही गुरु भक्त सेहो पकिया,
गुरूजी के मुंहसं निकसल एकहक टा गप्प के
कचिया पिलसिम संगे घोंईट जाईत रही|
ईहो घोंटिक ॑, ताक’ लगलौं ज्ञानक स्त्रोत,
घुर-बोर’सि लम, ताशक मजलीश मे,
चौक-चौरहा पर, बाध-ब’न मे,
हमर ई लगन, मेहनति देखि फटलनि विधाताक कोंढ़,
द’ देल’नि एकटा निजगुत ज्ञानक स्त्रोत,
इंटरनेट!!

आब घरे बैसल भेटैए ज्ञान,
व्हाटसप्प विश्विद्यालय सं, फेसबुक शोधशाला सं,
यु-ट्यूब आ रील्स के गुरूकुल सं
राजनीति, संस्कार, मनोरंजन, साहित्य, धर्म, संविधान
सभ विषय पर रंगबिरहा ज्ञान,
आठो पहर बहिए रहल अछि
ज्ञानक गंगा, कोसी, बलान,
एकहक टा व्हाटसप्प फार्वरड बुझाईए जीवन दर्शन,
हरेक फेसबुक स्टोरी मे भेटैए वेदक निचोड़,
दुनिया बांटि रहल अछि आ
हम एखनहूं गुरू के आदेश मानि
समेटिए रहल छी ज्ञान
हं वैह फोकटिया ज्ञान...

आगू
सन्तोष आनन्द

बस ठंडा भ गेलीह, चल जे भेलै से भेलै,मालिको छोडीऐ 
देलखुन्ह,नै मोन हेतैन्ह अपने कतौ खर्च केने हेताह,पहिने हमरे 
चोरनी बनौलन्हि तैं क्रोध मे हम तोरा बिगडी देलिऔ, जो निक 
सं तरकारी काट ग.मोन आब शान्त कर. भिनसरे कुर्शी पर बैसेत 
देखल सबटा लडु ओहिना राखल अछि नहि ल गेल कौआ,ताबत 
ओहो लोल मे ऐकटा कागज लेने आबि के गाछ पर बैसि गेल प्रेम 
सं आग्रह केलिऐ तोहर लडु राखल छौ ल जो भरी पेट खा ले,ओ 
उडी के आऐल आ लोल मे राखल कागज नीचा मे खसा उडी के 
चल गेल,नहि लेलक लडु ऐकोटा, हमरा कागज के प्रति उत्सुकता 
जागल, हो ने हो ऐहि मे कोनो आहट हो, उठेलौं ओहि कागज के 
,देखलौ ओहि मे लिखल छलै “ हम चोर नहि छि”, माथा चकरा 
गेल,जा के बिछाबन पर पडी रहलौ निन्द पडी गेल,  निन्द टुटला 
पर ईऐह हाथ मे घुरीआईत रहल...पंछी,जानबर ...आ मनुख.. 
.प्रवृत्ति... किछु नहि निणय क पेलौं..उलझल रहलौ।                           

“छुट्टी में गाम “
डॉ. मीना झा

कमजोर पड़ि रहल ,स्नेहक डोरी 
सिकुड़ि रहल सम्बन्धक पेटी 
पहिने छुट्टी में ,बच्चा सभहक 
खुजल रहैत छल ,कतेको गामक द्वार।
नानी गाम ,दादी गाम ,मौसी ,
पीसी गामक उद्गार। 
जाउ ,कतहु वा कोनहु गाम 
सब ठाम पाबी ,अविरल स्नेह 
आ ममताक छाँव। 
भाई-बहिन संग ,धमाचौकड़ी 
भरि दिन घुमि, गाछी बिरछी ।
काँचे आम, लतामक झक्का 
चिन्हीं  जामुन ,जिलेबीक (फल)गुच्छा।
ईनार, पोखैर होइत छल 

हमर सभहक स्वीमिंग पूल ।
चिड़ैय-चुनमुनीक ,सिखी भाखा 
पुरा करी अप्पन, मोनक अभिलाषा ।
आन अपन केर नहिं कोनहु भान 
सब सँ सीखि नित नव-नव ज्ञान। 
सभ ठाम सँ सहेजि राखि 
संस्मरणक गुल्लक ,आ सिनेह क पेटारा।
आब एखन, समयक बदलाव 
आ सुख -साधनक युग। 
छुट्टी में ,धिया-पुता सब घुमैत छथि 
शहर-शहर केर चिड़ियाघर 
डिज़नीलैण्ड आ वाटरपूल ।
टेबलेट (लैपटॉपक छोट रूप )पर 
देखैत छथि गाम-घरक गाछी ,आ नाग़ड़ि 
पटकैत बाछी ।
गाय बकरी केर झुंड, यज्ञक हवन कुंड। 
ईनार, पोखैर देखिकय चहकथि 
वाऽऽवो ओल्ड क्या ,स्वीमिंग पूल ।
जौं,कहियो गाम आओता तऽ
गामक शान्ति ,बुझाईन मनहूस। 
हिन्दी बाजि ,धाक जमाबथि 
मातृभाषा (मैथिली)कें बुझथि अछूत 
गामक लोक ,लागैऽन देहाती 
निश्छ्ल प्रेम, सँ विलग बड़ी दूर ।
बदलावक तऽ दोख बहुत किछु 
“मीना आनन्द “करी मंथन ।
सिहरैत सिनेह के ,जोड़ी हम सब 
मातृभूमि,मातृभाषाक लेल करी समर्पण । 

अशोक दत्त’क किछु 
गजल

रचनाकार लोकनि सँ आग्रह 
अपन कथा, कविता, समीक्षा, गजल 

आदि निम्निलिखित ई-मले पर पठाबी
feature.maithilpunarjagran@gmail.com

फीचर डसे्क, मथैिल पनुर्जागरण प्रकाश

नवतुरिये आबौ आगाँक आह्वान यवुक-संघसँ अपील “

आन भाषाक साहित्यक बाद एम्हर किछु वर्ष सं मैथिली साहित्य मे सेहो 
स्त्री विमर्श आ स्त्री चेतनाक स्वर प्रखर भेल अछि आ एहि कड़ी मे 
मेनका मल्लिक केर एहि संग्रह कें सेहो राखल जा सकैत अछि। एहि 
संग्रह मे कुल जमा चौदह गोट कथा अछि आ जादेतर कथा मे स्त्री पात्रक 
प्रधानता अछि। स्त्री आ पुरुष एहि सृष्टि केर अथवा कोनो समाजक 
दूटा प्रमुख स्तंभ होइत अछि आ ओहि दुनूक परस्पर प्रेम, साहचर्य और 
रचनात्मक संबंधक बलें घर-परिवार, समाज, आ एहि सृष्टिक चक्र 
निरंतर चलैत रहैत अछि। घर, समाज, देश आ सृष्टिक संतुलित आ 
रचनात्मक विकास लेल पुरुष आ स्त्रीक बीच संबंध मे संतुलन हेबाक 
चाही। मुदा अनेक कारणवश दुनूक बीच कोनो तरहक समानता आ 
संतुलन नहि देखार दैत अछि। समाजक हरेक क्षेत्र मे पुरुषक प्रधानता 
अछि आ स्त्रीक जीवन नरक समान होइत अछि। पुरुषाही दुर्ग मे स्त्रीक 
चेतना जेना कैद भ’ के रहि गेल अछि। मुदा जेना-जेना स्त्रीगण मे नव 
शिक्षाक प्रसार भेल अछि, हुनका सभक चेतना जाग्रत भ रहल छनि आ 
पुरुषाही दुर्गक देबार पर स्त्रीगणक धापक धमक पड़य लागल अछि। आइ 
जिनगीक हरेक क्षेत्र मे स्त्रीगण हकदारी आ दमदारी सं अपन उपस्थिति 
दर्ज करा रहलीह अछि। मेनका मल्लिक के कथा सभ एहि हकदारी, 
दमदारी आ स्त्रीगणक आत्मविश्वास आ चेतना कें रेखांकित करैत अछि। 
समाज हुअय अथवा देश अथवा घर-प्रेमक बिनु ओकर नै तँ निर्माण भ’ 
सकैत अछि आ नहि ओकर संचालन आ विकास। आ प्रेमक ओ मधुर 
स्वर मेनका केर कथा सभक अन्तर्ध्वनि थिक। एहि संग्रहक पहिल कथा 
कनोजरि एकटा विरल ढंगक प्रेमकथा थिक। हम सभ देखैत-जनैत छी, 
जे कोनो ठूठ भेल अथवा सूखल सन ठाढ़ि मे जखन नव किसलय फूटैत 
छैक, तें कहल जाइत छैक जे कनोजरि फूटलैक अछि। 

हापुड़ | एजेंसी

उत्तर प्रदेशक हापुड़ मे शनि दिन 
दुपहर एकटा केमिकल फैक्टरी मे 
बॉयलर फटला सँ कम सँ कम 6 
लोकक मृत्यु भ’ गेल। मृतक केर 
संख्या अखन आओर बढ़ि सकैत 
अछि। दुर्घटना मे एक दर्जन सँ 
बेसी लोग घायल भेल अछि। 
पुलिसक मुताबिक, रुही केमिकल 
नामक फैक्टरी मे दुपहर लगभग 3 
बजे घटना भेल। प्रारंभिक जांच मे 
केमिकल केर मिश्रण मे भेल गड़बड़ी 
केँ धमाका केर कारण मानल जा 
रहल छैक। 

उत्तर प्रदेशक मुख्यमंत्री योगी 
आदित्यनाथ घटना पर शोक 
व्यक्त कयलनि हेँ। मुख्यमंत्री 
योगी शोक संतप्त परिजनक प्रति 
संवेदना व्यक्त कयलनि। ओ 
वरिष्ठ अधिकारी सभकेँ तुरंत 
मौका पर पहुंचि जांच करए केर 
निर्देश देलनि। मुख्यमंत्री घायल 

केर समुचित उपचार आ मृतकक 
परिजनक हरसंभव सहायता केर 

निर्देश देलनि। 
मौका पर जिला केर सभ पैघ 

अधिकारी पहुंचलाह आ बचाव आ 
राहत कार्य शुरू करौलनि। घायल 

केर इलाज सामुदायिक स्वास्थ्य केंद्र 
मे भ’ रहल छैक।

हापड़ु केर केमिकल फैक्ट्री म े
बॉयलर फटला सँ 6 गोट ेकेर मतृ्यु

कानपुर | समदिया

शुक्र दिन भेल कानपुर हिंसा मामिला 
मे अखन तक 36 लोक केँ गिरफ्तार 
कैल गेल अछि। मामिला मे 3टा 
एफआईआर दर्ज कयल गेल अछि। 
पुलिस आयुक्त विजय सिंह मीणा 
कहलनि कि स्थिति नियंत्रण मे अछि। 
संवेदनशील स्थान पर पुलिस तैनात 
कए देल गेल अछि। कानपुर मे यतीम 
खाना आ परेड चौराहा केर बीच 
वाला इलाका मे सुरक्षा बढ़ा देल गेल 
अछि। पुलिस आयुक्त बजलाह कि 
उपद्रवी केर विरुद्ध कठोर कार्रवाई 
कैल जायत। वीडियो केर आधार पर 
उपद्रव मे शामिल आओर लोकक 

पहिचन कैल जा रहल अछि। 
षड्यंत्रकारी सभक विरुद्ध गैंगस्टर 
एक्ट केर अंतर्गत कार्रवाई कैल जायत 
आ हुनक संपत्ति जब्त कैल जायत 
अथवा ध्वस्त क’ देल जायत।

ज्ञात होय कि शुक्र दिन कानपुर 
मे बाजार बंद कराबए केँ ल’क’ दू 
समुदाय केर बीच हिंसक भिड़ंत भ’ 
गेल छल, जाहि मे एक पुलिसकर्मी 
सहित तीन गोटे घायल भ’ गेल 
छलाह। किछु लोक दुकान बंद 
कराबए केर प्रयास क’ रहल छल, 
जेकर दोसर समूह विरोध कयलक। 
ओहि के बाद उपद्रव शुरू भ’ गेल। 
मामिला एकटा टेलीविजन शो मे 
भाजपा प्रवक्ता नुपूर शर्मा द्वारा कथित 

रूप सँ पैगंबर मोहम्मद केर प्रति 
अस्वीकार्य शब्दक प्रयोग सँ जुड़ल 
अछि। कानुपर मे एकटा मस्जिद 
मे जुमा केर नमाजक बाद लोक 
नुपूर शर्माक टिप्पणी केर विरोध मे 
दोकान बंद करा रहल छल। जुमा 
केर नमाजक बाद शहर केर परेड, 
नई सड़क आ यतीमखाना इलाका मे 
उपद्रव भेल। एहि दौरान गोलीबारी आ 
बम फेंकै केर घटना सेहो भेल। विरोध 
प्रदर्शनक घोषणा मौलाना मोहम्मद 
अली जौहर फैन्स एसोसिएशन केर 
प्रमुख हयात जफर हाशमी सहित कुछ 
स्थानीय नेता कयने छल। ओ सभ 
एकटा जुलूस सेहो निकालने छल, 
जाहि सँ हिंसा भेल।

कानपुर दंगा :  संवेदनशील स्थान पर पुलिस 
तैनात, 36 गिरफ्तार, 3 एफआईआर दर्ज

मध्य प्रदेश मे सड़क 
दुर्घटना मे 7 केर मृत्यु, 15 
घायल

भोपाल | समदिया

मध्य प्रदेशक खंडवा आ सिंगरौली 
जिला मे शनि दिन दू अलग-
अलग सड़क दुर्घटना मे तीन 
महिला आ तीन बच्चा सहित 
सात लोकक मृत्यु भ’ गेल आ 
15 अन्य घायल छथि। खंडवा मे 
शुक्र केर राति रोशनी थाना क्षेत्रक 
खिरकिया-खलवा मार्ग पर धनोरा 
गाम लग ट्रैक्टर-ट्राली पलटए सँ 
दू बच्चा आ तीन महिला केर मृत्यु 
भ’ गेल आ कम सँ कम 15 अन्य 
घायल भ’ गेलाह। ट्रैक्टर-ट्रॉली 
मे लगभग 35 लोक सवार छल। 
घायल मे 06 केर हालत गंभीर 
अछि। ओतहि सिंगरौली जिला मे 
शुक्र केर साँझ अमरहवा गाम लग 
एकटा बाइक ट्रकक चपेट मे आबि 
गेल। दुर्घटना मे एकटा वयस्क 
आ एकटा बालक केर मृत्यु भ’ 
गेल। पाछाँ बैसल बालक केर माय 
घायल भ’ गेलीह। पुलिस ट्रक 
केँ जब्त करि आगाँ केर कानूनी 
कार्रवाई क’ रहल अछि।

हैदराबाद | समदिया

हैदराबाद मे पिछला हफ्ता एकटा 
कार केर अंदर 17 वर्षीया लड़की 
सँग सामूहिक दुष्कर्म केर मामिला मे 
एक व्यक्ति केँ गिरफ्तार कयल गेल 
अछि। घटना केर पाँच आरोपी केर 
पहिचान कयल गेल अछि, जाहि मे 
तीन नाबालिग अछि। तेलंगाना केर 
राजधानीक बीचों-बीच भेल एहि कांड 
मे कथित रूप सँ लग्जरी कार चलाबए 
वला राजनेता केर बच्चा सभक 
संलिप्तता सँ विरोध प्रदर्शन शुरू भ’ 
गेल अछि। पुलिसक अनुसार गृह मंत्री 
केर पोता एहि मे शामिल नहि अछि।

पुलिस अधिकारी जोएल डेविस 
बजलाह कि पीड़िता दोषी केर विषय मे 
किछु नहि बता पाबि रहल अछि। ओ 
केवल एक नाम केर खुलासा कयलक 
आ ओकरा गिरफ्तार करए लेल तुरंत 
विशेष टीमक गठन कयल गेल। 

सीसीटीवी फुटेज बरामद भेल अछि। 
हम सीसीटीवी फुटेज आ पीड़िता केर 
बयानक अनुसार पांच अपराधी केर 
पहिचान कयलहुँ।

सुरक्षा फुटेज मे लड़की संदिग्ध 
हमलावर केर सँग पब सँ बाहर ठाढ़ 
देखल जा रहल अछि, जतए ओकरा 
सभ सँ ओकर भेंट भेल छल। लरिका 
सभ ओकरा घर पहुँचा दए केर प्रस्ताव 
देलक। मुदा घर पहुँचाबए केर बदला 
मे आरोपी सभ शहर केर एकटा महंग 

इलाका मे कार ठाढ़ कए ओकरा 
सँग मारिपीट आ सामूहिक दुष्कर्म 
कयल गेल। तेलंगाना केर आईटी 
मंत्री केटी रामाराव राज्यक गृह मंत्री 
मोहम्मद महमूद अली, डीजीपी आ 
हैदराबाद शहर केर पुलिस आयुक्त 
सँ एहि मामिला मे तत्काल आ कठोर 
कार्रवाई करए केर अनुरोध कयलनि 
हेँ। ओ कहलनि कि हुनक स्थिति 
वा संबद्धताक बावजूद ककरहु नहि 
छोड़ल जाय।

हैदराबाद गैंगरेप केस : एक गिरफ्तार, 
5 आरोपी मे 3 अछि नाबालिग

रसायन मिश्रण मे गड़बड़ी सँ विस्फोट होय केर अछि आशंका

एकटा विरोध प्रदर्शनक दौरान दू समुदाय केर बीच भेल छल

मामिला मे राजनेता केर परिवारक युवक सेहो अछि आरोपित

अखिलेश के सैफई गाम मे आब 
सीएम योगी कें बुलडोजर चलत

लखनऊ | समदिया

समाजवादी पार्टी कें अध्यक्ष अखिलेश 
यादव के सैफई गाम मे आब यूपी कें 
सीएम योगी आदित्यनाथ कें बुलडोजर 
चलत। अवैध अतिक्रमण के संबंध में 
इटावाक प्रांतीय ब्लॉक लोक निर्माण 
विभाग अगिला किछु दिन में सैफई-
इटावा रोड पर बनल घर आ दोकान 
पर लाल निशान लगा क अतिक्रमण 
के तोड़य के तैयारी केलक अछि। एकर 
जद मे सपा महासचिव राम गोपाल आ 
तेजप्रताप यादव सेहो आएताह। सैफाई 
मे इटावा शहर के डुमिला सीमा सँ 
आईटीआई तक सड़क के दुनू कात 
अतिक्रमण के निशानी पीडब्लूडी क 
रहल अछि। टीम सैफई के हेनवरा तक 
लाल निशान लगा चुकल अछि। एहि 
काज मे पीडब्ल्यूडी प्रांतीय प्रमंडलक 
तीनटा टीम लागल छल। मुदा बढ़ैत 
राजनीतिक दबाव आ जनता आक्रोश 
के देखैत सर्वेक्षण के काज बीच मे 
बंद क देल गेल। मुदा सूत्रक अनुसार 
सोम दिन सं फेर सं ई प्रक्रिया शुरू 

कएल जाएत।
हालांकि विभागीय अधिकारी 

एहि मामला मे किछु कहबा मे 
संकोच क रहल छथि, मुदा सूत्र क 
अनुसार सरकार एक सप्ताह मे अवैध 
अतिक्रमण कए तोड़बाक आदेश 
देलक अछि। फिलहाल विभाग 58 
आवासीय संपत्तिक अलावा 106 
संपत्ति क पहचान केलक अछि जे 
अतिक्रमण क तहत अछि। एहि संपत्ति 
पर दू स पांच मीटर क निशान लगाउल 
गेल अछि।

एहि अतिक्रमण रेंज मे समाजवादी 
पार्टीक राष्ट्रीय महासचिव प्रोफेसर 
राम गोपाल यादवक आवासक 
दीवार, मैनपुरी पूर्व सांसद तेजप्रताप 
यादवक भूखंड आ हुनकर किछु 
निकट मित्रक बाजार आ दोकान 
शामिल अछि। एकर संगहि सैफई 
इलाका मे एकटा डिग्री कॉलेज, जिला 
पंचायत क इंटर कॉलेज क संग-संग 
सैफई थाना क देबाल आओर कईटा 
सरकारी भवन सेहो अतिक्रमण रेंज मे 
आबि रहल अछि।

उधमपुर ब्लॉस्ट : आईडी आ टाइमर 
लगाबए वला आरोपी भेल गिरफ्तार 

जम्मू | समदिया

जम्मू केर उधमपुर जिला मे 9 
मार्च केँ भेल बम धमाका केस 
मे पुलिस केँ पैघ कामयाबी भेटल 
अछि। अइ हमला मे एक व्यक्ति 
केर मृत्यु भ’ गेल छल आ 17 
लोक घायल भ’ गेल छलाह। अइ 
मामिला मे पुलिस भद्रवाह केर 
निसार अहमद खान केँ गिरफ्तार 
कयने छल। आब अहमद खान 
केर अतिरिक्त पुलिस एक अन्य 
आरोपी बनिहाल निवासी मोहम्मद 
रमजान केँ गिरफ्तार कयलक 
अछि। ओ पाकिस्तान मे जुबेर 
नामक व्यक्ति केर संपर्क मे छल 
आ ओ लश्कर केर गतिविधि मे 
शामिल छल। 
रमजान पर आरोप अछि कि 

विस्फोट लेल वैह आईडी प्लांट 
कयने छल। 1 मार्च कें ओ 
उधमपुर मे रेकी कयने छल 
आ 9 तारीख केँ चिन्हित जगह 
पर आईडी प्लान्ट कयने छल। 
खुर्शीद अइ काज लेल रमजान 
केँ 30,000 टाका देने छल। ओ 
आईडी मे 12 मिनट केर टाइमर 
लगा निकलि गेल छल। बता दी 
जे अइ साल मार्च मे उधमपुर केर 
सलाथिया चौक पर 9 मार्च केर 
दुपहर ब्लास्ट भेल छल।

9 मार्च केँ उधमपुर केर 
सलाथिया चौक पर भेल 
ब्लॉस्ट मे एक केर भेल 
छल मृत्यु

पेरिस| एजेंसी

कैस्सर रड कोनो ग्रैंड स्लैमक 
फाइनल मे पहुंचय वाला नॉर्वेक 
पहिल खिलाड़ी बनि गेल अछि। ओ 
शुक्र दिन केँ फ्रेंच ओपनक खेलल 
गेल सेमीफाइनल मे 2014क यूएस 
ओपन चैंपियन मारिन सिलिच केँ 
हरौलनि। फाइनल मे अखन हुनक 
मुकाबला 13 बेरक चैंपियन राफेल 
नडालक संग होयत।
पहिल सेट हारयक बादक 
आपसी: 23 सालक कस्सर रड 
अनुभवी मारिन सिलिच सँ पहिल 
सेट 3-6 सँ गंवा देलैथ। ओकर बाद 
ओ दोसर सेट सँ आपसी करैत फेर 
पाछु मुड़िकय नही देखलक। ओकर 
बाद लगातार तीनु सेट 6-4, 6-2, 

6-2 सँ जीतल। अइसँ पहिने ओ 
क्वार्टर फाइनल मे डेनमार्कक 19 
सालक होल्गर रूण केँ 6-1, 4-6, 
7-6, 6-3 सँ हराकय सेमीफाइनल 
मे जगह बनौने छलाह।
पहिल बेर नडाल सँ भिड़त: 
कैस्सर रड फाइनल मे पहिल 
बेर राफेल नडाल सँ भिड़त। रड 
फाइनल मे पहुंचयक बाद कहलनि 
जे अपन आदर्शक विरूद्ध फाइनल 
मे खेलय केँ ल’कय उत्साहित अछि। 
रड पहिल बेर कोनो ग्रैंड स्लैम केँ 

जीतयक लेल फाइनल मे उतरत।
नडाल अखन तक 13 फ्रेंच 

ओपन टाइटल जीतल अछि। अइक 
अलावा, 2 ऑस्ट्रेलियन ओपन, 
2 विंबलडन आ 4 यूएस ओपन 
जीतल अछि। अइ सालक शुरुआत 
ओ ऑस्ट्रेलियन ओपनक खिताब 
सँ कयने अछि। ओतय, 2020 मे 
अंतिम बेर ओ फ्रेंच ओपन जीतल 
छलाह। नडाल 1968 सँ शुरू भेल 
टेनिसक ओपन एरा मे एक ही ग्रैंड 
स्लैम सिंगल्स खिताब 13 बेर जीतय 

वाला दुनियाक पहिल खिलाड़ी 
अछि। फ्रेंच ओपन लाल मिट्टी पर 
खेलल जायत अछि। अइ लेले 
नडाल केँ लाल मिट्टीक बादशाह 
कहल जायत अछि।
नडाल जर्मन खिलाड़ीक बीच मे 
हटयक बाद फाइनल मे पहुंचला: 
स्पेनक सुपर स्टार टेनिस खिलाड़ी 
राफेल नडाल सेमीफाइनल मुकाबला 
मे जर्मन खिलाड़ी एलेक्जेंडर 
ज्वेरेवक बीच मे छोड़यक बाद 
फाइनल मे जगह बनौलनि। ज्वेरेव 

मैचक दौरान चोटिल भ’ गेल छल। 
ओ हुनका व्हील चेयर पर कोर्ट सँ 
बाहर ल’ जायल गेल। ओ किछ 
देर बाद बैसाखीक सहारे आपस 
आयल। ओकर बाद ओ आगु नही 
खेलयक फैसला कयलनि। जेकर 

बाद नडाल केँ विजेता घोषित कयल 
गेल। अइसँ पहिने नडाल पहिल सेट 
जीत चुकल 7-6 सँ जीत चुकल 
छलाह। जहनकि दोसर सेट 6-6 
पर छलाह। नडाल 14म बेर फ्रेंच 
ओपनक फाइनल मे पहुंचल अछि।

फ्रेंच ओपन : कैस्सर रड कोनो ग्रैंड स्लैमक फाइनल 
मे पहुंचय वाला नॉर्वेक पहिल खिलाड़ी बनल

आइ फ्रेंच ओपनक फाइनल मे लाल मिट्टी पर 13 बेरक चैंपियन राफेल नडालक संग भिड़त कैस्सर रड

राफेल नडाल सेमीफाइनल 
मुकाबला मे जर्मन 
खिलाड़ी एलेक्जेंडर 
ज्वेरेवक बीच मे छोड़यक 
बाद फाइनल मे जगह 
बनौलनि

सात भारतीय इंग्लैंड गोल्फ 
टूर्नामेंटक कट मे जगह बनौलनि

 न्यूकासल| एजेंसी 

शिव कपूर ‘इंटरनेशनल सीरीज 
इंग्लैंड गोल्फ टूर्नामेंट’क दोसर 
चरण मे 70क कार्ड खेलयक बाद 
तेसर स्थानक संग भारतीय गोल्फ 
खिलाड़ी मे शीर्ष पर बनल अछि।

कपूर पहिल दौर मे 67क कार्ड 
खेलने छलाह, जाहिसँ हुनका कुल 
स्कोर 5 अंडर 137क अछि। ओ 
संयुक्त रूप सँ शीर्ष पर काबिज 
किम जोह्युंग (67-69) आ दक्षिण 
अफ्रीकाक जस्टिन हार्डिंग (70-
66)क बाद तेसर स्थान पर अछि।

दोसर दौर मे 8 होलक खेलक 
बाद विराज मदाप्पा 4 अंडरक 
स्कोरक संग शीर्ष पर चलि रहल 
छलाह, लेकिन ओ लय जारी नही 
रखि सकल। ओ अइक बाद 3 बोगी 

कय देलनि आ एक अंडर 70क 
स्कोरक संग संयुक्त रूप सँ 9म 
स्थान पर खिसकी गेलाह।

कट हासिल करय वाला अन्य 
भारतीय मे एसएसपी चौरसिया 
(67-74) संयुक्त 25म, गगनजीत 
भुल्लर (72-70) संयुक्त 34म, 
एस चिकारंगाप्पा (72-71) संयुक्त 
42म क अलावा जीव मिल्खा सिंह 
(74-69), अजितेश संधू (73-
72) आ करणदीप कोचर (74-
71) संयुक्त रूप सँ 60म स्थान 
पर अछि।

राहिल गंगजी (70-77), 
आदिल बेदी (76-75), राशिद 
खान (73-78), वीर अहलावत 
(78-74) आ खलिन जोशी 
(77-77) कट मे जगह बनाबय सँ 
चूकी गेलाह।

कपूर  70क कार्ड खेलकय 3म स्थानक पर बनल

मुंबई| एजेंसी

4 जून 1993क दिन। इंग्लैंड आ 
ऑस्ट्रेलियाक बीच एशेज सीरीजक 
मैच चलि रहल छल। अइ मैच सँ 
पहिने तक वॉर्न एक एवरेज स्पिनरक 
तौर पर खेल जगत मे देखल जायत 
छल। हालांकि, ओइ साल एशेजक 
शुरुआती मुकाबला मे शेन वॉर्न एक 
ऐहन गेंद डालनि, जेकरा देखिकय 
दुनिया दंग रहि गेल।

अइ गेंदक बाद सँ ही वॉर्नक 
गिनती चोटीक स्पिनर्स मे होमय 
लागल। कहल जायत अछि जे 
वॉर्नक ई गेंद 90 डिग्री तक घूमल 
छल। लिहाजा एकरा बॉल ऑफ द 
सेंचुरीक दर्जा देल गेल। 23 सालक 
उम्र मे शेन वॉर्न ई कारनामा कयने 
छल। वॉर्न एहन गेंद कोनो गेंदबाज 
आइ तक नही डालनि।
मैनचेस्टर टेस्ट मे दुनिया देखने 
छल हैरान कय देबए वाला 
गेंद: 29 साल पहिने आइक दिन 
इंग्लैंडक विरूद्ध मैनचेस्टर मे 

एशेज सीरीजक दौरान शेन वॉर्न 
‘बॉल ऑफ द सेंचुरी’ डालने छल। 
अइ टेस्ट मैच मे वॉर्न इंग्लैंडक 
बल्लेबाज माइक गैटिंगक गिल्ली 
बिखरा कय रखि देने छलाह। 
ऑस्ट्रेलियाक लेग स्पिनर शेन वॉर्न 

टेस्ट क्रिकेट मे 708 विकेट अपन 
नाम कयलनि। प्रत्येक विकेटक 
अलग कहानी अछि। हालांकि, अइ 
सबमे ‘बॉल ऑफ द सेंचुरी’क 
कारण सँ क्रिकेटक इतिहास मे 
वॉर्नक नाम दर्ज अछि। स्पिनक 

सबसँ पैघ जादूगर शेन वॉर्न अइ 
साल हमर बीच नही रहल। ई बात 
फैंस अखन तक स्वीकार नही कय 
सकल अछि। ओ क्रिकेट फील्ड पर 
एतेक कारनामा कयलनि, शायद ही 
सदी तक हुनका बिसरी जा सकैछ।

बॉल ऑफ द सेंचुरीक एनिवर्सरी : 1993क एशेज 
मे 23 सालक शेन वॉर्न कयने छलाह करिश्मा

सेरेना आ वीनस 
विलियम्सक नाम 
विम्बलडन प्रविष्टि मे नही

विम्बलडन| अमेरिकाक सेरेना 
आ वीनस विलियम्सक नाम 
विम्बलडन एकल वर्गक प्रविष्टिक 
सूची मे नही अछि। ई संभव अछि 
जे दुनू मे सँ कोनो 27 जून सँ शुरू 
भ’ रहल अइ ग्रैंडस्लैम मे वाइल्ड 
कार्डक द्वारा प्रवेशक अनुरोध कय 
सकैछ अछि। सेरेना ओपन युग 
मे रिकॉर्ड 23 एकल खिताब मे सँ 
सात आल इंग्लैंड क्लब पर जीतल 
अछि आ अंतिम बेर ओ 2016 मे 
चैम्पियन रहल छलीह। ओ 2018 
आ 2019 मे उपविजेता रहयक 
बाद दाहिना पैरक चोटक कारण 
आगु नही खेलायल। वीनस पांच बेर 
विम्बलडन खिताब जीतल अछि आ 
कुल सात ग्रैंडस्लैम अपन नाम कयने 
अछि। ओ दू सप्ताह बाद 42 वर्षक 
भ’ जायत। अमेरिका ओपन 2021 
उपविजेता कनाडाक लैला फर्नांडिज 
सेहो चोटक कारण बाहर अछि।

नव दिल्ली| एजेंसी

पैरालम्पिक मे दोहरा पदक विजेता 
सिंहराज अधाना समेत भारतीय पैरा 
निशानेबाजी दलक छह सदस्य केँ 
भारत सरकारक दखलक बावजूद 
वीजा नही भेटला सँ ओ फ्रांस मे पैरा 
निशानेबाजी विश्व कप मे भाग नही 
ल’ सकैछ।

तोक्यो पैरालम्पिकक स्वर्ण पदक 
विजेता अवनि लेखराक ट्वीट करयक 
बाद ई मामला प्रकाश मे आयल। ओ 
अपन मां श्वेता जेवारिया आ कोच 
राकेश मनपत केँ वीजा नही भेटला 
पर मददिक मांग कयने छलाह। हवाई 
अड्डा सँ पीटीआई सँ बातचीत मे 
मुख्य राष्ट्रीय कोच आ भारतीय पैरा 
निशानेबाजीक चेयरमैन जय प्रकाश 
नौटियाल कहलनि जे लेखरा आ हुनक 
कोच केँ वीजा भेट गेल अछि। ओ 
कहलनि,‘‘ अवनि आ हुनक कोच केँ 
वीजा भेट गेल अछि लेकिन ओकर 
एस्कॉर्ट जे ओकर मां सेहो अछि, हुनका 
वीजा नही भेट सकल।’’ ओ कहलनि 
,‘‘ अइक अलावा 3 पैरा निशानेबाज 

सिंहराज, राहुल झाखड़ आ दीपिंदर 
सिंह (सभ पैरा पिस्टल निशानेबाज) 
आ दू कोच सुभाष राणा (राष्ट्रीय 
कोच) आ विवेक सैनी (सहायक 
कोच) केँ वीजा नही भेटल।’’ ओ 
कहलनि,‘‘ फ्रेंच दूतावास कोनो कारण 
नही बतौलनि। ओ एतने ही कहलनि 
जे वीजाक भारी मांग अछि। हम 23 
अप्रैल केँ वीजाक लेल आवेदन कयने 
छलीह। विदेश मंत्रालय सेहो दखल 
द’कय हमर मददिक प्रयाश कयलनि 
लेकिन 6 सदस्य केँ वीजा नही भेट 
सकल।’’

टूर्नामेंट 4 सँ 13 जून तक हेबाक 
अछि आ अइसँ पेरिस पैरालम्पिकक 
कोटा सेहो भेटल। नौटियाल 

कहलनि,‘‘हम आब 22 सदस्यक संग 
जा रहल अछि जाहिमे 14 निशानेबाज 
अछि। हमरा उम्मीद छल जे सभ केँ 
वीजा भेट जायत कीएक अगिला 
पैरालम्पिक पेरिस मे हेबाक अछि आ 
अइ टूर्नामेंट सँ ओकर 18 कोटा तय 
होयत।’’

भारतीय खेल प्राधिकरण 
अवनिक ट्वीट पर जवाबी ट्वीट मे 
कहलनि,‘‘ ई दुर्भाग्यपूर्ण अछि जे 
भारतीय पैरा निशानेबाज केँ वीजा 
नही भेट सकल। खेल मंत्रालय आ 
विदेश मंत्रालय बड प्रयास कयलनि 
लेकिन कामयाबी नही भेटल।’’

पैरालम्पिक पदक विजेता सिंहराज समेत 6 केँ वीजा 
नहिं, फ्रांस मे पैरा निशानेबाजी विश्व कप सँ चूकल

बाकू|एजेंसी 

बाकू मे खेलल गेल शूटिंग वर्ल्ड 
कप मे भारतीय निशानेबाज स्वप्निल 
कुसाले आ आशी चौकसे कमालक 
प्रदर्शन कयने अछि। स्पर्धाक अंतिम 
दिन भारतीय खिलाड़ी गोल्ड मेडल 
जीतल अछि। ओ ओइ यूक्रेनक 
निशानेबाज केँ हराबैत जे पछिला 
100 दिन सँ रूसक डटकय सामना 
कय रहल अछि। शनि दिन केँ आयल 
अइ गोल्डक संग भारतक अभियानक 
समापन भ गेल।

कुसाले-आशी चौकसेक 
भारतीय जोड़ी 50 मीटर राइफल थ्री 
पोजिशनक मिक्स्ड इवेंट मे गोल्ड 
जीतल। ई जोड़ी यूक्रेनक सेरही 
कुलिश आ दरिया तिखोवा केँ 16-12 
सँ हरौलनि। ई भारतक चैंपियनशिप मे 
दोसर गोल्ड मेडल अछि। अइसँ पहिने 
इलावेनिल वलारिवान, श्रेया अग्रवाल 

आ रमिताक तिकड़ी 10 मीटर एयर 
राइफल महिला टीम इवेंट मे स्वर्ण 
पदक जीतल छल। अइक अलावा 
टीम इंडिया टूर्नामेंट मे 3 रजत पदक 
सेहो जीतल। आब भारतीय राइफल, 
पिस्टल आ शॉटगनक टीम अगिला 
माह होमय वाला 4म आ फाइनल 
चांगवोन वर्ल्ड कप मे हिस्सा लेत। 
अइक बाद सालक अंतिम मे वर्ल्ड 

चैंपियनशिप होयत।
भारतीय जोड़ीक जबरदास्त 
कम बैक: फाइनल मे यूक्रेनक 
जोड़ी मजगूत शुरुआत कयलनि आ 
भारतीय जोड़ी पर 6-2क बढ़त बना 
लेलनि। हालांकि, अइक बाद भारत 
कमबैक कयलक आ अगिला 8 मे 
सँ 6 सीरीज मे जीत हासिल कयलनि 
आ स्कोर 14-10 कय देलनि। सेरही 

आ दरिया हार नही मानल आ गैप केँ 
14-12 कय देलनि। हालांकि, अइक 
बाद भारतीय टीम अंक हासिल करैत 
मैच अपन नाम कयलनि।
मेडल टैली मे डबल गोल्ड : अइ 
मेडलक बाद टैली मे भारतक नाम 
डबल गोल्ड मेडल भ’ गेल अछि। 
ओ 3 सिल्वर हासिल कयने अछि। 
अइ तरह सँ टीम 2 गोल्ड, 3 सिल्वर 
सहित 5 मेडलक संग दोसर स्थान 
पर फिनिश कयने अछि, जहनकि 3 
गोल्ड आ 3 ब्रॉन्जक संग कोरिया 

पहिल स्थान पर अछि। 
स्वप्निलक मेडल हैट्रिक: स्वप्निल 
बाकू शूटिंग वर्ल्ड कप मे तेसर 
पदक जीतल। ई हुनक पहिल स्वर्ण 
रहल। अइसँ पहिने, स्वप्निल मेन्स 
राइफल थ्री पोजिशन आ मेन्स टीम 
कॉम्पिटिशन मे रजत पदक जीतल 
छल। मिक्स्ड थ्री पोजिशन राइफल 
इवेंट मे स्वप्निल आ आशी 4म स्थान 
पर रहल छल। ओ 900 मे सँ 881 
स्कोर कयने छलाह। अइमे 31 टीम 
हिस्सा लेने छलाह।

बाकू शूटिंग वर्ल्ड कप मे भारतीयक कमाल : 
यूक्रेनक निशानेबाज केँ हराकय जीतल गोल्ड

लॉर्डस|एजेंसी

इंग्लैंड आ न्यूजीलैंडक बीच लॉर्ड्स 
मे खेलल जा रहल पहिल टेस्ट 
रोमांचक स्थिति मे पहुंचि चुकल 
अछि। न्यूजीलैंड इंग्लिश टीमक 
सामने जीतक लेल 277 रनक लक्ष्य 
रखने छलाह। जवाब मे इंग्लैंड 4 
विकेट गंवाकय 49 रन बना लेने 
छल। अखन जो रूट आ कप्तान 
बेन स्टोक्स क्रीज पर अछि। 

टॉस जीतिकय पहिने बल्लेबाजी 
करैत न्यूजीलैंड 132 रन बनौने 
छल। ओतय, इंग्लैंडक पहिल पारी 
141 रन पर सिमटि गेल छल। पहिल 
पारी मे इंग्लैंड केँ 9 रनक बढ़त 
हासिल भेल। दोसर पारी मे न्यूजीलैंड 
285 रन बनौलक आ अइ तरह 277 
रनक लक्ष्य रखलक।

दोसर पारी मे न्यूजीलैंड टीमक 
शुरुआत एकबेर फेर खराब रहल। 
अइक बाद मिशेल आ ब्लंडेल 5म 

विकेटक लेल 195 रनक साझेदारी 
कयलनि। मिशेल टेस्ट करियरक 
दोसर शतक आ 108 रन बनाकय 
आउट भेलाह। ब्लंडेल 96 रन 

बनाकय आउट भेलाह। इंग्लैंडक 
दिश सँ मैटी पॉट्स आ स्टुअर्ट ब्रॉड 
3-3 विकेट लेलैथ। 

टेस्ट : न्यूजीलैंड देलक 277 रनक लक्ष्य, इंग्लैंडक 
4 विकेट खसल, रूट-स्टोक्स क्रीज पर डटल

न्यूजीलैंडक मिशेल आ ब्लंडेल दोसर पारी मे 195 रनक साझेदारी कयलनि

स्वर्ण पदक विजेता अवनि लेखरा

वॉर्नक गेंद पर पूरा तरह चकमा खा गेल छल दिग्गज इंग्लिश बल्लेबाज माइक गैटिंग

लुसाने| एजेंसी

भारतीय टीम हॉकीक नव फॉर्मेटक 
पहिल मैच जीत लेने अछि। ओ 
शनि दिन केँ 5 ए-साइड मैच मे 
स्विट्जरलैंड केँ 4-3 सँ हरौलक। 
पाकिस्तान सँ मैच 2-2 सँ ड्रॉ 
रहल। पहिल बेर इंटरनेशनल लेवल 
पर 5 ए-साइड हॉकी टूर्नामेंट खेल 
जा रहल अछि। ई प्रतियोगिता 
अइ फॉर्मेटक माध्यम सँ हॉकी केँ 
लोकप्रिय बनाबक मुहिमक हिस्सा 
अछि। ताकि दर्शक केँ मैदानक दिश 
खीचल जा सकल।

एफआईएच सबसँ पहिने 2013 
मे हॉकीक सबसँ छोट फॉर्मेट लागू 
कयने छल। लेकिन, ई तखन 6 
ए-साइड हॉकी होयत छल आ 
अइमे जूनियर आ यूथ टीम हिस्सा 
लेत छल। 2014 आ 2018क 
यूथ ओलिंपिक गेम्सक मुकाबला 

आयोजित कयल गेल छल। आब 
एकरा 5 ए-साइड कय देल गेल 
अछि आ पहिल बेर सीनियर टीम 
खेल रहल अछि। ई मैच इनडोर टर्फ 
मे खेलल जा रहल अछि।
जानु हॉकीक नव फॉर्मेट 
टर्फक साइज : अइ फॉर्मेटक हॉकी 
टर्फ नार्मल हॉकी टर्फ सँ आधा होयत 
अछि। हालांकि ई टूर्नामेंट पर डिपेंड 
करैत अछि। ई ज्यादा सँ ज्यादा 
55 मी. x 42 मी. होयत आ कम 

सँ कम 40 मी. x 28 मी. होयत। 
जहनकि नार्मल साइज 91 मी. x 55 
मी.होयत अछि।
गोल पोस्ट : 3.66 मी. चौड़ा आ 
2.14 मी. ऊंचा रहत। जहनकि 
नार्मल साइज 6 मी. चौड़ा आ 2.14 
मी. ऊंच होयत अछि।
डी नही होयत: कोनो डी या अर्धवृत्त 
नही होयत अछि। बैकलाइनक 
समानांतर एक मध्यरेखा सँ कोर्ट 
दू हिस्सा मे बंटल होयत अछि। दू 

क्वार्टर लाइन हर हॉफ केँ दू बराबर 
हिस्सा मे बांटैत अछि।
कतो सँ सेहो गोल: अइ फॉर्मेट मे 
खिलाड़ी मैदान मे कतो सँ सेहो गोल 
कय सकैछ अछि। जहनकि अखन 
हॉकी मे डीक भीतर जाकय गोल 
करनाइ जरूरी अछि।
बिना गोलकीपरक सेहो मैच 
संभव: हर टीम मे एक समय 
मैदान पर 5 खिलाड़ी होयत अछि, 
जाहिमे गोलकीपर शामिल अछि। 
खिलाड़ी कम हेबाक स्थिति मे बिना 
गोलकीपरक मैच खेलल जा सकैछ 
अछि।
पेनाल्टी कॉर्नर नही होयत: नव 
फॉर्मेट मे पेनाल्टी कार्नर नही होयत। 
फाउल होमय पर शूटआउट मांगल 
जा सकैछ। रेफरी सँ मांग स्वीकार 
होमय पर विरोधी गोलकीपरक 
आमने-सामने शूटआउटक मौका 
भेटत।

20 मिनटक मैच: सबसँ छोट 
फॉर्मेटक एक मैच 20 मिनटक 
होयत। एकरा दू हाफ मे बांटल 
जायत। अखन मैच 60 मिनटक 
होयत अछि। जाहिमे 2 हाफ आ 4 
क्वार्टर होयत अछि।
साइड लाइनक जगह साइड 
बोर्ड: साइड लाइनक जगह साइड 
बोर्ड होयत अछि। जहनकि मेन हॉकी 
मे साइड लाइन होयत अछि। जखन 
गेंद साइडलाइन केँ पार कय जायत 
अछि त’ ओकरा लेल विपक्षी टीम 
केँ फ्री हिट भेटैत अछि, लेकिन अइ 
फॉर्मेट मे अगर गेंद बाउंड्री बोर्ड सँ 
टकरायत जायत अछि त’ ओकरा 
फाउल नही मानल जायत। गेंद 
टकराकय आपस आयत आ ओकरा 
जे टीम कब्जा मे ल’ लेत, ओत 
सँ खेल शुरू होयत। फाउल तखन 
मानल जायत, जखन गेंद बोर्ड केँ 
पार कय जायत।

भारत जीतल नव फॉर्मेटक पहिल मैच : 5 ए-साइड हॉकी 
मे स्विट्जरलैंड केँ 4-3 सँ हरौलक, पाकिस्तान सँ ड्रॉ

पेरिस| एजेंसी

फ्रेंच ओपनक दोसर सेमीफाइनलक 
दौरान एहन घटना देखय केँ भेटल, 
जेकरा देख सभ हैरान रहि गेल। एक 
लड़की कोर्ट मे जबरदस्ती घुसि गेल 
आ ओ गर्दन मे पहिरने चेन केँ नेट 
सँ बान्हि लेलनि आ जमीन पर सुइत 
गेलीह। एकरा देख खिलाड़ी कोर्ट 
छोड़ि क’ भागि गेल आ खेल केँ 
रोकय पड़ल।

मैचक ऑफिशियल तुरंत आयल 
आ नेट सँ बांन्हन चेन केँ लड़कीक 
गर्दन सँ निकालक। किछ देर बाद 
मैच दूबारा शुरू भेल। अइ दौरान 
महिला प्रदर्शनकारीक टी-शर्ट पर 
लिखने छलीह, ‘हमरा लागल 1028 
दिन बचल अछि।’ प्रदर्शनकारीक 
नाम अलिजी बताओल जा रहल 
अछि, जेकर उम्र 22 साल अछि। 

पूरा घटनाक वीडियो सोशल मीडिया 
पर वायरल भ’ रहल अछि।
कीएक कय रहल छली 
प्रदर्शन: दरअसल, लड़की ड्रेनीयर 
रिवोल्युशन नामक एक आंदोलन सँ 
जुड़ल अछि, जे जलवायु परिवर्तन 
केँ ल’कय प्रदर्शन कय रहल अछि। 
हुनक माननाइ अछि जे फ्रांस अगर 
जलवायु परिवर्तन पर काम नही 
करैत अछि त’ 1028 दिन बाद किछ 
नही बचत। प्रदर्शनकारी अलिजी 

पर्यावरण प्रेमी बताओल जा रहल 
अछि।

अइ आंदोलनक वेबसाइट 
https://derniererenovation.
fr/ अछि। ओत फ्रेंच भाषा मे कतेक 
संदेश लिखने अछि। एक संदेशक 
मुताबिक दुनियाभरक नेता विश्व 
केँ एक एहन भविष्यक दिश ल’ 
जा रहल अछि जत फ्रेंच ओपनक 
आयोजन संभव नही भ’ सकत आ 
सब खत्म भ’ जायत।

 फ्रेंच ओपनक सेमीफाइनल मे 22 सालक 
लड़कीक प्रोटेस्ट, खिलाड़ी कोर्ट छोड़िकय भागलनि
कोर्ट मे चेन लगाकय गर्दन नेट सँ बांन्हि जमीन पर सुइत गेलीह एक लड़की

राशिफल Mppdainik.com पर पढ़ू।

तुला
इच्छाक पूर्ति एवं इष्टसिद्धिक 
प्राप्तिक योग अछि। अधिकार 
मे वृद्धि एवं सम्मानक प्राप्ति 
होयत। घरक वातावरण 
सुखमय रहत। सतत शिव 
आराधना कल्याणकारी।

वृश्चिक
आलस ठिक नहिं, छाती 
संबधी रोगक निदानक 
केर प्रति सावधानी राखब। 
प्रशासनिक मामलासँ दुर 
रही, मान-हानि सदृश 
काजसँ बँची।

धनु
अनिष्टक निवारणक लले 
इष्टक ध्यान- आराधना 
करु। पीड़ा एव ंउद्वेग करे 
सामना सयंमपरू्वक करतै 
शिव एव ंगणपतिक 
आराधना मे तल्लीन रह।ू

कन्या
अनकुलू ग्रह - चदं्र, बधु, 
बहृस्पति, शकु्र एव ंशनि। 
चारु तरफस ँलाभ-ेलाभक योग 
अछि। स्नेहल मित्रक भेंट एवं 
आनदंक प्राप्ति होयत। दाम्पत्य 
सखु उत्तम।

मकर 
अनकुलू ग्रह - चदं्र, बधु, 
मगंल, शकु्र एव ंकते।ु  स्नेहल 
मित्रक सगं भटेत। सखु-
सपंत्ति-सम्मानक प्राप्तिक 
योग अछि। प्रवास सभंव। सतत 
शिव आराधना कल्याणकारी।

कुंभ
आरोग्यलाभ भटेत। 
धन-सपंत्ति, सखु-साधनक 
प्राप्तिक योग अछि। सज्जन 
मित्रक सगं भटेत एव ंशत्रु 
परास्त होयत। सतत शिव 
आराधना कल्याणकारी।

मीन
मान-सम्मानक रक्षा करु। 
दुःख, शोक, विघ्न आदिक 
निवारणक लले गणपतिक 
आराधना करु। भ्रम मे 
रहि सकतै छी। सतत शिव 
आराधना कल्याणकारी।

� }ज्यो. पं. अजय नाथ झा शास्त्री

मषे
गसै एव ंपटे सबंधंी रोगक 
निदानक ध्यान राख।ू भय 
भगबायक लले भगवानक 
ध्यान करु। खर्च पर नियतं्रण 
राख ूएव ंपारिवारिक कलहसँ 
बँच ू।

वषृभ  
अनकुलू ग्रह - चदं्र, मंगल, 
बहृस्पति, शकु्र, शनि एव ंकेत।ु
जय एव ंअर्थलाभक योग 
अछि। पराक्रमी मित्रक सगं 
भटेत। उत्तम वस्त्र लाभ करे 
योग अछि। 

कर्क
भाग्योदय एवं स्वादिष्ट 
भोजनक प्राप्तिक योग 
अछि। आप्त मित्रसँ भेंट 
संभव, वस्त्र- अलंकारक 
प्राप्त एवं मनभावन 
समाचार सुनि सकैत छी।

सिंह
दोसर पर निर्भरतासँ 
बँचू। आलस्य, ईर्ष्या 
ओ नासमझीसँ बँची, 
काज-धंधा मे विघ्नादिक 
निवारणक लेल 
गणपतिक आराधना करु।

मिथनु
अनकुलू ग्रह - बधु, शकु्र 
एव ंराह ु। मान-हानि सदशृ 
काजसँ बचँ,ू विघ्न निवारणक 
लले गणपतिक आराधना 
करु। सतत शिव आराधना 
कल्याणकारी।

सुधीजन,
कृपया एहि मैथिली अखबारक लेल कोनो प्रकारक आर्थिक 
व्यवहार, विज्ञापन, सहयोग आदिक राशि एकर देल गेल एहि 
खाता मे जमा करी आ देल गेल संपर्क संख्या पर जनतब दी। विशेष 
परिस्थिति मे नगदी (Cash) केर व्यवहारसँ पहिने  देल गेल संपर्क 
संख्या पर जनतब दय, आश्वस्त भेलाक उपरान्ते नगदीक व्यवहार 
करी। कोनो प्रकारक आर्थिक व्यवहारक लेल रशीद/बिल निश्चित 
प्राप्त करी। 
संपर्क संख्या : 

खाता जनतब : 
MAITHIL PUNARJAGARAN PRAKASH
AXIS BANK LTD
A/C NO. 921020041907151
IFS CODE : UTIB0001486, BRANCH : 
MADHUBANI (BH), BATA CHOWK

सादर
मैथिल पुनर्जागरण प्रकाश (राष्ट्रीय मैथिली दैनिक)

मैथिली अखबार

जनतब

7480018873, 9709608340

भारतक श्रेया रचलक इतिहास, मशहूर कोरियन 
बैंड म ेशामिल होमय वाली पांचम सदस्य

कार्तिक आर्यन दोसर बरे कोरोना पॉजिटिव, 
आईफा अवॉर्ड्स म ेनहि करताह शिरकत

महीनों केर मेहनत आ  कठिन ऑडिशनक 
बाद भारत कें श्रेया लेंका आखिर इतिहास 
रचि देलक अछि। 18 वर्षीय श्रेया दक्षिण 
कोरिया के मशहूर बैंड ‘ब्लैकस्वान’ कें 
पांचम सदस्य बनि गेल अछि। इ खास 
उपलब्धि पर श्रेया कहलक , ‘एकटा सपना 
सच भेल। इ बहुत कीमती अछि।’ बता दी 
जे श्रेया हाल हि मे जूम कॉलक माध्यम सँ 
मीडिया सँ बात केलक। एहि दौरान ओ अपन 
इ दिलचस्प यात्राक विषय मे बहुत बात 
साझा केलक अछि। श्रेया कें लंबा आ कठिन 
ऑडिशनक बाद इ बैंड मे चुनल गेल अछि। 
श्रेया पश्चिमी ओडिशाक सुंदरगढ़ जिलाक 
राउरकेला शहर कें रहय वाली अछि। 
ओकरा पिछला सप्ताह ब्राजील कें गैब्रिएला 
डाल्सिनक संग बैंड के लेल चुनल गेल 
अछि। एहि बैंड कें मूल सदस्य- यंगहेउन, 
फातोउ, जूडी आ लीया अछि।
बदलि गेल जिंदगी कें दिशा

अपन जीत पर श्रेया कहलक , ‘हम 
कखनो नहि सोचने छलहुं जे  मर सपना 
एतेक जल्दी सच भ’ जायत। हमरा चुनल 
जेनाई हमरा लेल बहुत खास पल अछि,  इ 

हमर जीवन कें दिशा बदलि देलक। । एक 
वैश्विक मंच पर अपन देश कें प्रतिनिधित्व 

करनाय हमरा लेल गर्व आ सम्मानक बात 
अछि।’ लेंका आ डाल्सिन कें छह महीना 
तक चलल ऑडिशनक बाद चुनल गेल 
अछि।
बैंड मे खाली छल एकटा जगह

बता दी जे बैंड मे नव सदस्य कें शामिल 
करबाक घोषणा पिछला साल एक सदस्य 
हैमी केर चलि गेलाक बाद कयल गेलल 
छल। दिलचस्प बात इ अछि जे श्रेया आ 
डाल्सिन दुनू नहि सोचने छल जे हुनका एक 
संग बैंड मे शामिल होयबाक का अवसर 
भेटत,  कियैक बैंड मे सिर्फ एक जगह 
मात्र खाली छल। जूम कॉल पर मीडिया सँ 
बातचीत मे श्रेया लेंका कहलक जे पहिने 
हमरा बस इएह पता छल जे एक जगह मात्र 
खाली अछि, एहि लेल हमरा खूब मेहनत 
करय पड़त। श्रेया कें कहनाय अछि जे 
डाल्सिन सँ  मुकाबला वाकई कठिन छल,  
कियैक त’ दुनू दोस्त बनि गेल छल। श्रेया 
कहलक , ‘हम संग मे रहैत छी, खाना खाइत 
छी आ संग मे प्रैक्टिस करैत छी।  ओ हमर 
परिवारक सदस्य जेंका अछि। एहि वक्त 
सिर्फ हम दूनू एक- दोसर कें संग छी। 

अमिताभ रंजन

मुबंई | समदिाय

अभिनेता कार्तिक आर्यन दोसर 
बेर कोरोना वायरसक चपेट मे 
आबि गेल छथि। अभिनेता अपन 
सोशल मीडिया कें सहारा ल’ 
क’ एहि बातक जानकारी देलनि। 
ओ लिखला जे सब किछ एतेक 
पॉजिटिव चलि रहल छल जे कोरोना 
सँ रहल नहि गेल। आब कोविडक 
कारण हुनक आईफा अवॉर्ड्स के 
लेल अबू धाबी गेनाई सेहो नहि भ’ 
सकत। एहि सँ पहिने कार्तिक दोसर 
लहर मे कोरोनाक चपेट मे आयल 
छल।

कार्तिक आर्यन कें कोरोना 
पॉजिटिव होयबाक जानकारी देबाक 
तुरंत बाद सँ फैंस हुनका जल्दी ठीक 
होयबाक दुआ कय रहल छथि। एक 
यूजर कार्तिक कें निकनेम कोकी 
कें जिक्र करैत लिखला , ‘ध्यान 
राखब कोकी, जल्दी ठीक भ’ 
जाऊ।’  दोसर लिखलक, ‘अहां  
जल्दी ठीक भ’ जाऊ, बहुत जल्दी 

चिंता नहिं करु।’ ओतय , एक 
अन्य कोविड कें त’ कार्तिकक फैन 
बता देलक। आइ काल्हि कार्तिक 
अपन फिल्म ‘भूल भुलैया 2’  कें 
ल’ चर्चा मे बनल छथि। हुनकर इ 
फिल्म बॉक्स ऑफिस पर कमाल 
कय रहल अछि। तीन सप्ताह मे 
इ फिल्म 144.56 करोड़ रुपये 
कें कलेक्शन कय चुकल अछि। 
उम्मीद अछि जे शीघ्र इ फिल्म 
150 करोड़ कें आंकड़ा सेहो पार 
कय लेत। इ फिल्म मे कार्तिकक 
अलावा कियारा आडवाणी, तब्बू 
आ राजपाल यादव सेहो मुख्य 
भूमिका मे छथि।

कार्तिक आर्यनक वर्कफ्रंट 
कें बात करी त’ ओ आब शीघ्र 
फिल्म ‘शहजादा’ मे नजरि 
ओताह। इ साउथक फिल्म ‘अला 
वैकुंठपुरमलो’ कें हिंदी रीमेक अछि। 
एहि मे हुनकर संग कृति सेनन लीड 
रोल मे नजरि एतीह। दुनू एहि सँ 
पहिने ‘लुका छुप्पी’ मे संग नजरि 
आबि चुकल छथि।  


